
Formáli	  

Lokaverkefni	   þetta	  er	   til	  meistaragráðu	   í	   uppeldis-‐	   og	  menntunarfræði	   við	  
Háskóla	  Íslands,	  með	  áherslu	  á	  lífsleikni,	  sjálfsmyndir	  og	  farsæld.	  Verkefnið	  
er	   50	   einingar	   að	   stærð.	   Jakob	   Frímann	   Þorsteinsson	   var	   leiðbeinandi	   og	  
Inga	  Guðrún	  Kristjánsdóttir	  sérfræðingur	  í	  eigindlegri	  aðferðafræði.	  	  

Áhuga	   minn	   á	   skipulögðum	   frístundum	   barna	   og	   ungmenna	   má	  
rekja	   til	   starfa	   í	   félagsmiðstöðvum,	   frístundaheimilum	   og	   klúbbum	   hjá	  
Íþrótta-‐	   og	   tómstundaráði	   Reykjavíkur	   (ÍTR),	   nú	   Skóla-‐	   og	   frístundasviði	  
(SFS).	   Þar	   kynntist	   ég	   fyrst	   þeim	   ávinningi	   sem	   ungt	   fólk	   getur	   öðlast	   við	  
þátttöku	   í	   slíku	   starfi.	   Í	   starfi	  og	  námi	  hef	  ég	   í	   auknum	  mæli	  beint	   sjónum	  
mínum	  að	  óformlegu	  námi	  og	  þroska	  ungs	  fólk	  í	  slíku	  námi.	  Það	  lá	  því	  beint	  
við	   að	   meistararannsókn	   mín	   yrði	   á	   því	   sviði.	   Ég	   hafði	   þegar	   skrifað	   BA-‐
verkefni	   undir	   leiðsögn	   Jakobs	   og	   taldi	   að	   rétt	   væri	   að	   sækjast	   eftir	   hans	  
leiðsögn	  í	  þessu	  verki	  líka.	  Með	  hans	  aðstoð	  afmarkaði	  ég	  rannsóknarsviðið	  
sem	  reyndist	  þó	  nokkuð	  erfitt	  enda	  af	  nógu	  að	  taka.	  Sérstaklega	  þótti	  okkur	  
áhugavert	  að	  verkefni,	  sem	  styrkt	  eru	  af	  Evrópu	  unga	  fólksins	   (EUF),	  koma	  
úr	  hinum	  ýmsu	  áttum	  og	  varpa	  því	  ljósi	  á	  hve	  víða	  í	  samfélaginu	  er	  unnið	  að	  
óformlegu	  námi	  með	  ungu	  fólki.	  Á	  þann	  hátt	  sameinaði	  ég	  áhuga	  minn	  á	  því	  
sem	  ég	  þekkti	   úr	   starfi	   innan	   ÍTR	  og	  SFS	  og	  gat	  um	   leið	   víkkað	   sjónarhorn	  
mitt	  með	  því	  að	  skoða	  það	  starf	  sem	  fram	  fer	  annars	  staðar.	  	  

Leiðbeinanda	   mínum,	   Jakobi	   Frímanni	   Þorsteinssyni	   þakka	   ég	  
ánægjulegt	  samstarf,	  stuðning	  og	  mikla	  hvatningu.	  Einnig	  vil	  ég	  þakka	  Ingu	  
Guðrúnu	  Kristjánsdóttur,	  sérfræðingi	  í	  eigindlegri	  aðferðafræði	  og	  jafnframt	  
ráðgjafa	   stuðningshóps	   við	   ritgerðarskrif,	   fyrir	   gott	   aðhald	   og	   skipulag.	   Sá	  
litli	  hópur	  kvenna	  sem	  þar	  kom	  saman	  á	  að	  auki	  mikla	  þökk	  skilið.	  Án	  þess	  
krafts	   sem	   til	   þeirra	   var	   að	   sækja	  er	  óvíst	   að	   verkinu	   væri	   lokið.	   Síðast	   en	  
ekki	  síst	  þakka	  ég	  fjölskyldu	  minni	  og	  vinum	  þolinmæði	  og	  stuðning	  meðan	  
ég	  vann	  að	  verkefninu.	  	  

Ágrip	  

Markmið	   rannsóknarinnar	   var	   að	   veita	   innsýn	   í	   fjögur	   afbragðsgóð	  
ungmennaskiptaverkefni	   sem	   hlotið	   hafa	   styrki	   frá	   Evrópu	   unga	   fólksins.	  
Kallað	   var	   eftir	   sýn	  einstaklinga	   sem	  komið	  hafa	   að	   verkefnum	  á	  mismun-‐
andi	  vegu	  til	  að	  varpa	  ljósi	  á	  verkefnin	  og	  mögulegan	  ávinning	  ungmenna	  af	  
þátttöku	  í	  þeim.	  Rannsóknin	  er	  eigindleg	  og	  rannsóknargögn	  voru	  viðtöl	  við	  
tvo	  starfsmenn	  landsskrifstofu	  EUF	  á	  íslandi,	  þrjá	  leiðbeinendur	  verkefna	  og	  
níu	   ungmenni	   sem	   tekið	   hafa	   þátt	   í	   einu	   af	   ungmennaskiptaverkefnunum	  
fjórum.	  Með	  því	  að	  skoða	  reynslu	  fólks	  frá	  þessum	  ólíku	  sjónarhornum	  var	  
leitast	  við	  að	  svara	  því	  hverjar	  áherslur	  séu	  í	  ungmennaskiptaverkefnum	  og	  
hver	  ávinningur	  ungmennanna	  sé.	  	  

Niðurstöður	   sýndu	   að	   verkefnin	   eru	   unnin	   eftir	   ákveðnum	   hugmynda-‐
fræðilegum	  áherslum	  og	   að	   þau	   sem	   koma	   að	   skipulagi	   verkefnanna	   hafa	  
það	   að	   markmiði	   að	   styrkja	   og	   efla	   ungmennin	   gegnum	   óformlegt	   nám.	  
Hvert	  verkefni	  er	  skipulagt	  út	  frá	  þörfum	  þátttakenda	  eða	  í	  samráði	  við	  þau	  
og	   lögð	  er	  áhersla	  á	  að	  mæta	  hópnum	  í	  verkefni	  sem	  sameinar	  skemmtun	  
og	  nám.	  Virðast	  í	  því	  falin	  aukin	  tækifæri	  til	  náms.	  Unga	  fólkið	  sem	  rætt	  var	  
við	   tók	   þátt	   í	   fjórum	   ólíkum	   verkefnum	   en	   átti	   það	   þó	   sameiginlegt	   að	  
upplifa	   margvíslegan	   ávinning	   af	   þátttökunni.	   Því	   má	   skipta	   í	   tvo	   megin-‐
flokka,	  þ.e.	  tækifæri	  sem	  verkefnin	  veittu	  unga	  fólkinu	  út	  á	  við	  til	  að	  læra	  og	  
hafa	   áhrif,	   takast	   á	   við	   áskoranir	   og	   öðlast	   nýja	   sýn	   á	   veruleika	   sinn	   og	  
annarra.	   Auk	   þessa	   ytri	   ávinnings	   lýsir	   unga	   fólkið	   áhrifum	   verkefnanna	   á	  
persónulegan	  þroska	  sinn	  og	  upplifir	  aukna	  samskipta-‐	  og	  félagsfærni,	  aukið	  
sjálfstraust	  og	  þekkingu	  á	  sjálfum	  sér	  og	  finnur	  til	  valdeflingar.	  

Niðurstöðurnar	  gefa	  ákveðna	  mynd	  af	  fyrirmyndarverkefnum	  sem	  unnin	  
hafa	   verið	   eftir	   hugmyndafræði	   óformlegs	   náms	   ásamt	   innsýn	   í	   upplifun	  
ungmenna	   sem	   tóku	   þátt	   í	   þeim.	   Verkefnin	   eru	   af	   ólíkum	   toga	   og	   geta	  
niðurstöður	   vonandi	   nýst	   til	   áframhaldandi	   þróunar	   og	   eflingu	   æskulýðs-‐
starfs	   í	   geiranum	  öllum	  ásamt	  því	   að	   leggja	   áherslu	   á	  mikilvægi	  óformlegs	  
náms	  fyrir	  þroska	  ungs	  fólk.	  

Abstract	  

Opportunities	  for	  learning	  and	  doing:	  
Active	  participation	  and	  non-‐formal	  learning	  in	  Youth	  in	  Action	  projects	  

The	   aim	   of	   this	   research	  was	   to	   give	   some	   insight	   into	   four	   best	   practice	  
Youth	   in	  action	  youth	  exchange	  projects	  and	   to	  explore	  what	  youth	  stood	  
to	   gain	   from	   participating	   in	   these	   projects.	   The	   research	   method	   was	  
qualitative	   and	   data	   was	   gathered	   through	   interviews	   with	   two	   staff	  
members	   of	   the	   office	   of	   YiA	   in	   Iceland,	   three	   project	   leaders	   and	   nine	  
young	   people	   who	   have	   participated	   in	   one	   of	   the	   four	   projects.	   By	  
exploring	   the	   subject	   from	   these	   different	   sides	   the	   researcher	   seeks	   to	  
understand	   the	   emphasis	   of	   these	   projects	   and	   what	   youth	   may	   benefit	  
from	  participation.	  	  

Results	  indicate	  that	  those	  involved	  in	  organization	  aim	  to	  empower	  the	  
young	   people	   involved	   in	   the	   projects	   through	   non-‐formal	   education	   and	  
active	  participation.	  Each	  project	  was	  organised	  based	  on	  the	  needs	  of	  the	  
participating	   group	   or	   together	   with	   them,	  with	   an	   emphasis	   on	   learning	  
and	  fun.	  Each	  of	  the	  young	  people	  in	  the	  reasearch	  took	  part	  in	  one	  of	  the	  
four	  different	  projects.	  They	  all	  share	  a	  feeling	  of	  certain	  benefits	  from	  the	  
participation.	   The	   experience	   may	   be	   devided	   in	   two	   main	   categories	   of	  
outward	   and	   inward,	  more	   personal	   benefits.	   Outward	   the	   young	   people	  
speek	   of	   getting	   opportunities	   through	   the	   projects,	   such	   as	   to	   learn	  
something,	   to	   have	   influence	   in	   their	   societies,	   taking	   on	   challenges	   and	  
gaining	  new	  perspectives.	  On	  the	  other	  hand	  they	  also	  have	  in	  common	  an	  
experience	  of	  a	  more	  inward	  personal	  growth.	  Gaining	  knowledge	  of	  them-‐
selves,	  social	  maturity,	  added	  confidence	  and	  a	  feeling	  of	  empowerment.	  	  

These	   results	   give	   a	   certain	   look	   into	   successful	   projects	   based	   on	   the	  
ideology	   of	   non-‐formal	   learning.	   Each	   project	   is	   of	   a	   different	   nature	   and	  
hopefully	  these	  results	  can	  help	  further	  develop	  and	  strengthen	  youth	  work	  
and	   emphasise	   the	   importance	   of	   non	   formal	   learning	   for	   positive	   youth	  
development.	  

1 Inngangur	  

Meistaraverkefni	   þetta	   er	   byggt	   á	   eigindlegri	   rannsókn	   á	   mögulegum	  
ávinningi	   ungmenna	   af	   þátttöku	   í	   ungmennaskiptaverkefnum	   styrktum	   af	  
Evrópu	  unga	  fólksins	  og	  hvaða	  námstækifæri	  felast	   í	  verkefnunum.	  Áætlun	  
Evrópu	   unga	   fólksins	   (e.	   Youth	   in	   Action)	   miðar	   að	   því	   að	   verkefnin	   sem	  
unnin	  eru	  séu	  tækifæri	  fyrir	  ungt	  fólk	  til	  að	  læra	  gegnum	  óformlegt	  nám.	  Þar	  
er	  átt	  við	  skipulagt	  nám	  sem	  fram	  fer	  utan	  hins	  formlega	  skólakerfis	  (Jakob	  
Frímann	   Þorsteinsson,	   2011,	   bls.	   16)	   og	   getur	  meðal	   annars	   átt	   sér	   stað	   í	  
leikjum,	  verkefnavinnu	  eða	  umræðu.	  	  

Því	  hefur	  verið	  haldið	  fram	  að	  þátttaka	  í	  æskulýðsstarfi	  geti	  hjálpað	  ungu	  
fólki	  til	  að	  læra	  ýmsa	  færni	  sem	  álitin	  er	  mikilvæg	  til	  að	  fóta	  sig	  í	  samfélagi	  
dagsins	   í	   dag	   (Larson,	   2011,	   bls.	   317).	   Segja	   má	   að	   aukin	   áhersla	   á	  
samskiptafærni	   og	   sjálfsþekkingu	   eftir	   því	   sem	   dregur	   úr	   fyrirfram	  
skilgreindum	   hlutverkum	   einstaklinga	   (Beck,	   1992,	   bls.	   92–95;	   Gestur	  
Guðmundsson,	   2012,	   bls.	   115–122)	   geri	   þátttöku	   í	   æskulýðsstarfi	  
mikilvægari	   enn	   áður	   sökum	   þeirra	   námstækifæra	   sem	   það	   bíður	   upp	   á.	  
Styrkleikar	   æskulýðsverkefna	   eins	   og	   þeirra	   sem	   skoðuð	   voru	   í	   rannsókn	  
þessari	   eru	   margvíslegir.	   Námið	   sem	   fram	   fer	   í	   verkefnunum	   er	   fyrst	   og	  
fremst	  félagsleg	  afurð	  þar	  sem	  unga	  fólkið	  upplifir	  og	  öðlast	  reynslu	  í	  félagi	  
við	   aðra.	   Í	   því	   samhengi	   er	   gagnlegt	   að	   skoða	   kenningar	   Vygotskys	   sem	  
byggjast	   á	   hugmyndafræði	   félagslegrar	   hugsmíðahyggju	   og	   fela	   meðal	  
annars	   í	   sér	   að	   nám	   og	   félagslegar	   athafnir	   fari	   saman	   (Young	   og	   Collin,	  
2004,	   bls.	   375–377).	   Að	   auki	   byggjast	   verkefnin	   á	   reynslu	   unga	   fólksins,	  
bæði	  þeirri	  sem	  þau	  hafa	  meðferðis	  og	  upplifun	  þeirra	  meðan	  á	  verkefnum	  
stendur	  og	  ígrundun	  um	  hana.	  Í	  fræðilegum	  hluta	  ritgerðarinnar	  er	  því	  sótt	  í	  
verk	   Johns	   Dewey	   og	   annarra	   sem	   ritað	   hafa	   um	   reynslumiðað	   nám.	   En	  
Dewey	  taldi	  persónulega	  reynslu	  og	  ígrundun	  vera	  órjúfanlegan	  hluta	  allrar	  
menntunar	  (Dewey,	  2000,	  bls.	  35–36;	  Luckner	  og	  Nadler,	  1997,	  bls.	  3).	  	  

Í	   viðtölum	  kom	  fram	  mikil	   áhersla	  á	  virka	  þátttöku	  unga	   fólksins	  ásamt	  
upplifun	  af	  valdeflingu	   í	   verkefnunum	  og	  hér	   er	  því	   sérstaklega	   fjallað	  um	  
fræðilegt	   inntak	   þessara	   hugtaka	   og	   hvaða	   merkingu	   þau	   geta	   haft	   í	  
verkefnum	   eins	   og	   þessum.	   Rannsóknir	   sýna	   að	   þátttaka	   í	   æskulýðsstarfi	  
hefur	   jákvæð	   áhrif	   á	   þroska	   ungs	   fólks	   (Gardner,	   Roth	   og	   Brooks-‐Gunn,	  
2008,	  bls.	   826;	   Larson,	  2011,	  bls.	   321;	  Wood,	   Larson	  og	  Brown,	  2009,	  bls.	  
306)	  en	  þátttaka	  í	  æskulýðsstarfi	  getur	  bæði	  verið	  mikil	  um	  skamman	  tíma,	  
eins	   og	   við	   í	   þeim	   verkefnum	   sem	   skoðuð	   voru	   í	   þessari	   rannsókn,	   eða	  

stopulli	  yfir	   lengri	  tíma.	  Þetta	  flækir	  því	  ef	  til	  vill	  niðurstöður	  rannsókna	  og	  
erfitt	   getur	   reynst	   að	   sjá	   hvers	   eðlis	   þátttaka	   skuli	   vera	   til	   að	   stuðla	   að	  
jákvæðum	  þroska.	  Það	  er	  þó	  ljóst	  að	  virkni	  í	  þátttöku	  hefur	  mikið	  gildi	  fyrir	  
ungt	   fólk	   og	   er	   það	   talin	   einn	   lykilþáttur	   þess	   að	   gera	   æskulýðsstarf	  
valdeflandi	  (Jennings,	  Parra-‐Medina,	  Hilfinger	  Messias	  og	  McLoughlin,	  2006,	  
bls.	  41–48).	  	  

Í	  rannsókninni	  er	  áhersla	   lögð	  á	  þann	  mögulega	  ávinning	  sem	  ungt	  
fólk	  getur	  öðlast	  með	  þátttöku	  í	  starfi	  sem	  þessu.	  Verkefnin	  voru	  því	  valin	  út	  
frá	   lokaskýrslum	  sem	  skilað	  er	   til	  EUF,	  með	  tilliti	   til	  þess	  að	  þau	  hafi	   tekist	  
sérstaklega	   vel	   og	   unga	   fólkið	   sem	   tók	   þátt	   því	   líklegra	   en	   ella	   til	   að	   hafa	  
jákvæða	  upplifun	  og	  vera	   reynslunni	   ríkari	  eftir	  þátttökuna.	   Leiðbeinendur	  
og	   skipuleggjendur	   koma	   úr	   ólíkum	   áttum	   og	   sýnir	   það	   ef	   til	   vill	   fram	   á	  
tækifæri	   sem	   leynast	   í	   styrkjum	   EUF	   til	   verkefna	   sem	   þessara	   þar	   sem	  
styrkirnir	   eru	   ekki	   til	   handa	   ákveðnum	   hópi	   heldur	   geta	   hverjir	   þeir	   sem	  
kjósa	  að	  vinna	  að	  óformlegu	  námi	  með	  þessum	  hætti	  sótt	  um,	  auk	  þess	  sem	  
ljóst	  er	  að	  ríkulegt	  starf	  í	  frítíma	  ungs	  fólks	  er	  víða	  að	  finna	  hér	  á	  landi.	  	  

1.1 Fræðilegt	  og	  hagnýtt	  gildi	  rannsóknar	  

Í	  ritgerð	  þessari	  er	  gerð	  grein	  fyrir	  reynslu	  ungs	  fólks	  sem	  tekið	  hefur	  þátt	  í	  
vel	  heppnuðum	  verkefnum	  þar	  sem	  innsýn	  er	  veitt	   í	  það	  hvað	  þau	  telja	  að	  
sé	   ávinningur	   þeirra	   af	   þátttökunni	   auk	   þess	   að	   segja	   frá	   hvaða	   þættir	  
verkefnanna	  þau	  telja	  hafa	  gefið	  af	  sér	  þann	  ávinning.	  Allir	  þeir	  sem	  starfa	  
með	   ungu	   fólki	   ættu	   að	   hlusta	   eftir	   því	   sem	   það	   hefur	   að	   segja	   og	   geta	  
niðurstöður	   rannsóknar	   þessarar	   því	   nýst	   vel	   til	   þessa.	   Það	   er	   von	  mín	   að	  
aðilar	   sem	  starfa	  að	  æskulýðsmálum	  á	   Íslandi	   geti	  nýtt	   sér	   rannsóknina	   til	  
að	  vinna	  að	  og	  leiða	  vel	  heppnuð	  verkefni.	  

Fræðilegt	   gildi	   rannsóknarinnar	   er	   í	   því	   fólgið	   að	   leggja	   lítið	   lóð	   á	  
vogarskálarnar	   til	   bæta	   þá	   þekkingu	   sem	   til	   er	   á	   reynslu	   ungs	   fólks	   af	  
þátttöku	   í	   óformlegu	   námi.	   Það	   getur	   verið	   mjög	   margvíslegt	   og	   því	  
mikilvægt	   að	   skoða	   sem	   flestar	   hliðar	   til	   að	   öðlast	   betri	   þekkingu	   á	   hvað	  
felst	   í	   þeirri	   námsaðferð.	   Auk	   þess	   kemur	   fram	   í	   ritgerð	   þessari	   ákveðin	  
gagnrýni	  á	  líkön	  sem	  sett	  hafa	  verið	  fram	  meðal	  annars	  í	  tengslum	  við	  virka	  
þáttöku	  og	  valdeflingu	  ungs	  fólks	  í	  óformlegu	  námsumhverfi.	  Sú	  gagnrýni	  er	  
grunduð	   í	   niðurstöðum	   þessarar	   rannsóknar	   og	   annarra	   og	   er	  með	   henni	  
lögð	  fram	  tillaga	  að	  nýjum	  leiðum	  til	  að	  hugsa	  um	  virka	  þátttöku	  og	  minnt	  á	  
mikilvægi	  þess	  að	  skoða	  hugmyndir	  okkar	  ávalt	  með	  gagnrýnu	  hugarfari.	  

1.2 Markmið	  og	  rannsóknarspurningar	  

Markmið	   rannsóknarinnar	   var	   að	   fá	   innsýn	   í	   reynsluheim	   og	   upplifun	  
viðmælenda.	  Að	  kynnast	  því	  hver	  var	  ávinningur	  unga	  fólksins	  sem	  tók	  þátt	  í	  
fjórum	   afburðaverkefnum,	   styrktum	   af	   Evrópu	   unga	   fólksins,	   og	   hvaða	  
merkingu	   þau	   leggja	   í	   verkefnin.	   Að	   auki	   var	   leitast	   við	   að	   fá	   skýra	  
heildarmynd	  af	  verkefnunum	  og	  hverjar	  áherslur	  skipuleggjenda	  væru.	  	  

	  

1. Hverjar	   eru	   áherslur	   í	   verkefnum	   EUF	   samkvæmt	   starfsfólki	   skrifstofu	  

Evrópu	  unga	  fólksins?	  

2. Hverjar	   eru	   áherslur	   leiðbeinenda	   verkefna	   EUF	   í	   samvinnu	   við	   ungt	  

fólk?	  

3. Hver	  er	  ávinningur	  ungs	  fólks	  af	  þátttöku	  í	  æskulýðsverkefnum	  styrktum	  

af	  Evrópu	  unga	  fólksins	  samkvæmt	  viðmælendum?	  

a. Hvernig	  upplifa	  ungmennin	  persónulegan	  ávinning	  af	  

þátttökunni?	  

b. Hvert	  er	  námsgildi	  þátttökunnar?	  

c. Hvaða	  ávinning	  telja	  viðmælendur	  hafa	  hlotist	  af	  fjölþjóðlegri	  

vídd	  verkefnisins?	  

1.3 Uppbygging	  ritgerðar	  

Þessi	  ritgerð	  skipist	  í	  sex	  kafla	  og	  hefst	  hún	  á	  inngangi.	  Í	  2.	  kafla	  er	  fjallað	  um	  
fræðilegt	  bakland	  rannsóknarinnar	   í	  sjö	  undirköflum	  þar	  sem	  gerð	  er	  grein	  
fyrir	  helstu	  kenningum	  og	  hugmyndafræði	  að	  baki	  rannsókninni.	  Í	  3.	  kafla	  er	  
síðan	   gerð	   grein	   fyrir	   aðferðafræði	   rannsóknarinnar	   sem	   er	   eigindleg	  
rannsókn	   í	  anda	   fyrirbærafræðinnar.	   Í	  þeim	  kafla	  er	  einnig	  gerð	  grein	   fyrir	  
þátttakendum	   í	   rannsókninni	   og	   framkvæmd	   hennar.	   Þar	   er	   einnig	   fjallað	  
um	  siðferðileg	  álitamál	  sem	  vöknuðu	  við	  framkvæmd	  rannsóknarinnar.	   Í	  4.	  
kafla	  er	  síðan	  lýst	  niðurstöðum	  rannsóknarinnar	  í	  þremur	  undirköflum	  sem	  
fjalla	   um	  markmið	   og	   hugmyndafræði	   verkefna	   EUF,	   reynslu	   ungs	   fólk	   af	  
þátttöku	   í	  verkefnum	  EUF	  og	   loks	  persónulegum	  ávinningi	  unga	   fólksins	  af	  
þátttöku	   í	   verkefnum.	   Í	   5.	   kafla	   er	   rætt	   um	   niðurstöðurnar,	   þær	   dregnar	  
saman	   og	   skoðaðar	   í	   ljósi	   þeirra	   fræðikenninga	   sem	   hafðar	   voru	   að	  
leiðarljósi.	  Ritgerðinni	  lýkur	  svo	  á	  lokaorðum	  höfundar.	  

2 Fræðilegur	  bakgrunnur	  

Í	   þessum	   kafla	   verður	   fjallað	   um	   fræðilegt	   bakland	   rannsóknarinnar	   og	  
kenningar	   og	   hugtök	   rædd	   í	   sjö	   undirköflum	   til	   að	   veita	   betri	   skilning	   á	  
niðurstöðum	  rannsóknarinnar.	  Fyrst	  er	  farið	  yfir	  kenningar	  um	  þann	  flókna	  
veruleika	   sem	   ungt	   fólk	   býr	   við	   á	   okkar	   tímum	   og	   hvernig	   þær	   tengjast	  
aukinni	  áherslu	  á	  ýmsa	  færniþætti.	  Því	  næst	  er	  rætt	  um	  áætlun	  Evrópu	  unga	  
fólksins	   til	   að	   útskýra	   þann	   ramma	   sem	   þar	   er	   gerður	   utan	   um	   verkefnin	  
sem	  styrkt	  eru.	   Í	  þessum	  tveimur	   fyrstu	  köflum	  er	  því	  dregin	  upp	  mynd	  af	  
þeim	   grunni	   sem	   verkefnin	   sem	   skoðuð	   eru	   í	   rannsókninni	   byggjast	   á.	   Þvi	  
næst	   er	   svo	   farið	   yfir	   þau	   lykilhugtök	   og	   kenningar	   sem	   ráða	   för	   í	  
rannsókninni.	   Í	   kafla	   2.3	   og	   2.4	   er	   fjallað	   um	   óformlegt	   nám	   og	   hlutverk	  
leiðbeinenda	  í	  slíku	  námi	  en	  það	  er	  eitt	  lykilhugtaka	  í	  rannsókninni	  þar	  sem	  
þessi	   verkefni,	   sem	   og	   önnur	   sem	   styrkt	   eru	   af	   EUF,	   byggjast	   á	   aðferðum	  
óformlegs	   náms.	   Skilningur	   á	   óformlegu	   námi	   er	   því	   ákveðinn	   lykill	   að	  
skilningi	   á	   niðurstöðum	   rannsóknarinnar.	   Í	   rannsóknarviðtölum	   kom	   fram	  
sterk	  áhersla	  á	  þátttöku	  unga	  fólksins	   í	  verkefnunum	  og	  er	  því	  næst	  farið	   í	  
umfjöllun	   um	   þátttöku	   og	   eðli	   virkrar	   þátttöku	   í	   verkefnum	   sem	   þessum.	  
Kafli	  2.6	  rekur	  þróun	  markmiða	  æskulýðsstarfs	  allt	  að	  hugmyndum	  dagsins	  í	  
dag	  um	  starfið	  sem	  valdeflandi	  og	  hvað	  slíkt	  starf	  þarf	  að	  hafa	  til	  að	  bera	  til	  
að	   geta	   orðið	   valdeflandi	   fyrir	   ungt	   fólk.	   Sá	   kafli	   er	   nátengdur	   kaflanum	  á	  
undan	  um	  virka	  þátttöku.	  Að	   lokum	  er	   svo	   fjallað	  um	  þær	   rannsóknir	   sem	  
gerðar	  hafa	  verið	  á	  verkefnum	  styrktum	  af	  EUF	  um	  alla	  Evrópu.	  	  

2.1 Færni	  til	  að	  fóta	  sig	  í	  veruleika	  dagsins	  í	  dag	  

Mikilvægi	  þess	  að	  ungt	   fólk	   fái	   tækifæri	   til	   að	  þroska	   færniþætti	   sem	  geta	  
hjálpað	   því	   að	   takast	   á	   við	   lífið	   hefur	   verið	   rökstutt	   með	   því	   að	   skoða	  
samfélagsgerð	   dagsins	   í	   dag	   og	   þann	   flókna	   veruleika	   sem	   bíður	   unga	  
fólksins.	   Fræðimaðurinn	   Reed	   Larson	   er	   framarlega	   á	   sviði	   rannsókna	   á	  
veruleika	  ungmenna	  og	  hefur	  hann	  sett	  fram	  þessa	  sýn	  og	  telur	  að	  þátttaka	  
í	  æskulýðsstarfi	   geti	   verið	   áhrifarík	   leið	   til	   að	   þroska	  með	   sér	   þessa	   færni	  
(Larson,	  2011,	  bls.	  317).	  

Til	   að	   fá	   betri	   innsýn	   í	   mikilvægi	   þessa	   má	   skoða	   kenningar	   um	  
einstaklingsvæðingu	   sem	   fjalla	   um	   breytingar	   þær	   sem	   orðið	   hafa	   á	  
vestrænum	  samfélögum	  og	  þau	  áhrif	  sem	  þær	  hafa.	  Kjarni	  kenninganna	  er	  
sá	  að	  einstaklingurinn	  sé	  í	  auknum	  mæli	  orðinn	  að	  viðmiðum	  alls.	  Þau	  bönd	  
sem	  áður	  héldu	  samfélaginu,	  svo	  sem	  stéttarstaða,	  kynhlutverk,	  trúarbrögð	  

og	   búseta,	   séu	   ekki	   þau	   sterku	   höft	   sem	   þau	   áður	   voru.	   Þessu	   nýja	   frelsi	  
fylgja	   nýjar	   kröfur	   til	   einstaklingsins	   og	   ný	   bönd	   sem	   halda	   samfélaginu	  
(Beck	  og	  Beck-‐Gernsheim,	  2002,	  bls.	  2).	  	  

Rætur	   einstaklingsvæðingarinnar	   eru	   raktar	   til	   markaðsvæðingar	   en	  
áhrifa	   hennar	   gætir	   í	   samfélaginu	   öllu.	   Gestur	   Guðmundsson	   (2012,	   bls.	  
120–122)	  nefnir	  meðal	  annars	  að	  einstaklingsvæðingin	  þýði	  að	  fólk	  njóti	  sín	  
betur	   sem	  einstaklingar,	   til	   dæmis	  þroski	  það	   félagslega	  hæfileika	  og	   leggi	  
rækt	   við	   félagslegar	  þarfir.	  Hann	   segir	   að	   í	   verkum	  Anthony	  Giddens	  megi	  
lesa	   þá	   túlkun	   að	   fólk	   hugsi	   og	   taki	   ákvarðanir	   í	   auknum	   mæli	   sem	  
einstaklingar.	  Giddens	   gengur	   ekki	   svo	   langt	   að	   segja	   að	   félagslegir	   þættir	  
móti	   einstaklinginn	   ekki	   lengur,	   þó	   að	   hann	   telji	   félagsleg	   áhrif	   á	   hugsun	  
minni	  en	  áður.	  Beck	  leggur	  meiri	  áherslu	  á	  hið	  félagslega	  en	  Giddens	  (Beck	  
og	  Beck-‐Gernsheim,	  2002,	  bls.	  2–5;	  Guðmundsson,	  2012,	  bls.	  120–121)	  og	  í	  
raun	   er	   síendurtekið	   í	   verkum	   hans	   að	   „einstaklingurinn	   verður	   grunn-‐
einingin	   í	  viðhaldi	  og	  endursköpun	  hins	   félagslega“	   (Gestur	  Guðmundsson,	  
2012,	  bls.	  122).	  Þessi	  nýja	  samfélagsgerð	  er	  ef	  til	  vill	  flóknari	  en	  sú	  sem	  áður	  
var	   við	   lýði.	   Til	   að	  mynda	   er	   ekki	   eins	   algengt	   og	   áður	   fyrr	   að	   börn	   feti	   í	  
fótspor	   foreldra	   sinna	   þegar	   kemur	   að	   atvinnuvali.	   Þau	   höft	   stétta,	  
arfgengra	  hlutverka	  og	  kynhlutverka	  sem	  losnað	  hefur	  um	  bjóða	  ungu	  fólki	  
upp	   á	   val	   sem	   ekki	   stóð	   áður	   til	   boða.	   Það	   felur	   þó	   um	   leið	   í	   sér	   auknar	  
kröfur	  um	  hæfni	  einstakingsins	  á	  ákveðnum	  sviðum.	  Val	  um	  starfssvið	  felur	  í	  
sér	  kröfur	  um	  getu	  einstaklingsins	  til	  að	  velja	  og	  skipuleggja	  nám	  sitt.	  Æ	  fleiri	  
ákvarðanir	   eru	   teknar	   út	   frá	   persónulegum	   sjónarmiðum	   og	   því	   fylgir	   að	  
einstaklingurinn	  þarf	  að	  bera	  ábyrgð	  á	  þeim	  (Beck,	  1992,	  bls.	  92–95;	  Gestur	  
Guðmundsson,	  2012,	  bls.	  115–122).	  	  

Ef	  staða	  ungs	   fólks	  er	  skoðuð	   í	   ljósi	  þessara	  kenninga	  um	  það	  samfélag	  
sem	  það	  tilheyrir,	  er	  ljóst	  að	  ýmsir	  færniþættir,	  sem	  nánar	  verður	  lýst	  í	  kafla	  
2.3.	   eru	   að	   öðlast	   aukið	   gildi.	   Í	   samfélagi	   þar	   sem	   það	   er	   á	   ábyrgð	  
einstaklingsins	   að	   viðhalda	   félagslegum	   tengslum,	   sem	   ekki	   eru	   eins	  
fastmótuð	  og	  þau	  hafa	  áður	  verið,	  eru	  samskipta-‐	  og	  félagsfærni	  lykilþættir	  
sem	  gera	  ungu	  fólki	  kleift	  að	  móta	  sér	  stöðu	  innan	  samfélags.	  Sjálfsþekking	  
hlýtur	   þar	   að	   auki	   að	   vera	  mikilvæg	   þegar	   kemur	   að	   því	   að	   velja	   nám	   og	  
frama	   í	   starfi.	   Í	   áætlun	   Evrópu	  unga	   fólksins	   er	   gengið	   út	   frá	   því	   að	   þætti	  
sem	   þessa	   megi	   þroska	   með	   þátttöku	   í	   óformlegu	   námi	   og	   efla	   þannig	  
tækifæri	   ungs	   fólks	   í	   samfélagi.	   Þetta	   rímar	   vel	   við	   sýn	   Larsons	   (2011,	  bls.	  
317)	  sem	  segir	  rannsóknir	  benda	  til	  þess	  að	  æskulýðsstarf	  og	  það	  óformlega	  
nám	  sem	  þar	  getur	  átt	  sér	  stað	  sé	  vel	  til	  þess	  fallið.	  	  

2.2 Áætlun	  Evrópu	  unga	  fólkins	  

Áætlunin	   Youth	   in	   Action	   (YiA),	   sem	   á	   íslensku	   hefur	   hlotið	   heitið	   Evrópa	  
unga	   fólksins,	   var	   áætlun	   til	   sjö	   ára,	   frá	   2007–2013	   (Framkvæmdastjórn	  
Evrópusambandsins,	  2013,	  bls.	  2).	  Árið	  2014	  kom	  út	  ný	  áætlun,	  Erasmus+,	  
og	   er	   þar	   búið	   að	   sameina	   áætlun	   Evrópu	   unga	   fólksins	   og	   nokkrar	   aðrar	  
sem	   koma	   að	   menntamálum	   (Framkvæmdastjórn	   Evrópusambandsins,	  
2014,	  bls.	  9–10).	  Markmið	  æskulýðshluta	  nýju	  áætlunarinnar	  eru	  um	  margt	  
lík	  markmiðum	  þeirrar	  gömlu	  en	  einn	  meginmunur	  er	  á.	  Í	  gömlu	  áætluninni	  
voru	  þó	  nokkur	  sértæk	  forgangsatriði,	  annars	  vegar	  föst	  forgangsatriði	  sem	  
áttu	   við	   allan	   tímann	   sem	  áætlunin	   var	   í	   gildi,	   og	  hins	   vegar	   áherslur	   sem	  
breyttust	  milli	  ára	  (Framkvæmdastjórn	  Evrópusambandsins,	  2013,	  bls.	  3–5).	  
Í	   þeirri	   nýju	   eru	   færri	   skilgreind	   markmið	   en	   opnari	   (Framkvæmdastjórn	  
Evrópusambandsins,	   2014,	   bls.	   28–29).	   Þau	   verkefni	   sem	   skoðuð	   voru	   í	  
rannsókn	  þessari	  eru	  öll	  ungmennaskiptaverkefni,	  en	  á	  árunum	  2007–2013	  
tóku	   rúmlega	   1000	   íslensk	   ungmenni	   þátt	   í	   72	   ungmennaskiptaverkefnum	  
sem	  hlutu	  styrki	  frá	  landsskrifstofu	  EUF	  hér	  á	  landi.	  Þetta	  unga	  fólk	  hitti	  alls	  
um	   1500	   ungmenni	   frá	   öðrum	   löndum	   og	   vann	  með	   þeim	   verkefni,	   bæði	  
hérlendis	  og	  erlendis	  samkvæmt	  skrám	  landsskrifstofu	  EUF.	  

Verkefnin	  í	  þessari	  rannsókn	  eru	  öll	  styrkt	  af	  gömlu	  áætluninni	  og	  er	  því	  
stuðst	  við	  þau	  markmið	  sem	  þar	  eru	  sett	  fram	  en	  þau	  þó	  sett	  í	  samhengi	  við	  
markmiðin	   í	   nýju	   áætluninni.	   Föst	   forgangsatriði	   áætlunarinnar	   frá	   2007–
2013	   voru	   eftirfarandi:	   Að	   efla	   evrópska	   borgaravitund	  ungs	   fólks,	   að	   efla	  
þátttöku	  ungs	  fólks	  í	  samfélagi	  og	  auka	  lýðræðislega	  þátttöku	  þess,	  að	  auka	  
virðingu	   fyrir	   menningarlegum	   fjölbreytileika	   og	   gera	   ungmennum	   með	  
takmörkuð	   tækifæri	   kleift	   að	   taka	   þátt	   í	   verkefnum	  EUF	  og	   auka	   þar	  með	  
tækifæri	   þeirra	   til	   þátttöku	   í	   samfélaginu	   í	   heild	   (Framkvæmdastjórn	  
Evrópusambandsins,	   2013,	   bls.	   3–5).	   Þessi	   markmið	   ríma	   um	   margt	   við	  
markmið	  nýju	  áætlunarinnar	  en	  þar	  er	  þó	  einnig	  lögð	  áhersla	  á	  verkefni	  sem	  
taka	   á	   atvinnumálum	   (Framkvæmdastjórn	   Evrópusambandsins,	   2014,	   bls.	  
28).	  

Á	  vefsíðu	  EUF	  eru	  verkefnin	   sögð	  byggjast	  á	  hugmyndafræði	  óformlegs	  
náms	  þar	  sem	  þau	  séu,	  þrátt	  fyrir	  að	  vera	  ekki	  staðsett	  innan	  veggja	  skóla,	  
fyrst	  og	   fremst	  ætluð	   sem	   tækifæri	   til	   að	   læra	   (Evrópa	  unga	   fólksins,	  e.d.)	  
Meðal	   þeirrar	   færni	   sem	   gert	   er	   ráð	   fyrir	   að	   ungt	   fólk	   geti	   öðlast	   eru	  
félagsleg	  og	  borgaraleg	   færni,	  menningarleg	  vitund	  og	   tjáning,	   samskipti	   á	  
móðurmáli,	  samskipti	  á	  öðru	  tungumáli,	  frumkvæði	  og	  frumkvöðlastarf,	  að	  
læra	  að	   læra,	   stærðfræði-‐	  og	  vísindakunnátta	  og	   tölvukunnátta.	  Þessi	   átta	  
atriði	  eru	  sett	  fram	  sem	  lykilfærniþættir	  (e.	  key	  competences)	  í	  svokölluðum	  
ungmennapassa	  (e.	  youth	  pass)	  sem	  er	   í	  senn	  viðurkenning	  fyrir	  þátttöku	  í	  

verkefni	   og	   sjálfsmat	   náms	   (Taylor	   og	   Landmark,	   2011,	   bls.	   3–6).	   Hluti	  
þessarar	   færni,	   svo	   sem	   stærðfræði-‐	   og	   tölvukunnátta,	   er	   nokkuð	   sértæk	  
þekking.	  Önnur	  færni	  sem	  nefnd	  er,	  eins	  og	  félags-‐	  og	  samskiptafærni,	  er	   í	  
raun	   frekar	   persónulegir	   þroskaþættir	   sem	   álíta	   má	   gagnlega	   í	   flestu	  
samhengi,	   aðrir	   þættir	   sem	   tilteknir	   eru	   liggja	   þar	   á	  milli.	   Vert	   er	   að	   velta	  
fyrir	   sér	   mikilvægi	   þess	   að	   vinna	   að	   þessum	   forgangsatriðum	   og	   færni-‐
þátttum	  sem	  hér	  hafa	  verið	  ræddir	  og	  þær	  leiðir	  sem	  farnar	  eru	  til	  þess	  og	  í	  
næstu	  köflum	  er	  að	  finna	  fræðilega	  umfjöllun	  þess	  efnis.	  

2.3 Óformlegt	  nám	  

Áætlun	  Evrópu	  unga	  fólksins,	  sem	  frá	  árinu	  2014	  hefur	  verið	  æskulýðshluti	  
Erasmus+	   áætlunarinnar,	   gerir	   ráð	   fyrir	   að	   þau	   verkefni	   sem	   hljóta	   styrki	  
byggist	   á	   óformlegu	   námi	   (Framkvæmdastjórn	   Evrópusambandsins,	   2014,	  
bls.	  29).	  Á	  vefsíðu	  áætlunarinnar	  má	  finna	  eftirfarandi	  skýringu	  á	  hugtakinu.	  	  

Óformlegt	  nám	  er	  ekki	  skylda	  heldur	  tekur	  sá	  sem	  lærir	  þátt	  af	  
eigin	   vilja.	   Það	   er	   engu	   að	   síður	   skipulagt	   nám	   …	   Aðferðir	  
óformlegs	  náms	   snúast	   um	  virka	  þátttöku	   allra	   og	   líta	   á	   þann	  
sem	   lærir	   sem	   heildstæðan	   einstakling.	   Óformlegt	   nám	   getur	  
meðal	   annars	   farið	   fram	   í	   umræðuhópum,	   með	   því	   að	   leysa	  
tiltekin	  verkefni,	  eða	  í	  gegnum	  leik.	  (Evrópa	  unga	  fólksins,	  e.d.)	  

Í	   þessari	   rannsókn	   er	   þessi	   skýring	   á	   hugtakinu	   lögð	   til	   grundvallar,	   enda	  
endurspeglar	   hún	   vel	   fræðilega	   umræðu	  um	  nám.	   Það	   er	   flestum	   ljóst	   að	  
nám	  getur	  átt	   sér	   stað	  við	   fjölbreyttar	   aðstæður	  og	  einstaklingurinn	  er	   að	  
læra	   frá	   frá	   vöggu	   til	   grafar.	   Það	   er	   þó	   svo	   að	   þegar	   talað	   er	   um	   nám	   er	  
oftast	   átt	   við	   þá	   fræðslu	   sem	   fram	   fer	   innan	   veggja	   skóla	   og	   kallast	   það	  
formlegt	   nám	   (e.	   formal	   education).	   Því	   námi	   sem	   fram	   fer	   utan	   þessa	  
formlega	   skólanáms	   hefur	   verið	   skipt	   upp	   í	   tvo	   flokka	   eftir	   eðli	   þess,	  
óformlegt	   nám	   (e.	   non-‐formal	   education)	   og	   formlaust	   nám	   (e.	   informal	  
education).	   Óformlegt	   nám	   vísar	   til	   skipulagðs	   náms	   þar	   sem	   þátttaka	   er	  
valfrjáls	   og	   gerist	   það	   oftar	   en	   ekki	   utan	   veggja	   hefðbundinna	   skóla.	  
Formlaust	  nám	  (e.	  informal	  education)	  á	  við	  um	  það	  sem	  lærist	  í	  daglegu	  lífi.	  
Það	  þarf	  hvorki	  að	  vera	  skipulagt	  né	  meðvitað,	  heldur	  vísar	  það	  til	  alls	  þess	  
sem	  við	   lærum	  af	   samferðafólki	   okkar,	   samfélagi	   og	  þeim	  verkefnum	   sem	  
við	   tökumst	   á	   við	   (Jakob	   Frímann	  Þorsteinsson,	   2011,	   bls.	   15–17).	   Eins	   og	  
fram	   hefur	   komið	   er	   það	   nám	   sem	   hér	   er	   fjallað	   um	   óformlegt	   nám.	  
Sérstakan	  gaum	  skyldi	  gefa	  þeirri	  áherslu	  sem	  lögð	  er	  á	  að	  óformlegt	  nám	  sé	  
skipulagt	  en	   í	  því	  er	   falið	  að	  það	  nám	  sem	  fram	  fer	  er	  ekki	   tilviljunarkennt	  
eða	   ófyrirséð.	   Námsþættir	   eru	   þannig	   miðaðir	   út	   frá	   því	   hver	   ávinningur	  

þátttakenda	  geti	  orðið.	  Óformlegt	  nám	  getur	  átt	  sér	  stað	  á	  marga	  vegu	  en	  í	  
þeim	   verkefnum	   sem	   hér	   er	   fjallað	   um	   birtist	   það	   helst	   á	   tvo	   vegu,	   sem	  
félagsleg	   afurð	   og	   sem	   reynslumiðað	  nám.	  Verkefni	   EUF	  byggjast	   gjarna	   á	  
reynslumiðuðu	   námi,	   en	   sá	   sem	   talinn	   er	   helsti	   kenningasmiður	   náms-‐
aðferðar	  í	  þeim	  anda	  er	  John	  Dewey.	  Um	  námsaðferðina	  segir	  hann:	  

Mesta	  hættan	  sem	  vofir	  yfir	  framtíð	  hennar	  er	  að	  minni	  hyggju	  
sú	  hugsun	  að	  hér	   sé	  um	  að	   ræða	  auðvelda	   leið,	   svo	  auðvelda	  
að	   hægt	   sé	   að	   leika	   ferðina	   af	   fingrum	   fram,	   ef	   ekki	   alveg	  
undirbúningslaust	  þá	   alltént	   frá	  degi	   til	   dags	   eða	   viku	   til	   viku.	  
(Dewey,	  2000,	  bls.	  100)	  

Í	   orðum	   hans	   kristallast	   ennfremur	  mikilvægi	   þess	   að	   námið	   sé	   skipulagt,	  
undirbúið	  og	  að	  hugsun	  liggi	  þar	  að	  baki.	  Áhersla	  er	  lögð	  á	  mikilvægi	  þess	  að	  
námsaðferðin	  sé	  meðvituð.	  Í	  því	  felist	  styrkur	  aðferðarinnar.	  Skipulagið	  sé	  í	  
raun	   svo	   mikilvægt	   að	   það	   sé	   helsta	   hættan	   sem	   steðjar	   að	   gildi	  
námsaðferðarinnar	   ef	   litið	   er	   á	   hana	   sem	   svo	   léttvæga	   að	   skipulagsins	   sé	  
ekki	  þörf	  eða	  það	  ekki	   tekið	  alvarlega.	   Í	  næstu	  köflum	  verður	  fjallað	  nánar	  
um	   nám	   sem	   félagslega	   afurð	   og	   um	   reynslumiðað	   nám	   sem	   felur	  meðal	  
annars	  í	  sér	  ákveðið	  skipulag	  á	  námsferlinu.	  

2.3.1 Nám	  sem	  félagsleg	  afurð	  

Á	   síðustu	   áratugum	   hefur	   áhersla	   á	   félagslegt	   samhengi	   náms	   aukist	   og	  
hefur	   það	   leitt	   til	   þess	   að	   kenningar	   Levs	   Vygotsky	   hafa	   notið	   aukinna	  
vinsælda.	   Hann	   fjallaði	   um	   „svæði	  mögulegs	   þroska“	   (e.	   zone	   of	   proximal	  
development)	  og	  átti	  þar	  við	  það	  sem	  er	  á	  milli	  þess	  sem	  barn	  ræður	  við	  að	  
gera	  án	  aðstoðar	  og	  þess	  sem	  það	  getur	  gert	  fái	  það	  aðstoð.	  Svæðið	  þar	  á	  
milli	  tekur	  stöðugum	  breytingum	  og	  það	  sem	  barnið	  ræður	  við	  með	  aðstoð	  
einn	  daginn	  verður	  að	  því	  sem	  það	  getur	  gert	  án	  aðstoðar	  þann	  næsta.	  Það	  
sem	  gerist	  á	  svæði	  mögulegs	  þroska	  er	  því	  það	  sem	  sá	  sem	  nemur	  ræður	  í	  
raun	  ekki	  við	  en	  getur	  framkvæmt	  í	  félagi	  við	  aðra	  (Sabo,	  2003,	  bls.	  16–17).	  	  

Kenningar	   Vygotskys	   um	   nám	   byggjast	   á	   hugmyndafræði	   félagslegrar	  
hugsmíðahyggju	   (e.	   social	   constructionism).	   Í	   henni	   felst	   sú	   afstaða	   að	  
þekking	   eigi	   sér	   stað	   í	   félagslegu	   samhengi	   og	   að	   nám	   og	   félagslegar	  
athafnir	   fari	   saman	   (Young	   og	   Collin,	   2004,	   bls.	   375–377).	   Vygotsky	   fjallar	  
fyrst	  og	  fremst	  um	  nám	  barna	  en	  kenningarnar	  má	  yfirfæra	  á	  nám	  sem	  nær	  
yfir	   allt	   lífsskeiðið.	  Verkefni	  þau	   sem	  hér	  er	   fjallað	  um	  ganga	  út	   frá	  því	   að	  
hópur	   ungs	   fólks	   nemi	   í	   samfélagi	   við	   hvert	   annað	   og	   hafi	   sameiginleg	  
námsmarkmið.	   Það	  má	   leiða	  að	  því	   líkur	   að	   tækifæri	   til	   náms	  geti	   leynst	   í	  
hópnum	  og	   að	   unga	   fólkið	   geti	   í	   honum	   framkvæmt	   hluti	   sem	  eru	   aðeins	  

utan	  getu	  þess,	  vegna	  þess	  að	  þar	  á	  það	  þess	  kost	  að	  nýta	  sér	  færni	  hvers	  
annars	  og	  öðlast	  þar	  með	  sjálft	  þá	  reynslu	  sem	  í	  því	  felst.	  	  

2.3.2 Reynslumiðað	  nám	  

Hugmyndafræðin	  að	  baki	  reynslumiðuðu	  námi	  er	  að	  miklu	  leyti	  sótt	  í	  smiðju	  
heimspekingsins	  Johns	  Dewey	  (Kolb	  og	  Kolb,	  2005,	  bls.	  193).	  Hann	  taldi	  að	  
sú	  námsaðferð	  sem	  hann	  talaði	  fyrir	  og	  þá	  var	  ný	  af	  nálinni	  þyrfti	  að	  standa	  
á	  traustum	  heimspekilegum	  grunni	  og	  setti	  það	  fram	   í	  ákveðinni	  andstöðu	  
við	   hefðbundna	   kennsluhætti	   sem	   stæðu	   á	   grunni	   vanans.	   Reynslumiðað	  
nám	   er	   því	   í	   senn	   heimspeki	   og	   námsaðferðir	   byggðar	   á	   henni	   og	   getur	  
jafnvel	  verið	  lífsstíll	  (Jakob	  Frímann	  Þorsteinsson,	  2011,	  bls.	  71).	  

Í	  þeim	  köflum	  sem	  hér	  fara	  á	  eftir	  verður	  farið	  yfir	  hvað	  einkennir	  þessar	  
námsaðferðir	   en	   þó	   fyrst	   vikið	   lítillega	   að	   hugmyndafræði	   Deweys	   sem	  
liggur	  þeim	  að	  baki.	  Í	  bókinni	  Reynsla	  og	  menntun	  lýsir	  Dewey	  þeirri	  skoðun	  
sinni	   að	   órjúfanleg	   tengsl	   séu	   á	  milli	  menntunar	   og	   persónulegrar	   reynslu	  
hvers	  einstaklings	  þar	  sem	  nám	  geti	  ekki	  orðið	  nema	  fyrir	  tilstilli	  reynslu	  og	  
er	  í	  því	  að	  finna	  kjarna	  hugmyndafræðinnar.	  Aftur	  á	  móti	  er	  ekki	  öll	  reynsla	  
menntandi.	  Slæm	  reynsla	  getur	  verið	  gildislaus	  fyrir	  nám	  eða	  jafnvel	  komið	  í	  
veg	  fyrir	  að	  frekara	  nám	  eigi	  sér	  stað.	  Til	  þess	  að	  reynsla	  stuðli	  að	  námi	  þarf	  
hún	   að	   vera	   skipulögð	   á	   ákveðnum	   forsendum	   og	   er	   það	   hlutverk	  
leiðbeinanda	  að	  skipuleggja	  námið	  og	  skapa	  námsumhverfi	  sem	  stuðlar	  að	  
námi	   þátttakenda	   (Dewey,	   2000,	   bls.	   35–36;	   Jakob	   Frímann	   Þorsteinsson,	  
2011,	  bls.	  71).	  	  

Samkvæmt	   hugmyndafræði	   reynslumiðaðs	   náms	   (e.	   experiential	  
education)	   byggist	   nám	   á	   reynslu	   og	   á	   sér	   stað	   þegar	   einstaklingur	   tekur	  
þátt	   í	   athöfn,	   ígrundar	   hana	   meðvitað	   hvort	   sem	   er	   fyrir	   hana,	   eftir	   eða	  
meðan	  á	  henni	  stendur	  og	  myndar	  þannig	  nýjan	  skilning.	  Þetta	  byggist	  á	  því	  
viðhorfi	   sem	   áður	   hefur	   verið	   orðað	   að	   nám	   fólks	   verði	   að	   byrja	   hjá	   því	  
sjálfu,	   í	  upplifun	  þess.	  Þannig	  verði	   til	  þekking	   sem	  er	  einstaklingnum	  töm	  
og	   eðlislæg.	   Þannig	   hefur	   því	   verið	   haldið	   fram	   að	   reynslumiðaðar	  
námsaðferðir	   styðji	   það	   að	   einstaklingurinn	   geti	   yfirfært	   þá	   þekkingu	   sem	  
hann	  öðlast	  frá	  einum	  aðstæðum	  til	  annarra	  (Luckner	  og	  Nadler,	  1997,	  bls.	  
3).	  	  

2.3.3 Ígrundun	  	  

Til	  að	  skoða	  hlutverk	  ígrundunar	  (e.	  reflection)	  í	  reynslumiðuðu	  námi	  er	  gott	  
að	  líta	  til	  líkans	  um	  hvernig	  það	  eigi	  sér	  stað.	  Eitt	  vinsælasta	  líkanið	  sem	  gert	  
hefur	  verið	  um	  reynslumiðað	  nám	  er	   sett	   fram	  af	  David	  A.	  Kolb	  og	  er	  það	  
byggt	   á	   kenningum	   fræðimanna	   sem	   ritað	   hafa	   um	   nám	   byggt	   á	   reynslu.	  

Líkanið	   er	   einfalt	   og	  má	   segja	   að	   í	   því	   liggi	   bæði	   styrkur	   þess	   og	   veikleiki.	  
Þeim	   sem	   vilja	   nota	   það	   hefur	   reynst	   auðvelt	   að	   tileinka	   sér	   það	   (Jakob	  
Frímann,	   2011,	   bls.	   73).	   Líkanið	   er	   hringur	   sem	   samanstendur	   af	   fjórum	  
þáttum.	   Fyrst	   er	   um	   að	   ræða	   beina	   reynslu	   (e.	   concrete	   experience),	   þá	  
kemur	   athugun	   og	   ígrundun	   (e.	   observation	   and	   reflection),	   því	   næst	  
myndun	   hugtaka	   og	   alhæfing	   (e.	   concept	   and	   generalizing)	   og	   að	   lokum	  
beiting	  (e.	  applying).	  Þó	  að	  hér	  sé	  fyrst	  talað	  um	  beina	  reynslu,	  ber	  að	  hafa	  í	  
huga	  að	  hver	  þáttur	  bendir	  á	  annan	  og	  í	  raun	  er	  hægt	  að	  byrja	  hvar	  sem	  er	  í	  
ferlinu	  (Jakob	  Frímann	  Þorsteinsson,	  2011,	  bls.	  74;	  Kolb,	  1984,	  bls.	  21–23).	  	  

	  Líkanið	  hefur	  síðar	  verið	  þróað	  á	  þann	  veg	  að	  í	  stað	  þess	  að	  vera	  lokaður	  
hringur	  sé	  það	  spírall	   til	  að	   leggja	  áherslu	  á	  að	  um	  síendurtekið	   ferli	   sé	  að	  
ræða.	  Ígrundun	  hefur	  þar	  sérstaklega	  mikið	  gildi	  þar	  sem	  reynslan	  ein	  og	  sér	  
tryggir	   ekki	   að	   nám	   eigi	   sér	   stað	   en	   líkur	   á	   því	   aukast	  mjög	   við	   ígrundun	  
(Jakob	   Frímann	   Þorsteinsson,	   2011,	   bls.	   74).	   Að	   ígrunda	   reynsluna	   þjónar	  
því	   sem	   brú	   til	   þess	   að	   skoða	   reynsluna.	   Í	   gegnum	   ígrundunina	   fær	  
einstaklingurinn	   tækifæri	   til	   að	   vinna	   það	   sem	   hann	   hefur	   upplifað	   og	  
mynda	   sér	   á	   því	   skoðanir	   en	   það	   er	   lykillinn	   að	   því	   að	   geta	   beitt	   þeirri	  
reynslu	   sem	   einstaklingurinn	   hefur	   og	   til	   forðast	   til	   dæmis	   að	   endurtaka	  
sömu	  mistökin	  hvað	  eftir	  annað.	  

Ígrundun	   skiptir	   einnig	  miklu	  máli	   þegar	   kemur	   að	   yfirfærslu	   þekkingar	  
milli	   aðstæðna.	   Talað	   er	   um	   yfirfærslu	   þegar	   einstaklingur	   hefur	   náð	  
nægilega	  góðum	  tökum	  á	  viðfangsefni	  til	  að	  geta	  nýtt	  sér	  reynsluna	  í	  öðrum	  
aðstæðum.	   Yfirfærsla	   hefur	   verið	   flokkuð	   í	   þrennt:	   sértæka	   yfirfærslu	   (e.	  
specific	   transfer),	   almenna	   yfirfærslu	   (e.	   non-‐specific	   transfer)	   og	   líkingar-‐
yfirfærslu	   (e.	  metaphoric	   transfer)	   (Jakob	  Frímann	  Þorsteinsson,	  2011,	  bls.	  
74)	  

Sértæk	   yfirfærsla	   fer	   fram	   þegar	   hægt	   er	   að	   nýta	   reynslu	   í	  
svipuðum	   aðstæðum	   við	   áþekka	   framkvæmd.	   Almenn	   yfir-‐
færsla	   verður	   þegar	   hægt	   er	   að	   nýta	   reynslu	   í	   almennum	  
aðstæðum,	   t.d.	   í	  daglegu	   lífi	  …	   Líkingaryfirfærsla	   felst	   í	   því	   að	  
nýta	   reynslu	   úr	   sérstökum	   aðstæðum	   við	   aðrar	   mjög	   ólíkar	  
aðstæður.	  (Jakob	  Frímann	  Þorsteinsson,	  2011,	  bls.	  74–75)	  

Í	   verkefnum	   eins	   og	   þeim	   sem	   hér	   eru	   til	   umfjöllunar,	   sem	   öll	   eiga	   það	  
sameiginlegt	   að	   vara	   í	   stuttan	   tíma,	   má	   ætla	   að	   yfirfærsla	   sé	   sérstaklega	  
mikilvæg.	  Afmarkað	  rúm	  verkefnanna	  gerir	  það	  að	  verkum	  að	  yfirfæranleg	  
þekking	   og	   þroski	   hlýtur	   að	   vera	   aðalmarkmið	   þeirra.	   Í	   því	   eru	   fólgin	   þau	  
tækifæri	  sem	  verkefnin	  bjóða	  upp	  á	  til	  að	  efla	  ungt	  fólk.	  Hér	  er	  ástæða	  til	  að	  
rifja	   upp	   orð	   Deweys	   um	   mikilvægi	   skipulags	   í	   námi	   sem	   þessu	   (Dewey,	  

2000,	   bls.	   35–36).	   Sé	   það	   hlutverk	   leiðbeinenda	   að	   skipuleggja	   námið	   á	  
þann	  hátt	  að	   tækifæri	   gefist	   til	   slíkrar	   ígrundunar.	  Ef	  notuð	  er	   sú	   líking	  að	  
ígrundun	   geti	   verið	   brú	   frá	   upplifun	   til	   reynslu,	   þekkingar	   eða	   kunnáttu	  
verður	  leiðbeinandi	  að	  sjá	  til	  þess	  að	  ungmennin	  sem	  taka	  þátt	  hafi	  allt	  sem	  
til	  þess	  þarf	  þó	  að	  smíðin	  sé	   í	  þeirra	  höndum.	  Það	   leiðir	  aftur	  að	  kenningu	  
Vygotskys	   um	   svæði	   mögulegs	   þroska	   þar	   sem	   barnið	   getur	   framkvæmt	  
með	  aðstoð	  en	  ekki	  af	  sjálfsdáðum	  (Sabo,	  2003,	  bls.	  16–17).	  	  

2.4 Hlutverkog	  viðhorf	  leiðbeinenda	  í	  óformlegu	  námi	  

Hlutverk	  þeirra	  sem	  koma	  að	  námi	  ungs	  fólks	  getur	  verið	  æði	  misjafnt.	  Oft	  
er	  kennsla	  í	  formlegu	  námsumhverfi	  hugsuð	  sem	  þekkingarmiðlun	  þar	  sem	  
markmiðið	   er	   að	   komast	   yfir	   sem	   mest	   af	   ákveðnu	   fræðsluefni	   (Hafþór	  
Guðjónsson,	  2010,	  bls.	  2)	  og	  má	  ef	  til	  vill	  ætla	  að	  það	  sé	  það	  hlutverk	  sem	  
helst	   kemur	   upp	   í	   huga	   fólks	   í	   tengslum	   við	   leiðsögn	   í	   námi.	   Hlutverk	  
leiðbeinenda	   í	   óformlegu	   námi	   er	   um	   margt	   ólíkt	   hlutverki	   kennara	   í	  
formlegu	  námi.	  Markmiðið	  er	  að	  vinna	  með	  ungmennum	  til	  að	  hvetja	  þau	  til	  
að	  vinna	  með	  upplifun	   sína	  á	  þann	  hátt	  að	  hún	   sé	  þeim	   tækifæri	   til	   náms	  
um	   þau	   sjálf	   og	   aðra	   (Crosby,	   2005,	   bls.	   95).	   Dewey	   sagði	   það	   hlutverk	  
leiðbeinenda	  að	  sjá	  til	  þess	  að	  upplifunin	  sé	  menntandi.	  	  

Það	   er	   í	   hans	   verkahring	   að	   skipuleggja	   þær	   athafnir	   sem	  
annars	   vegar	   vekja	   ekki	   andúð	  nemandans	  heldur	   virkja	   hann	  
til	   frekari	   þátttöku	   og	   eru	   á	   hinn	   bóginn	   meira	   en	   stundar-‐
gaman	  með	  því	  að	  þær	  stuðli	  að	  æskilegri	  reynslu	  nemandans	  
síðar.	  (Dewey,	  2000,	  bls.	  37)	  

Að	   skipuleggja	   slíkt	   hlýtur	   að	   krefjast	   þess	   af	   leiðbeinendum	   að	   þeir	   hafi	  
þekkingu	   á	   þeim	   sem	   þeir	   leiðbeina	   til	   að	   geta	   virkjað	   þá	   til	   þátttöku.	   Í	  
óformlegu	   námi	   er	   því	  mikilvægt,	   hvort	   sem	   er	   í	   leik,	   umræðu	   eða	   vinnu	  
verkefna,	   að	   leiðbeinandi	   fylgist	   með	   unga	   fólkinu.	   Með	   því	   að	   skoða	  
hvernig	  það	  bregst	  við,	  talar	  og	  hagar	  sér,	  getur	  hann	  kynnst	  því	  og	  áttað	  sig	  
betur	  á	  því	  hvers	  það	  þarfnast	  (Crosby,	  2005,	  bls.	  98–99).	  	  

Áhersla	   er	   á	   að	   vinna	   með	   unga	   fólkinu.	   Slík	   vinna	   krefst	   ákveðinna	  
aðferða	  en	  ekki	  síður	  og	  kannski	  einna	  helst,	  ákveðinna	  gilda	  og	  viðhorfa.	  Til	  
að	  vinna	  með	  ungu	  fólki	  þarf	  leiðbeinandi	  að	  vera	  opinn	  fyrir	  upplifun	  þess	  
og	  þeirri	  merkingu	  sem	  það	  leggur	  í	  hlutina.	  Það	  verður	  ekki	  gert	  nema	  með	  
því	   að	   leiðbeinandi	   vinni	   á	   virkan	   hátt	   með	   sjálfan	   sig	   og	   átti	   sig	   á	   eigin	  
skoðunum.	   Þannig	   getur	   hann	   verið	   sér	  meðvitaður	   um	  það	   á	   hvaða	   hátt	  
skoðanir	  og	  viðhorf	  hans	  lita	  upplifun	  af	  skoðunum	  annarra.	  Það	  auðveldar	  
honum	  að	  leggja	  til	  hliðar	  eigin	  skoðanir	  og	  leyfa	  unga	  fólkinu	  að	  varpa	  fram	  

eigin	   hugmyndum.	   Þetta	   þýðir	   ekki	   að	   leiðbeinendur	   eigi	   aldrei	   að	   leggja	  
fram	  eigin	  skoðanir,	  spyrja	  spurninga	  og	  ögra	  (e.	  challenge),	  heldur	  að	  þegar	  
þeir	  geri	  það	  átti	  þeir	  sig	  á	  og	  beri	  virðingu	  fyrir	  því	  að	  veruleiki	  þeirra	  sem	  
unnið	   er	  með	   er	   annar	   en	   þeirra	   eigin.	   Í	   óformlegu	   námi	   er	   það	   því	   ekki	  
hlutverk	   leiðbeinanda	   að	   afhenda	   þeim	   sem	   læra	   einhverja	   ákveðna	  
þekkingu	  sem	  leiðbeinandi	  eða	  einhver	  annar	  hefur	  ákveðið	  hver	  er.	  Það	  er	  
vissulega	  erfitt	  verk	  að	  láta	  af	  hugmyndum	  um	  „rétta“	  útkomu	  en	  í	  því	  felst	  
ein	  af	  áskorunum	  þess	  að	  vinna	  með	  ungu	  fólki	  (Crosby,	  2005,	  bls.	  96–101).	  	  

Þær	  aðferðir	   sem	   leiðbeinendur	  nota	  geta	  verið	  margvíslegar	  og	   ráðast	  
meðal	   annars	   af	   því	   hvort	   verkefnin	   miða	   að	   því	   að	   vera	   stýrt	   af	  
ungmennum	   annarsvegar	   eða	   hinsvegar	   af	   leiðbeinendum	   þar	   sem	   báðar	  
þessar	   tegundir	   verkefna	   búa	   yfir	   styrkleikum	   en	   hafa	   jafnframt	   veikleika	  
sem	   þarf	   að	   vinna	   með.	   Í	   eigindlegri	   rannsókn	   sem	   gerð	   var	   á	   fjórum	  
æskulýðsverkefnum	  sem	  valin	  voru	  sem	  gæðaverkefni	  komu	  fram	  mismun-‐
andi	  áherslur	  leiðbeinenda.	  Í	  þeim	  verkefnum	  sem	  stýrt	  var	  af	  ungmennum	  
beittu	   leiðbeinendur	   aðferðum	   sem	  þau	   töldu	   hvetjandi	   til	   að	   halda	   unga	  
fólkinu	   við	   verkið	   og	   verkefninu	   gangandi.	   Þau	   fylgdust	   með,	   spurðu	  
spurninga	  sem	  þau	  töldu	  mikilvægt	  að	  ungmennin	  svöruðu	  og	  aðstoðuðu	  og	  
leiðbeindu	  þegar	  þurfti.	  Leiðbeinendastýrð	  verkefni	  gera	  aftur	  á	  móti	  aðrar	  
kröfu	   til	   þeirra	   sem	   leiða	   þau	   og	   nýttu	   leiðbeinendurnir	   þar	   aðrar	   leiðir.	   Í	  
þeim	   verkefnum	   hafa	   leiðbeinendur	   tækifæri	   til	   að	   skapa	   aðstæður	   sem	  
stuðla	   að	   ákveðnu	   námi	   unga	   fólksins.	   Leiðbeinendur	   í	   þeim	   verkefnum	  
lögðu	  einnig	  áherslu	  á	  að	  fá	  endurgjöf	  ungmennanna	  á	  því	  sem	  fram	  fór	  til	  
að	   viðhalda	   áhuga	   þeirra	   og	   tryggja	   virka	   þátttöku	   (Larson,	   Walker	   og	  
Pearce,	  2005,	  bls.	  66–69).	  Sú	  rannsókn	  sem	  hér	  er	  fjallað	  um	  er	  eigindleg	  og	  
því	  ekki	  hægt	  að	  alhæfa	  um	  niðurstöður	  hennar,	  aftur	  á	  móti	  fæst	  úr	  henni	  
innsýn	  í	  það	  hvernig	  leiðbeinendur	  þurfa	  að	  meta	  hlutverk	  sitt	  í	  mismunandi	  
verkefnum	   og	   nýta	   sér	   leiðir	   sem	   auka	   styrkleika	   og	   vega	   upp	   á	   móti	  
veikleikum	   þeirrar	   námsaðferðar	   sem	   notuð	   er.	   Ætla	   má	   að	   mörg	  
æskulýðsverkefni	   séu	   á	   milli	   þess	   að	   vera	   stýrt	   af	   ungmennum	   eða	  
leiðbeinendum	  og	  þurfa	  leiðbeinendur	  því	  að	  finna	  leiðir	  sem	  best	  henta	  til	  
að	  þátttaka	  unga	  fólksins	  í	  verkefninu	  hafi	  raunverulegt	  gildi.	  	  

2.5 Þátttaka	  í	  æskulýðsstarfi	  og	  samfélagi	  

Vert	   er	   að	   skoða	   þátttökuhugtakið	   nánar	   og	   velta	   fyrir	   sér	   bæði	   gildi	  
þátttöku	   fyrir	   ungt	   fólk	   og	   eðli	   hennar.	   Rannsóknir	   benda	   til	   þess	   að	  
þátttaka	  í	  æskulýðsstarfi	  hafi	  jákvæð	  áhrif	  á	  þroska	  ungs	  fólks	  (Gardner	  o.fl.,	  
2008,	  bls.	  826;	  Larson,	  2011,	  bls.	  321;	  Wood	  o.fl.,	  2009,	  bls.	  306).	  Í	  rannsókn	  
frá	   árinu	   2003	   mátu	   ungmennin	   sjálf	   að	   þátttaka	   þeirra	   í	   æskulýðsstarfi	  

hefði	   meiri	   áhrif	   en	   annað	   í	   lífi	   þeirra	   á	   frumkvæði,	   mótun	   sjálfsmyndar,	  
tilfinninganám,	   samvinnufærni	   og	   myndun	   tengsla	   við	   aðra	   í	   samfélagi	  
þeirra	  (Hansen,	  Larson	  og	  Dworkin,	  2003,	  bls.	  25).	  Einnig	  benda	  rannsóknir	  
til	   þess	   að	   þátttakan	   geti	   haft	   jákvæð	   áhrif	   á	   menntun	   og	   borgaralega	  
þátttöku	  í	  langan	  tíma	  eftir	  að	  henni	  lýkur	  og	  að	  lengri	  þátttaka	  í	  æskulýðs-‐
starfi	   hafi	  meiri	   áhrif	   (Gardner	   o.fl.,	   2008,	   bls.	   827).	   Þátttaka	   í	   hvers	   kyns	  
æskulýðsstarfi	  getur	  því	  haft	  jákvæð	  áhrif	  á	  ungmenni	  en	  ákveðið	  flækjustig	  
birtist	  þó	  þegar	  eðli	  þátttökunnar	  er	  skoðað.	  	  

Til	  að	  skoða	  eðli	  þátttöku	  ungs	  fólks	  er	  gagnlegt	  að	  rýna	  í	  líkön	  sem	  sett	  
hafa	  verið	  fram	  um	  það	  hve	  mikil	  raunveruleg	  þátttaka	  er.	  Sherry	  Arnstein	  
birti	  árið	  1969	  grein	  þar	  sem	  hún	  setti	  fram	  eitt	  slíkt	  líkan.	  Þar	  skýrir	  hún	  ólík	  
stig	  þátttöku	  borgara	  í	  samfélagi	  eftir	  því	  hversu	  mikið	  raunverulegt	  vald	  er	  
falið	   í	   þátttökunni.	   Til	   framsetningar	   á	   líkaninu	   notar	   hún	   myndræna	  
uppsetningu	  stiga	  og	  hefur	  það	  því	  orðið	  þekkt	  undir	  heitinu	  „þátttökustigi“.	  
Hún	  bendir	  á	  að	  valdalaus	  þátttaka	  geti	  verið	  afar	  ófullnægjandi	   (Arnstein,	  
1969,	  bls.	  238–250;	  Anni	  Haugen,	  2007,	  bls.	  234).	  Meðal	  þeirra	  sem	  vinna	  
við	  eða	  fjalla	  um	  menntun	  er	  annar	  þátttökustigi	  ef	  til	  vill	  betur	  þekktur	  en	  
höfundur	  hans	  er	  Roger	  Hart.	  Hann	  hefur	  líkan	  Sherry	  Arnstein	  að	  fyrirmynd	  
og	   fjallar	   um	   þátttöku	   barna	   í	   verkefnum	   (Hart,	   1992,	   bls.	   3–5).	   Á	   Íslandi	  
telst	   fólk	  undir	  18	  ára	  aldri	   til	  barna	  en	   samkvæmt	  þeirri	   skilgreiningu	  eru	  
þátttakendur	   í	   verkefnum	   styrktum	   af	   Evrópu	   unga	   fólksins	   bæði	   börn	   og	  
fullorðnir.	   Stigi	   Harts	   fjallar	   um	   þátttöku	   í	   verkefnum	   og	   hefur	   því	   verið	  
vinsæll.	  Þó	  er	  vert	  að	  hafa	   í	  huga	  að	  þar	  sem	  unga	  fólkið,	  sem	  tekur	  þátt	   í	  
verkefnunum,	   er	   ýmist	   fullorðið	   eða	   stálpuð	   börn,	   gæti	   verið	   að	   eðli	  
verkefnanna	   sem	   afmarkaðra	   í	   tíma	   og	   rúmi	   geri	   það	   að	   verkum	   að	  
þátttakan	   sé	   staðsett	   ofar	   í	   stiga	   Harts	   en	   í	   stiga	   Arnstein	   sem	   fjallar	   um	  
þátttöku	  í	  samfélagi.	  

	  
	  
	  
	  

	   	  



	  

25	  

	  
	  	  	  
	  
	  
	  
	  
	  
	  

	  
	  

	  
	  
	  
	  
	  
	  
	  
	  
	  

	  
	  
	  
	  
	  

Mynd	  1:	  
Stigalíkan	  Harts	  

	  

Stigalíkön	   eins	   og	   þessi	   eru	   þó	   ekki	   hafin	   yfir	   gagnrýni	   og	   hefur	   meðal	  
annars	   verið	   bent	   á	   að	   ef	   til	   vill	   sé	   ákveðin	   einföldun	   falin	   í	   því	   að	   hafa	  
líkanið	   svo	   línulegt.	   Hvert	   þrep	   sé	   ekki	   endilega	   í	   öllum	   tilfellum	   staðsett	  
fyrir	   ofan	   það	   næsta.	   Wong,	   Zimmerman	   og	   Parker	   (2010)	   setja	   fram	  
gagnrýni	   á	   nokkur	   helstu	   þátttökulíkön	   sem	   gerð	   hafa	   verið	   og	   lúta	   að	  
þátttöku	  barna	  og	  ungmenna	  í	  verkefnum	  og	  rannsóknum.	  Þau	  gagnrýna	  að	  
verkefni	   sem	   stýrt	   er	   af	   börnum	   (e.	   youth	   driven)	   séu	   í	   efsta	   þrepi	   í	   stiga	  

8.	  Frumkvæði	  barna	  og	  sameiginleg	  ákvarðanataka	  -‐	  Í	  
efsta	  þrepinu	  er	  frumkvæðið	  barnanna	  en	  ákvarðanir	  
sameiginlegar	  með	  fullorðnum.	  

	  
7.	  Frumkvæði	  og	  stjórn	  barna	  -‐	  Verkefni	  á	  þessu	  
stigi	  eru	  bæði	  að	  frumkvæði	  og	  undir	  stjórn	  barna.	  

	  6.	  Frumkvæði	  fullorðinna,	  sameiginleg	  
ákvarðanataka	  -‐	  Hér	  hefst	  virk	  þátttaka,	  á	  þessu	  
þrepi	  er	  frumkvæðið	  enn	  hjá	  fullorðnum	  en	  börn	  
taka	  þátt	  í	  ákvarðanatöku.	  

5.	  Ráðgefandi,	  upplýst	  þátttaka	  –	  Hér	  eru	  
verkefni	  þar	  sem	  stjórn	  og	  framkvæmd	  eru	  í	  
höndum	  fullorðinna.	  Börn	  eru	  í	  hlutverki	  
ráðgjafa,	  þau	  skilja	  um	  hvað	  verkefnið	  snýst	  og	  
tekið	  er	  mark	  á	  ráðgjöf	  þeirra.	  

	  4.	  Úthlutuð	  en	  upplýst	  þátttaka	  –	  Hér	  
byrjar	  merkingabær	  þátttaka.	  Börnin	  
skilja	  tilgang	  verkefnisins,	  vita	  hver	  tók	  
ákvarðanir	  varðandi	  þátttöku	  þeirra	  og	  
hvers	  vegna.	  Þau	  hafa	  raunverulegt	  
hlutverk	  og	  völdu	  að	  taka	  þátt	  eftir	  að	  
þau	  vissu	  hvað	  þátttakan	  fæli	  í	  sér.	  	  
	  

3.	  Táknræn	  -‐	  Hér	  lítur	  út	  fyrir	  að	  börnin	  
taki	  þátt	  en	  þau	  ráða	  enn	  litlu	  og	  er	  
aðkoma	  þeirra	  frekar	  táknræn	  en	  að	  um	  
raunveruleg	  áhrif	  sé	  að	  ræða.	  
	  2.	  Skreyting	  –	  Börnin	  ráða	  enn	  engu	  og	  aðkoma	  

þeirra	  er	  heldur	  til	  skrauts	  eða	  sýnis.	  Þau	  fá	  þó	  
ekki	  að	  leggja	  til	  málanna	  eða	  fá	  útskýringar	  
frekar	  en	  á	  fyrst	  þrepi.	  

• 	  1.	  Stjórnuð	  (e.	  manipulation)	  –	  Á	  þessu	  þrepi	  er	  
stýring	  alveg	  í	  höndum	  fullorðinna.	  Börnin	  skilja	  
ekki	  aðkomu	  sína	  eða	  tilgang	  verkefnisins	  og	  er	  því	  
í	  raun	  verið	  að	  nota	  þau	  til	  að	  ná	  fram	  markmiðum	  
fullorðinna.	  
	  

	  	  	  	  	  	  	  	  	  	  	  8.	  Frumkvæði	  barna	  
	  	  	  	  	  	  	  	  	  	  	  og	  sameiginleg	  	  	  	  
	  	  	  	  	  	  	  	  	  	  	  	  	  	  ákvarðanataka	  

	  	  	  	  	  	  	  	  	  	  	  7.	  Frumkvæði	  og	  
	  	  	  	  	  	  	  	  	  	  	  stjórn	  barna	  	  	  	  
	  	  	  	  	  	  	  	  	  	  	  	  	  	  	  

	  	  	  	  	  	  	  	  	  	  	  6.	  Frumkvæði	  
	  	  	  	  	  	  	  	  	  fullorðinna,	  sam-‐	  	  
	  	  	  	  	  	  eiginleg	  ákvarðanataka	  
	  	  
	  	  	  	  	  	  	  	  	  	  	  	  	  	  ákvarðanataka	  

	  	  	  	  	  	  	  	  	  	  	  	  	  	  5.	  Ráðgefandi,	  	  
	  	  	  	  	  	  	  	  	  	  	  	  	  upplýst	  þátttaka	  
	  

	  	  	  	  	  	  	  	  	  	  	  	  	  	  	  	  	  4.	  Úthlutuð	  en	  	  
	  	  	  	  	  	  	  	  	  	  	  	  	  	  	  upplýst	  þátttaka	  

	  	  	  	  	  	  	  	  	  	  	  3.	  Táknræn	  

	  	  	  	  	  	  	  	  	  	  	  2.	  Skreyting	  

	  	  	  	  	  	  	  	  	  	  	  1.	  Stjórnuð	  

Harts.	   Þar	   er	   vísað	   í	   rannsóknir	   þar	   sem	   í	   ljós	   kemur	   að	   stjórn	   barna	   eða	  
ungmenna	   geti	   í	   sumum	   tilfellum	   veitt	   minni	   valdeflingu	   og	   stuðli	   ekki	   í	  
sama	   mæli	   að	   jákvæðum	   þroska	   og	   verkefni	   sem	   stýrt	   er	   af	   fullorðnum,	  
börnin	  geti	  skort	  félagsauð,	  þekkingu	  eða	  annað	  sem	  til	  þarf	  svo	  að	  verkefni	  
heppnist.	   Það	   geti	   þannig	   valdið	   óánægju	   og	   dregið	   úr	   valdeflandi	  
tilfinningu	   (Wong,	   Zimmerman	   og	   Parker,	   2010,	   bls.	   103).	   Undir	   þessa	  
gagnrýni	  má	  vissulega	  taka.	  Án	  þess	  að	  gera	  lítið	  úr	  mikilvægi	  þess	  að	  börn	  
og	  ungt	  fólk	  fái	  að	  stýra	  í	  ákveðnum	  verkefnum	  er	  rétt	  að	  taka	  tillit	  til	  þess	  
að	   leiðbeinendur	   barna	   og	   ungmenna	   hafa	   oft	   mikla	   reynslu	   sem	   getur	  
skilað	  miklu	  fyrir	  þátttakendur	  í	  verkefni.	  	  

Lagt	   er	   til	   annað	   líkan	   byggt	   á	   gagnrýni	   þeirra	   á	   fyrirliggjandi	   líkön	   og	  
rannsóknir.	  Þar	  er	  ekki	  eins	  sterk	  áhersla	  á	  að	  ein	  tegund	  verkefnis	  sé	  best.	  

	  
	  
	  	  

	  	  
Mynd	  2	  
Líkan	  Wong,	  Zimmerman	  og	  Parker	  
	  

Höfundar	   líkansins	   leggja	   þannig	   áherslu	   á	   að	   sameiginleg	   stjórn	   í	   verk-‐
efnum	   sé	   ávallt	   ákjósanleg	   en	   að	   misjafnir	   styrkleikar	   geti	   hlotist	   í	  
verkefnum	  eftir	  því	  hvort	  þau	  eru	  að	  frumkvæði	  ungmenna	  eða	  fullorðinna.	  
Hið	   sama	   gildi	   ef	   stjórnin	   er	   meira	   í	   höndum	   annars	   hópsins	   en	   hins.	   Þá	  
leynast	   líka	   hættur	   á	   báða	   bóga	   sem	   beri	   að	   varast.	   Til	   dæmis	   segja	   þau	  
rannsóknir	   hafi	   sýnt	   að	   ungmenni	   geti	   haft	   mikinn	   ávinning	   af	   þátttöku	   í	  
verkefnum	   stýrðum	   af	   fullorðnum	   þó	   að	   þau	   hafi	   litil	   áhrif	   á	   framkvæmd	  
verkefnisins.	   Í	   verkefnum	   af	   þeim	   toga	   sé	   þó	   hætta	   á	   að	   ungmennin	   taki	  

lítinn	  þátt	  og	  hafi	   ekki	   áhuga	  á	   samstarfi	   ef	  þeim	   finnist	  að	   framlag	  þeirra	  
skipti	   litlu	  máli.	   Sé	   það	   því	   hlutverk	   leiðbeinenda	   að	   hlusta	   á	   raddir	   unga	  
fólksins	   sem	   tekur	   þátt	   og	   bregðast	   við	   og	   leitast	   þannig	   við	   að	   auka	  
ávinning	  þess	  af	  þátttökunni.	  Þannig	  geti	  verkefnin	  í	  raun	  flakkað	  fram	  og	  til	  
baka	  eftir	  örmum	  líkansins,	  hópurinn	  getur	  ákveðið	  í	  sameiningu	  að	  sumar	  
ákvarðanir	  eða	  framkvæmdir	  séu	  betur	  settar	  í	  höndum	  unga	  fólksins	  þó	  að	  
stjórn	   verkefnis	   sé	   í	   höndum	   fullorðinna	   eða	   öfugt	   (Wong	   o.fl.,	   2010,	   bls.	  
106–109).	  Með	  því	  að	   losa	  um	  þann	  hugsunarhátt	  að	  ein	   tegund	  þátttöku	  
ungmenna	   sé	   ávallt	   betri	   en	   aðrar	   má	   ef	   til	   vill	   meta	   fleiri	   verkefni	   að	  
verðleikum	  og	  skoða	  þá	  styrkleika	  sem	  þau	  bera	  með	  sér.	  Þegar	  ungmenni	  
fá	   tækifæri	   til	   að	   framkvæma	   eigin	   hugmyndir	   og	   fá	   við	   það	   aðstoð	  
fullorðinna	   getur	   það	   reynst	   ómetanlegt	   tækifæri	   til	   jákvæðs	   þroska	   og	  
valdeflingar.	   Það	   þýðir	   aftur	   á	   móti	   ekki	   að	   ungmenni	   sem	   taka	   þátt	   í	  
verkefni	  sem	  skipulagt	  hefur	  verið	  af	  fullorðnum	  geti	  ekki	  fengið	  í	  þeim	  jafn	  
mikil	  tækifæri.	  Með	  því	  að	  hafa	  í	  huga	  líkön	  eins	  og	  þau	  sem	  hér	  hafa	  verið	  
skoðuð	  og	  einnig	  þá	  gagnrýni	  sem	  þau	  hafa	  fengið	  geta	  þeir	  sem	  starfa	  að	  
æskulýðsmálum	  ef	  til	  vill	  betur	  stutt	  ungt	  fólk	  í	  verkefnum	  sem	  gefa	  færi	  á	  
meiri	  samvinnu	  og	  sameiginlegri	  stjórn	  ungmenna	  og	  fullorðinna.	  	  

Það	   er	   sameiginlegt	   stef	   allra	   þessara	   líkana	   að	   áherslan	   er	   á	   virka	  
þátttöku.	  Hart	   skilgreinir	   þátttöku	   á	   þann	   veg	   að	   hún	   sé	   það	   ferli	   að	   taka	  
þátt	   í	   ákvörðunum	   sem	   hafa	   áhrif	   á	   líf	   einstaklingsins	   og	   samfélag	   hans.	  
Hann	   leggur	   áherslu	   á	   að	   mikilvægt	   sé	   að	   börn	   fái	   að	   taka	   þátt	   í	  
merkingarbærum	  verkefnum	  með	  fullorðnum,	  meðal	  annars	  vegna	  þess	  að	  
það	  sé	  undirbúningur	  þeirra	  fyrir	  lífið.	  Ekki	  sé	  hægt	  að	  ætlast	  til	  að	  þau	  verði	  
skyndilega	  ábyrgir	  borgarar	  sem	  tilbúnir	  eru	  til	  virkrar	  þátttöku	   í	   samfélagi	  
þegar	   þau	   verða	   18	   ára	   án	   þess	   að	   hafa	   fengið	   að	   þroska	   færni	   sína	   og	  
ábyrgð	   með	   virkri	   þátttöku	   (Hart,	   1992,	   bls.	   5).	   Það	   má	   læra	   með	   virkri	  
þáttöku	  og	  að	  hafa	  raunveruleg	  áhrif	  hvort	  sem	  er	  á	  verkefni,	  sig	  sjálf	  eða	  á	  
umhverfi	   sitt.	   Þannig	   er	   þeim	   bæði	   gefið	   færi	   á	   að	   læra	   að	   vera	   og	   vera	  
virkir	  borgarar	  í	  eigin	  samfélagi.	  

2.5.1 Borgaravitund	  

Segja	   má	   að	   borgaravitund	   sé	   bæði	   afurð	   og	   forsenda	   virkrar	   þátttöku	   í	  
samfélagi,	   en	  efling	   evrópskrar	  borgaravitundar	   er	   eitt	   af	   forgangsatriðum	  
áætlunarinnar.	  Hugtakið	  vísar	  til	  vitundar	  fólks	  um	  þátttöku	  í	  samfélagi	  sínu,	  
um	  þær	  skyldur,	  réttindi	  og	  ábyrgð	  sem	  því	  fylgja.	  Hefðbundin	  skýring	  tekur	  
einna	   helst	   til	   beinnar	   eða	   óbeinnar	   stjórnmálaþátttöku	   og	   lagalegra	  
réttinda.	   Í	   seinni	   tíð	  hafa	   sumir	   fræðimenn	  þó	  kosið	  að	  nota	  orðið	   í	   víðari	  
skilningi	   þar	   sem	   það	   taki	   til	   samstöðu	   og	   samfélagsþátttöku.	   Þá	   beinast	  

sjónir	   frekar	   en	   áður	   að	   hæfnis-‐	   og	   þroskaþáttum	   eins	   og	   sjálfsmynd,	  
siðferðiskennd	   og	   félags-‐	   og	   tilfinningaþroska	   og	   tengingu	   þeirra	   við	  
borgaravitund	  (Sigrún	  Aðalbjarnardóttir,	  2007,	  bls.	  40,	  2011,	  bls.	  14).	  Þegar	  
fjallað	  er	  um	  evrópska	  borgaravitund	  má	  því	  ætla	  að	   litið	  sé	  svo	  á	  að	  hver	  
manneskja	   tilheyri	  ekki	  eingöngu	   samfélagi	  þess	   lands	  eða	   landshluta	   sem	  	  
hún	  býr	  í,	  heldur	  sé	  hún	  einnig	  hluti	  af	  stærra	  samfélagi	  Evrópubúa.	  	  

	  Við	   þetta	   má	   bæta	   umræðu	   um	   fjölþjóðlega	   borgaravitund,	   en	   áhrif	  
hnattvæðingar	  má	  sjá	   í	  nánast	  öllum	  kimum	  flestra	  samfélaga	  okkar	  daga.	  
Auk	  þess	   sem	   fólksflutningar	  milli	   landa	  hafa	   aukið	   á	   fjölbreytileika	  þjóða,	  
litast	  skoðanir,	  gildi	  og	  hegðun	  af	  aðgengi	  okkar	  að	  öllum	  heiminum	  og	  það	  
sama	  á	   við	  um	  viðskipti	   hvers	   konar	   (e.	  business	  and	   trade)	   (Banks,	   2009,	  
bls.	  308).	  Við	  erum	  ekki	  lengur	  einungis	  þátttakendur	  í	  því	  samfélagi	  sem	  við	  
búum	   í	  þá	  stundina,	  heldur	   í	   samfélagi	  heimsins.	   James	  Banks	  bendir	  á	  að	  
áhersla	   á	   alþjóðleg	   og	   fjölþjóðleg	  mannréttindi	  mái	   einnig	   út	  mörk	   á	  milli	  
einnar	  þjóðar	  og	  annarra	  (Banks,	  2009,	  bls.	  308).	  Það	  er	  þess	  virði	  að	  velta	  
því	  fyrir	  sér	  hvort	  viðurkenning	  á	  jöfnum	  rétti	  allra	  geri	  það	  að	  skyldu	  okkar	  
allra	   að	   sjá	   til	   þess	   eða	   að	   minnsta	   kosti	   að	   gera	   okkar	   besta	   til	   að	  
mannréttindi	   allra	   jarðarbúa	   séu	   virt.	   Banks	   telur	   að	   fólk	   með	   þekkingu,	  
færni	  og	  gildi,	  sem	  gera	  þeim	  kleift	  að	  taka	  virkan	  þátt	   í	  slíku	  samfélagi,	  sé	  
það	  sem	  hann	  kallar	  heimsborgarar	   (e.	  cosmopolitan).	   Í	  þessu	  speglast	  því	  
það	   forgangsatriði	   áætlunarinnar	   að	   auka	   virðingu	   fyrir	   menningarlegum	  
fjölbreytileika	  þar	  sem	  samtíminn	  býður	  upp	  á	  samskipti	  fjölbreyttra	  hópa	  í	  
daglegu	  lífi.	  	  

Hugtakið	   borgaravitund	   hefur	   víða	   merkingu	   og	   snertir	   marga	   fleti.	   Í	  
raun	  má	  ætla	  að	  borgaravitund	  sé	  forsenda	  þess	  að	  vera	  virkur	  þátttakandi	  í	  
samfélagi	   auk	   þess	   sem	   gera	   má	   ráð	   fyrir	   að	   ákveðin	   vitund	   hljótist	   af	  
þátttöku	  i	  samfélagi.	  Því	  má	  velta	  fyrir	  sér	  hvort	  þessi	  merking	  sem	  hægt	  er	  
að	  leggja	  í	  orðið	  og	  gert	  er	  í	  fræðum	  sé	  raunverulega	  sú	  merking	  sem	  orðið	  
hefur	  ofan	  á	  í	  daglegu	  tali.	  Ef	  til	  vill	  væri	  nær	  að	  tala	  frekar	  um	  þá	  þætti	  sem	  
mynda	   hugtakið,	   svo	   sem	   beina	   og	   óbeina	   þátttöku	   í	   stjórnmálum	   eða	  
samfélagi	  þegar	  við	  á	  eða	  um	  hæfnis-‐	  og	  þroskaþætti	  þegar	  það	  á	  við.	  Þetta	  
gæti	  auðveldað	  og	  gert	  skiljanlegri	  orðræðu	  um	  þá	  menntun	  sem	  öðlast	  má	  
í	  gegnum	  reynslu	  og	  óformlega	  menntun.	  	  

2.5.2 Þroskaþættir	  borgaravitundar	  

Ákveðnir	  meginþættir	  mynda	  grunn	  að	  hugtakinu	  borgaravitund	  eins	  og	  það	  
er	  notað	  hér	  að	   framan	  og	  gera	  einstaklingnum	  kleift	  að	  vera	  borgari	   sem	  
tekur	   virkan	   þáttt	   í	   samfélagi	   sínu.	   Skilningur	   á	   þessum	   þáttum	   er	  

mikilvægur	  til	  glöggvunar	  á	  því	  hvað	  við	  er	  átt	  með	  því	  að	  verkefni	  EUF	  skuli	  
hafa	  það	  að	  markmiði	  að	  efla	  borgaravitund	  ungs	  fólks.	  	  

Gildi	  eru	  þau	  viðmið	  sem	  við	  notum	  til	  að	  meta	  hugsun	  og	  hegðun.	  Þau	  
gegna	   hlutverki	   leiðarvísis,	   bæði	   einstaklinga	   og	   samfélaga.	   Þau	   eru	  
grunnurinn	  að	  skoðunum	  okkar,	  ýmist	  um	  það	  hvert	  skuli	  stefna,	  pólitískar	  
áherslur,	   uppeldissýn	   eða	   siðferðileg	   viðhorf	   (Sigrún	   Aðalbjarnardóttir,	  
2007,	  bls.	  36–37).	  Þannig	  má	  til	  dæmis	  segja	  að	  lýðræði	  sé	  gildi	  sem	  ríkjandi	  
sé	  í	  Evrópu.	  

Félagsþroski	  hefur	  verið	  skilgreindur	  sem	  yfirhugtak	  um	  skilning	  fólks	  og	  
hæfni	  í	  samskiptum	  annars	  vegar	  og	  siðferðiskenndar	  þess	  hins	  vegar.	  	  

Samskiptahæfni	  vísar	  einfaldlega	  til	  hæfni	  fólks	  í	  samskiptum.	  

Siðferðiskennd	  nær	  meðal	  annars	  til	  skilnings	  fólks	  á	  því	  hvað	  sé	  rétt	  og	  
röng	  breytni	  út	  frá	  sjónarmiðum	  siðferðis.	  	  

Fjölmenningarleg	  hæfni	  vísar	  til	  getunnar	  til	  að	  eiga	  í	  góðum	  samskiptum	  
við	   fólk	   af	   öðru	   þjóðerni,	   kynþætti	   eða	   menningu	   og	   vísar	   því	   til	  
samskiptahæfni	   í	   fjölbreyttu	  samfélagi	   (Sigrún	  Aðalbjarnardóttir,	  2007,	  bls.	  
37).	  	  

2.6 Æskulýðsstarf	  -‐	  forvarnir,	  valdefling	  og	  lýðræði	  

Þegar	   markmið	   æskulýðsstarfs	   eru	   skoðuð	   í	   sögulegu	   samhengi	   má	   sjá	  
ákveðna	   þróun.	   Hlutverk	   þess	   sem	   forvörn	   mótaði	   það	   að	   miklu	   leyti	   í	  
upphafi	  (Jennings	  o.fl.,	  2006,	  bls.	  32).	  Langt	  er	  síðan	  fólk	  áttaði	  sig	  á	  því	  að	  
áhrifaríkara	  gæti	  verið	  að	  koma	  í	  veg	  fyrir	  vandamál	  en	  að	  takast	  á	  við	  þau	  
eftir	   að	   þau	   eru	   komin	   upp.	   Í	   bókinni	   Saga	   félagsmiðstöðva	   í	   Reykjavík	  
1942–1999	  er	  farið	  yfir	  aðdraganda	  þess	  að	  starf	  Æskulýðsráðs	  Reykjavíkur	  
(ÆR)	   hefst	   á	   Íslandi	   og	   segir	   þar	  meðal	   annars	   að	   á	   þessum	   tíma,	   upp	   úr	  
1930,	  hafi	  ungmenni	  í	  bænum	  verið	  í	  þeirri	  stöðu	  að	  hafa	  ekki	  atvinnu	  eða	  
annað	   við	   að	   hafast	   á	   daginn.	   „Við	   slíkar	   aðstæður	   þótti	   hætta	   á	   að	  
slæpingjaháttur	  og	  hangs	  yrði	  hlutskipti	  ungdómsins	  og	  því	  þyrfti	  að	  sporna	  
á	  móti“	  (Árni	  Guðmundsson,	  2007,	  bls.	  41).	  Menn	  höfðu	  af	  því	  áhyggjur	  að	  
þetta	  æli	  af	  sér	  þjóðfélagsþegna	  sem	  væru	  til	  lítils	  gagns.	  Af	  þessu	  má	  marka	  
að	   sú	   hugsun	   að	   eitthvað	   þyrfti	   að	   gera	   til	   að	   gæta	   velferðar	   ungmenna	  
landsins	  var	  þegar	  til	  staðar	  á	  þessum	  tíma	  og	  að	  eitthvað	  þyrfti	  að	  gera	  til	  
að	  aðstoða	  ungt	  fólk	  í	  undirbúningi	  fyrir	  lífið.	  

Forvarnanálgun	   sú	   sem	  helst	   er	  beitt	   í	   dag	  og	   tengd	  ungu	   fólki	   og	  
fjölskyldum	  tók	  að	  mótast	  fyrir	  um	  30–35	  árum.	  Þar	  er	  megináhersla	  lögð	  á	  
að	   koma	   í	   veg	   fyrir	   ákveðna	   áhættuþætti	   eða	   áhættuhegðun	   hjá	   ung-‐
mennum	  (Small	  og	  Memmo,	  2004,	  bls.	  4).	  Þetta	  sjónarmið	  forvarna	  má	  enn	  

sjá	  en	  einnig	  hafa	  áherslur	  breyst	  og	  æskulýðsstarf	  miðar	  nú	  í	  auknum	  mæli	  
að	  því	  að	  styðja	  jákvæðan	  þroska	  og	  efla	  færni	  barna	  og	  ungmenna.	  Þar	  er	  
einblínt	  á	  styrkleika	  og	  það	  umhverfi	  og	  aðstæður	  sem	  þarf	  til	  að	  stuðla	  að	  
vellíðan	   og	   jákvæðum	   þroska	   (Jennings	   o.fl.,	   2006,	   bls.	   32;	   Small	   og	  
Memmo,	   2004,	   bls.	   7).	   Sérstaklega	   hefur	   sú	   nálgun	   verið	   vinsæl	   meðal	  
fagfólks	  í	  tómstundastarfi	  og	  þeirra	  sem	  vinna	  í	  óformlegu	  námsumhverfi	  og	  
á	   það	   rætur	   að	   rekja	   til	   þess	   viðhorfs	   að	   ekki	   sé	   nóg	   að	   koma	   í	   veg	   fyrir	  
vanda	  til	  að	  undirbúa	  ungmenni	  fyrir	  lífið	  (Small	  og	  Memmo,	  2004,	  bls.	  7).	  Á	  
undanförnum	   árum	   hefur	   áherslan	   enn	   breyst	   og	   beinast	   nú	   sjónir	   þeirra	  
sem	   starfa	   að	   æskulýðsmálum	   í	   auknum	   mæli	   að	   valdeflingu	   ungs	   fólks	  
(Jennings	  o.fl.,	  2006,	  bls.	  32).	  	  

Til	   að	   bera	   saman	   ólíkar	   áherslur	   er	   áhugavert	   að	   líta	   aftur	   í	   bók	  
Árna	   um	   sögu	   félagsmiðstöðva	   en	   þar	   er	   fjallað	   um	   ráðstefnu	   sem	  haldin	  
var	  árið	  1973.	  Þar	  var	  fjallað	  um	  könnun	  sem	  Dóra	  S.	  Bjarnason	  gerði	  meðal	  
annars	   á	   skoðunum	   ungmenna	   á	   aðstöðu	   til	   tómstunda-‐	   og	   skemmtana-‐
iðkana	   en	   könnunin	   leiddi	   í	   ljós	   að	   unglingarnir	   höfðu	   fátt	   gott	   um	   þá	  
aðstöðu	  að	  segja.	  Eitt	  af	  því	  sem	  unglingarnir	  bentu	  á	  var	  að	  þeir	  ættu	  sjálfir	  
að	   hafa	   meira	   um	   starfið	   að	   segja,	   en	   það	   umkvörtunarefni	   fékk	   litla	  
umfjöllun	  á	   ráðstefnunni.	  Dregur	  Árni	   þá	   ályktun	  að	   ráðstefnugestum	  hafi	  
þótt	   húsnæðismál	   brýnni	   enda	   snerust	   umræður	   einkum	   um	   þau.	   Það	   er	  
mat	  Árna	  að	  á	  þessum	  tíma	  hafi	  Ísland	  verið	  farið	  að	  dragast	  aftur	  úr	  hvað	  
snertir	  viðhorf	  til	  starfa	  með	  ungu	  fólki	  og	  vísar	  þar	  í	  skýrslu	  sem	  samin	  var	  í	  
Noregi	  um	  stöðu	  mála	  þar	  og	  þýdd	  á	  íslensku	  sem	  hluti	  af	  skýrslu	  á	  vegum	  
ÆR	   árið	   1976	   og	   bar	   heitið	   „Aðstaða	   til	   æskulýðsstarfs“	   (Árni	  
Guðmundsson,	   2007,	   bls.	   97–99).	   Af	   skýrslunni	   má	   ráða	   að	   lítill	   vilji	   hafi	  
verið	   til	   að	   færa	   vald	   til	   unglinganna	   og	   það	   sjónarmið	   ríkjandi	   á	   þessum	  
tíma	  að	  æskulýðsstarf	  þjónaði	   fyrst	  og	   fremst	  þeim	   tilgangi	  að	   forða	  ungu	  
fólki	  frá	  iðjuleysi.	  Til	  að	  skilja	  til	  fullnustu	  í	  hverju	  munurinn	  er	  fólginn	  er	  rétt	  
að	  skoða	  nánar	  hugtakið	  valdeflingu	  og	  hvaða	  þýðingu	  það	  getur	  haft	  í	  starfi	  
með	  ungmennum.	  

2.6.1 Valdeflandi	  æskulýðsstarf	  

Valdefling	   er	   stórt	   hugtak	   sem	   í	   sinni	   víðustu	   merkingu	   fjallar	   um	   að	  
einstaklingar,	  hópar	  eða	  samfélög	  öðlist	  stjórn	  og	  vald	  yfir	  eigin	  aðstæðum	  
til	  að	  auka	  jafnrétti	  eða	  lífsgæði,	  hvort	  sem	  er	  í	  félagslegu,	  efnahagslegu	  eða	  
pólitísku	   tilliti.	   Samkvæmt	  gagnrýninni	   kenningu	  um	  valdeflingu	  ungs	   fólks	  
(e.	   critical	   social	   theory	   of	   youth	   empowerment)	   felst	   hún	   í	   athöfnum	  þar	  
sem	  ungt	  fólk	  (e.	  youth)	   framkallar	  breytingar	  á	  reglum,	  gildum,	  viðmiðum	  
eða	  ímyndum	  innan	  samfélags,	  stofnana	  eða	  annars	  í	  sínu	  nánasta	  umhverfi	  

(Jennings	  o.fl.,	  2006,	  bls.	  32).	  Paulo	  Freire	  var	  einna	  fyrstur	  til	  að	  fjalla	  um	  
valdeflingu	   en	   hann	   taldi	   að	   valdeflandi	   menntun	   þyrfti	   að	   byggjast	   á	  
hlustun,	  umræðum,	  gagnrýnni	   ígrundun	  og	   ígrunduðum	  gjörðum	  (Jennings	  
o.fl.,	   2006,	   bls.	   38).	   	   Þegar	   þetta	   er	  miðað	   við	   það	   sem	  áður	   hefur	   komið	  
fram	  um	  óformlegt	  og	   reynslumiðað	  nám	  má	   sjá	   ákveðin	   sameiginleg	   stef	  	  
og	  vakna	  því	   spurningar	  um	  hvort	   slíkt	  nám	  sé	  ekki	   sérstaklega	  hentugt	   til	  
að	  valdefla	  ungt	  fólk.	  	  

Því	  hefur	  verið	  haldið	  fram	  að	  þótt	  skilgreina	  megi	  valdeflingu	  á	  þennan	  hátt	  
sé	  mikilvægt	  að	  hafa	  í	  huga	  að	  línurnar	  séu	  ekki	  alltaf	  skýrar	  þegar	  fjallað	  er	  
um	  valdeflingu	  ungmenna	  og	  að	  oft	  gleymist	  að	  taka	  tillit	  til	  mismunandi	  og	  
flókins	  veruleika	  ungs	   fólks.	  Því	  geti	  valdefling	  haft	  misjafna	  merkingu	  fyrir	  
ungmenni	   eftir	   því	   hver	   þau	   eru	   (Russell,	  Muraco,	   Subramaniam	  og	   Laub,	  
2009,	  bls.	  891–892).	  Í	  þessu	  felst	  að	  ungmenni	  eru	  ekki	  einsleitur	  hópur	  sem	  
þarfnast	  og	  upplifir	  valdeflingu	  á	  sama	  hátt,	  heldur	  hópur	  sem	  spannar	  allt	  
samfélagið	   og	   telur	   einstaklinga	   innan	  ólíkra	  minnihlutahópa.	   Í	   verkefnum	  
sem	  miða	   að	   valdeflingu	  ungs	   fólks	   skyldi	   því	   hafa	   í	   huga	   að	  þótt	   ákveðið	  
líkan	   sé	   notað	   til	   að	   skapa	   valdeflandi	   aðstæður	   fyrir	   ungt	   fólk	   þarf	   það	   í	  
senn	   að	   ná	   utan	   um	   allan	   þann	   hóp	   sem	   tekur	   þátt	   og	   að	   vera	   nógu	  
sveigjanlegt	  til	  að	  mæta	  hverjum	  og	  einum	  innan	  hópsins.	  

Mismunandi	   líkön	   hafa	   verið	   sett	   fram	   um	   valdeflandi	   nám	   ungs	  
fólks.	   Gagnrýnin	   kenning	   Jennings	   og	   félaga	   (2006)	   um	   valdeflingu	   ungs	  
fólks	  byggist	  á	  skoðun	  nokkurra	  slíkra	  og	  í	  henni	  er	  því	  haldið	  fram	  að	  til	  að	  
valdefling	  eigi	  sér	  stað	  í	  æskulýðsverkefnum	  þurfi	  sex	  þættir	  að	  koma	  til.	  Að	  
umhverfið	  sé	  öruggt	  og	  bjóði	  unga	  fólkið	  velkomið,	  merkingarbær	  þátttaka	  
og	   skuldbinding,	   sanngjörn	   skipting	  valds	  á	  milli	  ungmenna	  og	   fullorðinna,	  
ígrundun	   um	   persónuleg	   (e.	   intrapersonal)	   og	   samfélagsleg	   (e.	  
sociopolitical)	  málefni.	  Þátttaka	  í	  samfélagslegum	  málefnum	  til	  að	  stuðla	  að	  
breytingum	   og	   sambland	   persónubundinnar	   og	   samfélagslegrar	   (e.	  
community-‐level)	   valdeflingar	   (Ólafur	  Páll	   Jónsson,	  2011,	  bls.	   36).	  Hér	   fara	  
nánari	  útskyringar	  á	  því	  hvað	  við	  er	  átt	  með	  hverjum	  lið.	  

	  
• Öruggt	   umhverfi	   sem	   býður	   ungmennin	   velkomin	   felur	   í	   sér	   að	   þau	  

hljóti	   hvatningu	   og	   stuðning,	   séu	   metin	   að	   verðleikum	   og	   virðing	  
borin	   fyrir	   þeim.	   Í	   slíku	   umhverfi	   hefur	   ungt	   fólk	   frelsi	   til	   að	   tjá	  
tilfinningar	  sínar,	  taka	  áhættu,	  vera	  skapandi	  og	  prófa	  sig	  áfram	  með	  
nýja	  hæfni	  eða	   í	  nýjum	  hlutverkum.	  Þar	  fá	  þau	  einnig	  tækifæri	  til	  að	  
eiga	   hlut	   í	   ákvarðanatöku,	   takast	   á	   við	   áskoranir	   og	   síðast	   enn	   ekki	  
síst,	  að	  skemmta	  sér	  (Jennings	  o.fl.,	  2006,	  bls.	  41).	  

• Merkingarbær	   þátttaka	   og	   skuldbinding	   eru	   nauðsynlegur	   þáttur	   ef	  
unnið	  er	  samkvæmt	  líkaninu.	  Þetta	  felur	  í	  sér	  að	  unga	  fólkið	  verður	  að	  
takast	  á	  við	  verkefni	   sem	  það	  hefur	  áhuga	  á	  og	  eru	  því	  mikilvæg	  og	  
einnig	   verður	   það	   að	   fá	   að	   gegna	   hlutverkum	   sem	   raunverulega	  
skipta	  máli	  (Jennings	  o.fl.,	  2006,	  bls.	  41).	  

• Sanngjörn	   skipting	  valds	  milli	   ungmenna	  og	   fullorðinna	   er	  mikilvæg.	  
Nauðsynlegt	   þykir	   að	   ungt	   fólk	   fái	   tækifæri	   til	   að	   spreyta	   sig	   í	  
hlutverki	   leiðbeinanda.	   Samkvæmt	   líkaninu	   er	   þó	   vandasamt	   að	  
tryggja	   að	   hlutverkinu	   fylgi	   raunverulegt	   vald	   til	   ákvarðanatöku	   þar	  
sem	   hinir	   fullorðnu	   beri	   ábyrgð	   á	   því	   starfi	   sem	   fram	   fer	   (Jennings	  
o.fl.,	  2006,	  bls.	  43).	  

• Ígrundun	  um	  persónuleg	  og	  samfélagsleg	  málefni	  gengur	  út	  frá	  því	  að	  
ungt	  fólk	  geti	  losað	  sig	  við	  meðvitaða	  eða	  ómeðvitaða	  fjötra	  hugsunar	  
sinnar	  gegnum	  gagnrýna	  ígrundun	  (Jennings	  o.fl.,	  2006,	  bls.	  44).	  

• Þátttaka	   í	   samfélagslegum	  málefnum	   til	   að	   stuðla	   að	   breytingum.	   Í	  
líkaninu	   er	   gerð	   sú	   krafa	   að	   verkefnin	   og	   þátttaka	   ungmennanna	  
innan	   þeirra	   hafi	   samfélagslega	   eða	   félagslega	   þýðingu	   og	   gefi	  
möguleika	  á	  að	  hafa	  áhrif.	  

• Sambland	   persónubundinnar	   og	   samfélagslegrar	   (e.	   community	   -‐	  
level)	   valdeflingar.	  Mikilvægt	   er	   að	   valdefla	   ungt	   fólk	   sem	   persónur	  
samhliða	   því	   að	   auka	   vald	   þess	   innan	   samfélagsins	   (Jennings	   o.fl.,	  
2006,	  bls.	  48).	  

Hér	   eru	   miklar	   kröfur	   gerðar	   til	   valdeflandi	   náms	   og	   vakna	   ef	   til	   vill	  
spurnignar	  um	  hvort	  hægt	  sé	  að	  útiloka	  að	  nám	  eða	  verkefni	  sem	  ekki	  fylli	  
þessar	   kröfur	   sé	   valdeflandi.	   Sérílagi	   hvort	   að	   þátttakendur	   í	   námi	   sem	  
þessu	  þurfi	  ekki	  að	  hafa	  ákveðinn	  grunn,	  svo	  sem	  lestrarkunnáttu	  og	  hvort	  
nám	   sem	   stuðlar	   að	   því	   að	   ungt	   fólk	   hafi	   þann	   grunn	   sé	   ekki	   einnig	  
valdeflandi.	  	  

Vangaveltur	  sem	  þessar	  draga	  þó	  ekki	  úr	  mikilvægi	  þess	  að	  stefna	  að	  þessu	  
því	   í	  raun	  er	  hér	  fjallað	  um	  það	  að	  gefa	  ungu	  fólki	   lýðræðislegt	  vald	   í	  eigin	  
lífi,	   samfélagi	   og	   nánasta	   umhverfi.	   Valdefling	   sú	   sem	   hér	   er	   lýst	  
endurspeglast	   því	   í	   þeim	   forgangsatriðum	   sem	   lögð	   er	   áhersla	   á	   í	   áætlun	  
Evrópu	  unga	  fólksins	  um	  að	  efla	  ungt	  fólk	  til	  borgaravitundar	  og	  þátttöku	  í	  
samfélagi	  auk	  þess	  að	  auka	   lýðræðislega	  þátttöku	  þeirra.	  En	  til	  að	  skilja	   til	  
fullnustu	  á	  hvern	  hátt	  allir	  þessir	  þættir	   tengjast	  hugtakinu	   lýðræði	  er	   rétt	  
að	  skoða	  það	  nánar.	  	  

2.6.2 Lýðræðisleg	  færni	  

Hugtakið	   lýðræði	   er	   umfangsmikið	   og	   trúlega	   ekki	   eins	   auðskilið	   og	   það	  
virðist.	  Kenningum	  Deweys	  um	  lýðræði	  og	  menntun	  hefur	  mikið	  verið	  beitt	  í	  
menntunarfræðum	  sökum	  þess	  að	  skýringar	  hans	  á	  lýðræði	  seilast	  lengra	  en	  
að	   vísa	   til	   hefðbundins	   kosningalýðræðis.	   Áhersla	   hans	   á	   að	   fjalla	   um	  
lýðræði	   í	   tengslum	   við	   menntun	   liggur	   í	   þeirri	   kenningu	   hans	   að	   rætur	  
lýðræðis	   liggi	   ekki	   í	   gerð	   samfélagsins	  eða	   stofnanaskipulagi	  þess,	  heldur	   í	  
einstaklingseðli	  hvers	  og	  eins.	  Hann	  vísar	  því	  heldur	  til	  ákveðins	  samvistar-‐
forms	   sem	   fóstrar	   lýðræðislega	   einstaklinga	   (Jennings	   o.fl.,	   2006,	   bls.	   32,	  
40).	  Dewey	  segir	  um	  lýðræði:	  „Lýðræði	  er	  sú	  trú	  að	   jafnvel	  þegar	  þarfir	  og	  
markmið	   eða	   afleiðingar	   eru	   ólík	   frá	   einni	   manneskju	   til	   annarrar	   þá	   feli	  
vinsamleg	   samvinna	   í	   sér	   ómetanlega	   viðbót	   við	   lífið.“	   (Dewey,	   1998,	   bls.	  
342).	  Þarna	  talar	  hann	  um	  persónuleg	  viðhorf	  fólks	  sem	  eru	  svo	  inngróin	  að	  
þau	  séu	  í	  raun	  orðin	  að	  manngerð	  þess	  (Dewey,	  1998,	  bls.	  342).	  Þegar	  litið	  
er	   til	  þessara	  skýringa	  verður	  manni	   ljóst	  að	  ekki	  er	  um	  að	  ræða	  þekkingu	  
sem	   lærist	   eins	   og	   fróðleikur	   í	   beinni	   kennslu	   heldur	   öllu	   heldur	   ákveðna	  
eðlislæga	  færni	  sem	  ungu	  fólki	  gefst	  færi	  á	  að	  ná	  tökum	  á	  í	  gegnum	  ákveðið	  
samvistarform	  og	  mikilvægt	  er	  að	  það	  tileinki	  sér.	  	  

Sömu	  áherslur	  má	  finna	  í	  aðalnámskrá	  grunnkóla	  en	  þar	  segir	  að	  kennsla	  
lýðræðis	   náist	   með	   lýðræðislegum	   vinnubrögðum	   í	   öllum	   námsgreinum	  
(Aðalnámskrá	  grunnskóla,	  2011,	  bls.	  21).	  Það	  hefur	  þó	  verið	  dregið	  í	  efa	  að	  
þessi	   grunnþáttur	   sé	   eins	   öflugur	   í	   verki	   innan	   skólanna	   og	  æskilegt	   væri.	  
Ólafur	  Páll	   Jónsson	  segir	   í	  bók	  sinni	  Lýðræði,	   réttlæti	  og	  menntun	  að	  skort	  
hafi	  á	  lýðræðislega	  sýn	  skólanna	  á	  manneskjuna,	  samfélagið	  og	  tengslin	  þar	  
á	  milli	   (Ólafur	   Páll	   Jónsson,	   2011,	   bls.	   19).	   Vert	   er	   því	   að	   spyrja	   sig	   hvort	  
óformlegt	   nám	   henti	   betur	   en	   formleg	   umgjörð	   til	   að	   ná	   tökum	   á	   þeirri	  
færni	   sem	   lýðræðislegir	   einstaklingar	   hafa	   til	   að	   bera.	   Sækja	   má	   fyrir	   því	  
ákveðin	  rökstuðning	  kenningar	  Deweys.	  

Eins	   og	   áður	   var	   getið	   krefjast	   óformlegar	   námsaðferðir	   virkni	   af	  
þátttakendum	   og	   hentar	   nám	   sem	   byggist	   á	   reynslu	   vel	   til	   yfirfæslu	  
þekkingar.	  Dewey	  segir	  virkni	  vera	  einn	  af	  lykilþáttum	  lýðræðis.	  Sá	  sem	  ekki	  
sé	   virkur	   og	   taki	   ekki	   þátt	   í	   þeim	   samskipta-‐	   og	   samveruþáttum	   sem	  
samfélagið	  kalli	  á	  njóti	  ekki	  kosta	  lýðræðislegs	  samfélags	  og	  fari	  því	  á	  mis	  við	  
þá	  reynslu	  sem	  það	  býður	  upp	  á	  (Ólafur	  Páll	  Jónsson,	  2011,	  bls.	  21–23).	  Ef	  
leiðbeinanda	   tekst	   að	   skapa	   slíkt	   umhverfi	   í	   námi	   sem	   í	   eðli	   sínu	   krefst	  
virkni,	  má	  ætla	  að	  í	  því	  gætu	  nemendur	  lært	  lýðræði	  með	  því	  að	  upplifa	  það	  
og	   sjá	   jafnframt	   kosti	   þess	   og	   gert	   það	   að	   manngerð	   sinni.	   Nám	   í	  
lýðræðislegu	  umhverfi	  ætti	  því	  að	  valdefla	  ungt	  fólk	  á	  tvenna	  vegu,	  annars	  
vegar	   með	   því	   að	   athafnir	   þess	   og	   skoðanir	   hafi	   áhrif	   á	   gildi,	   viðmið	   eða	  

ímyndir	   innan	  námsumhverfis	   síns	   og	   hins	   vegar	  með	  því	   að	   þroska	   færni	  
þess	  til	  að	  taka	  þátt	  í	  slíkum	  athöfnum	  sem	  það	  getur	  tekið	  með	  sér	  á	  hvern	  
þann	  vettvang	  sem	  það	  kýs.	  

2.7 Fyrri	  rannsóknir	  á	  verkefnum	  styrktum	  af	  EUF	  

Ákveðið	  samstarfsnet	  rannsókna	  kallað	  RAY	  Network	  var	  stofnað	  árið	  2008	  
með	   það	   að	   markmiði	   að	   gera	   rannsóknir	   á	   verkefnum	   styrktum	   af	   EUF.	  
Landsskrifstofur	  EUF	  í	  29	  löndum	  eru	  nú	  hluti	  af	  netinu	  (RAY	  Network,	  e.d.).	  
Þar	   hafa	   verið	   unnar	   stórar	   megindlegar	   rannsóknir	   þar	   sem	   reynsla	  
þátttakenda	  og	  leiðbeinenda	  af	  þátttöku	  í	  verkefnum	  er	  skoðuð.	  

Rannsóknirnar	   benda	   til	   þess	   að	   í	   verkefnunum	   gefist	   tækifæri	   til	   að	  
vinna	   í	   þeim	   lykilfærniþáttum	   (e.	   key	   competences)	   sem	   tilteknir	   eru	   í	  
ungmennapassanum	  (e.	  youth	  pass)	  (Fennes,	  Gadinger	  og	  Hagleitner,	  2012,	  
bls.	  13;	  Fennes,	  Hagleitner,	  Helling	  og	  Rosenthal,	  2011,	  bls.	  11),	  en	  eins	  og	  
fram	  hefur	  komið	  er	  hann	  ætlaður	  til	  að	  aðstoða	  þá	  sem	  tekið	  hafa	  þátt	  í	  að	  
leggja	   mat	   á	   eigið	   nám.	   Sérstaklega	   töldu	   margir	   þátttakenda	   í	  
rannsóknunum	  sig	  hafa	  þroskað	  félagsfærni	  (e.	  interpersonal	  competences),	  
fjölmenningarlega	  hæfni	  og	  færni	   í	  öðru	  tungumáli.	  Einnig	  töldu	  margir	  sig	  
hafa	   þroskað	   frumkvöðlafærni	   (e.	   sense	   of	   entrepreneurship)	   sína,	  
borgaralega	   hæfni	   (e.	   civic	   competence),	   menningarlegan	   skilning	   og	  
tjáningu	   (e.	   cultural	   awareness	   and	   expression)	   og	   í	   að	   læra	   að	   læra	   (e.	  
learning	   to	   learn).	   Einhverjir	   þátttakendur	  merktu	   við	   aðra	   færniþætti	   líka	  
(Fennes	  o.fl.,	  2012,	  bls.	  14;	  Fennes	  o.fl.,	  2011,	  bls.	  11–12).	  	  

Af	  þessu	  má	  draga	  þá	  ályktun	  að	  þátttaka	  í	  verkefnum	  sem	  þessum	  geti	  
almennt	  þroskað	  ákveðna	  færniþætti,	  sérstaklega	  þá	  sem	  snúa	  að	  félags-‐	  og	  
tilfinningaþroska	   ásamt	   skilningi	   á	   samfélagi.	   Þetta	   sé	   flestum	   verkefnum	  
sameiginlegt	   auk	   þess	   sem	   sértækara	   nám	   geti	   einnig	   átt	   sér	   stað	   og	  
ákvarðist	   þá	   af	   því	   hvert	   viðfangsefni	   verkefnisins	   er.	   Þann	   varnagla	   er	   þó	  
rétt	   að	   slá	   hvað	   varðar	  þessar	  niðurstöður	   að	  hægt	   er	   að	   líta	   svo	   á	   að	  öll	  
upplifun	  sé	  þroskandi	  á	  einhvern	  hátt,	  svo	   lengi	  sem	  hún	  sé	  ekki	  neikvæð.	  
Það	  er	  því	  ávallt	  ákveðnum	  vandkvæðum	  háð	  að	  meta	  hversu	  mikill	  þroski	  á	  
sér	  stað	  í	  verkefnum	  sem	  stafar	  beinlínis	  af	  þátttökunni	  og	  þeim	  athöfnum	  
sem	   þar	   er	   fengist	   við.	   Einnig	   ber	   að	   hafa	   í	   huga	   að	   í	   megindlegum	  
rannsóknum	   eins	   og	   þeim	   sem	   hér	   hafa	   verið	   ræddar,	   eru	   þátttakendum	  
gefnir	   svarmöguleikar	   og	   orðaval	   því	   að	   litlu	   leyti	   þeirra	   eigið.	   Þó	   svo	   að	  
yfirsýn	  fáist,	  skortir	  í	  raun	  ákveðna	  dýpt.	  	  

Árið	   2012	   vann	   Ásta	   Þórisdóttir	   meistararannsókn	   og	   studdist	   þar	   við	  
eigindlega	   aðferðafræði.	   Rannsóknin	   er	   tilviksrannsókn	   á	   einu	   verkefni	  
styrktu	   af	   EUF	   og	   gefur	   hún	   ákveðna	   innsýn	   í	   reynslu	   ungmennanna	   sem	  

tóku	  þátt	   í	  því	   verkefni.	  Niðurstöður	   rannsóknarinnar	   leiða	  meðal	  annars	   í	  
ljós	  að	  ungmennunum	  fannst	  ágreiningur	  hafa	  verið	  leystur	  á	  lýðræðislegan	  
hátt	  en	  jafnframt	  að	  sumir	  innan	  hópsins	  hafi	  haft	  meiri	  áhrif	  en	  aðrir.	  Þau	  
voru	  sammála	  um	  að	  hugmyndir	  hafi	  verið	  ræddar	  innan	  hópsins	  með	  það	  
að	  marki	  að	   finna	  þá	  bestu	   fyrir	  verkefnið.	  Einnig	  virtust	  þau	  sammála	  um	  
að	  allir	   hefðu	   fengið	  að	   láta	   ljós	   sitt	   skína	  en	   jafnframt	  að	   verkefnið	  hefði	  
verið	  krefjandi	  og	  þau	  þurft	  að	  stíga	  út	  fyrir	  sinn	  þægindahring,	  sem	  flestum	  
fannst	   lærdómsríkt.	   Einhverjum	   þátttakenda	   fannst	   þeir	   hvorki	   efla	   getu	  
sína	  né	  hafa	  fengið	  að	  leggja	  nokkuð	  til	  verkefnisins	  (Ásta	  Þórisdóttir,	  2012,	  
bls.	  63).	  
	  
	  





	  

37	  

3 Aðferðafræði	  

Í	   þessari	   rannsókn	   er	   stuðst	   við	   eigindlega	   rannsóknaraðferð	   (e.	   qualitative	  
research	  methods)	   sem	   gerir	   okkur	   kleift	   að	   fá	   innsýn	   í	   upplifun	   og	   reynslu	  
fólks	  og	  öðlast	   skilning	   á	  því	   hvaða	  merkingu	  það	   leggur	   í	   líf	   sitt	   og	   reynslu.	  
(Jennings	   o.fl.,	   2006,	   bls.	   49).	   Aðferðin	   byggist	   á	   heimspekilegum	   grunni	  
fyrirbærafræðinnar	  en	  þungamiðja	  hennar	  er	  að	  leitast	  við	  að	  skilja	  veruleika	  
fólks	   út	   frá	   upplifunum	   þess	   (Hennink,	   Hutter	   og	   Bailey,	   2011,	   bls.	   8–9).	  
Eigindlegar	   rannsóknaraðferðir	   eru	   sveigjanlegar	   þar	   sem	   unnið	   er	   út	   frá	  
aðleiðslu	   sem	   vísar	   til	   þess	   að	   rannsakandinn	   er	   ekki	  með	   fyrirfram	  mótaða	  
kenningu	  sem	  hann	  vinnur	  út	  frá	  heldur	  er	  farið	  á	  vettvang,	  gerðar	  athuganir	  
og	  þannig	   leiðir	   ferlið	   rannsakandann	  áfram.	  Þessi	   sveigjanleiki	  er	   til	   staðar	   í	  
öllu	   rannsóknarferlinu	   þar	   sem	   viðmælendur	   leiða	   rannsóknina	   áfram	   og	  
getur	  hún	  því	  tekið	  breytingum	  í	  gegnum	  ferlið	  (Taylor	  og	  Bogdan,	  1998,	  bls.	  
7).	  	  

Fræðimaðurinn	   Michael	   Crotty	   (1998)	   hefur	   sett	   fram	   fjögur	   þrep	   til	  
staðsetningar	   rannsókna	   og	   er	   hér	   stuðst	   við	   nálgun	   hans.	   Þrepin	   eru	  
þekkingarfræði,	   fræðilegt	   sjónarhorn,	   aðferðafræði	   og	   aðferðir.	   Ákveðin	  
þekkingarfræði	  getur	   leitt	  af	   sér	   fleiri	  en	  eitt	   fræðilegt	   sjónarhorn	  sem	  síðan	  
leiða	   til	   tiltekinnar	   aðferðafræði.	   Hverri	   tegund	   rannsóknar	   fylgja	   svo	  
ákveðnar	  rannsóknaraðferðir	  sem	  heppilegar	  eru	  til	  að	   lýsa	  eða	  túlka	  á	  þann	  
hátt	   sem	   aðferðafræðin	   segir	   til	   um	   (Creswell,	   2013,	   bls.	   44–45;	   Esterberg,	  
2002,	  bls.	  7;	  Taylor	  og	  Bogdan,	  1998,	  bls.	  7).	  	  

Rannsókn	   þessi	   er	   grundvölluð	   á	   þekkingarfræði	   hugsmíðahyggju	   (e.	  
constructionism)	   en	   í	   því	   sjónarhorni	   felst	   það	   viðhorf	   að	   ekki	   sé	   um	   einn	  
veruleika	  eða	  sannleika	  að	  ræða,	  heldur	  verði	  hann	  til	  í	  hugsun	  okkar	  (Crotty,	  
1998,	  bls.	   4–5).	   Sú	  merking	   sem	  einstaklingar	   leggja	   í	   reynslu	   sína,	  hluti	   eða	  
fyrirbæri	  sé	  misjöfn	  og	  margbreytileg.	  Hún	  sé	  ekki	  fastmótuð	  heldur	  verði	  hún	  
til	  og	  sé	  endurmótuð	  í	  félagslegum	  samskiptum	  við	  aðra.	  Markmiðið	  er	  því	  að	  
setja	   sig	   inn	   í	   reynsluheim	   viðmælenda	   sinna	   og	   öðlast	   innsýn	   í	   upplifun	  
þeirra,	  viðhorf	  og	  reynslu	  (Crotty,	  1998,	  bls.	  8–9).	  Það	  fræðilega	  sjónarhorn	  og	  
sú	   rannsóknaraðferð	   sem	   hér	   er	   notast	   við	   er	   fyrirbærafræði	   og	   í	   henni	   er	  
leitast	   við	   að	   skilja	   ákveðið	   fyrirbæri	   sem	   í	   þessu	   tilfelli	   er	   reynsla	   og	  
ávinningur	   af	   þátttöku	   í	   æskulýðsverkefni	   styrktu	   af	   EUF,	   byggt	   á	   upplifun	  
einstaklinga	   af	   henni	   ásamt	   því	   að	   skilja	   og	   lýsa	   hvernig	   viðmælendur	   sjá	  
fyrirbærið	  (Creswell,	  2013,	  bls.	  24–25).	  Að	  auki	  er	  leitast	  við	  að	  öðlast	  innsýn	  

og	   skilning	   í	   upplifun	   viðmælenda	   og	   hvaða	   merkingu	   þeir	   leggja	   í	   hana.	  
Fyrirbærið	   er	   því	   útskýrt	   með	   því	   að	   skoða	   sameiginlega	   sögu	   viðmælenda	  
(Creswell,	  2013,	  bls.	  80;	  Sigríður	  Halldórsdóttir,	  2013,	  bls.	  281).	  Þannig	  verður	  
reynt	   að	   skilja	   og	   túlka	   þá	   merkingu	   sem	   þátttakendur	   í	   rannsókn	   þessari	  
leggja	  í	  verkefnið	  sem	  þeir	  tóku	  þátt	  í,	  menntunargildi	  þess	  fyrir	  einstaklinginn	  
og	   ávinning	   hans	   af	   þátttökunni,	   auk	   þess	   að	   túlka	   sameiginlega	   sögu	  
þátttakenda	  af	  fyrirbærinu	  sem	  hér	  um	  ræðir.	  

Til	   að	   ná	   þessum	   markmiðum	   fyrirbærafræðinnar	   eru	   ákveðnar	   aðferðir	  
nýttar.	   Í	   rannsókn	   þessari	   er	   notast	   við	   hálfstöðluð	   opin	   viðtöl,	  með	  það	   að	  
marki	   að	   kynnast	   rannsóknarefninu	   frá	   sjónarhorni	   viðmælenda	   og	   öðlast	  
skilning	   á	   þeirri	   merkingu	   sem	   þeir	   leggja	   í	   eigin	   reynslu	   af	   fyrirbærinu.	   Í	  
slíkum	  viðtölum	  er	  notast	   við	   viðtalsramma	   til	   að	   leiða	   rannsakanda	  áfram	   í	  
spurningum	   sínum.	   Ramminn	   er	   þó	   aðeins	   til	   viðmiðunar	   og	   þess	   gætt	   að	  
leyfa	  honum	  ekki	  að	  stýra	  viðtali,	  þar	  sem	  reynsla	  hvers	  og	  eins	  er	  mikilvæg	  og	  
einstök	   og	   leiðir	   í	   raun	   hvert	   viðtal	   áfram.	   Gæta	   þarf	   að	   því	   að	   ekki	   sé	   um	  
spurningalista	  að	  ræða	  líkt	  og	  í	  megindlegum	  rannsóknum.	  Ef	  rannsakandi	  er	  
fær	  spyrill	   líkist	   flæði	  viðtals	  eðlilegum	  samræðum	  en	  er	  þó	   frábrugðið	  þeim	  
að	  því	  leyti	  að	  það	  er	  einungis	  viðmælandi	  sem	  greinir	  frá	  (Creswell,	  2013,	  bls.	  
76).	  Aðferðin	  hentar	  því	  þessari	  rannsókn	  sérstaklega	  vel	  þar	  sem	  til	  stendur	  
að	  skoða	  upplifun	  einstaklinga	  á	  opinn	  hátt	  án	  fyrirfram	  mótaðra	  hugmynda	  til	  
að	  kynnast	  því	  sem	  best	  hvernig	  verkefnin	  sem	  þeir	  tóku	  þátt	   í	  höfðu	  áhrif	  á	  
veruleika	  þeirra.	  	  

3.1 Þátttakendur	  

Rannsóknin	   er	   byggð	   á	   viðtölum	   við	   14	   einstaklinga	   sem	   hér	   eru	   nefndir	  
gervinöfnum	   sem	   viðmælendur	   hafa	   fengið	   í	   rannsókninni.	   Þau	   hafa	   öll	  
reynslu	  af	  verkefnum	  styrktum	  af	  EUF	  og	  skiptast	  í	  þrjá	  hópa.	  Tvö	  þeirra,	  þau	  
Nanna	  Ragnarsdóttir	  og	  Einar	  Jónasson,	  eru	  starfsmenn	  landsskrifstofu	  Evrópu	  
unga	  fólksins	  á	  Íslandi	  og	  hafa	  því	  viðamikla	  þekkingu	  á	  áætluninni	  og	  yfirsýn	  
yfir	  þau	  verkefni	  sem	  unnin	  hafa	  verið.	  	  

Þrír	   viðmælendur,	   þau	   Embla	   Þórólfsdóttir,	   Elfar	   Aron	   Ingason	   og	   Unnur	  
Steinsdóttir,	  eru	  leiðbeinendur	  verkefna	  sem	  hlotið	  hafa	  styrki.	  Þau	  hafa	  mikla	  
þekkingu	   á	   þeim	   verkefnum	   sem	   þau	   leiðbeindu	   um	   og	   innsýn	   í	   það	   hver	  
ávinningur	   ungmennanna	   hefur	   verið,	   annars	   vegar	   af	   einstökum	   þáttum	  
verkefnis	   og	   hins	   vegar	   heildarferli	   þess.	   Að	   auki	   var	   tekið	   viðtal	   við	   einn	  
leiðbeinanda	   til	   viðbótar	   en	   við	   vinnslu	   rannsóknarinnar	   náðist	   ekki	   til	   unga	  
fólksins	   sem	   tók	   þátt	   í	   því	   verkefni	   svo	   ekki	   reyndist	   hægt	   að	   fá	   þá	  
heildarmynd	   af	   því	   verkefni	   sem	   almennt	   er	   leitast	   við	   í	   rannsókninni.	  
Leiðbeinendurnir	   sem	   rætt	   var	   við	   eiga	   það	   sameiginlegt	   að	   hafa	   leiðbeint	  

ungmennum	   í	   fleiri	   en	   einu	   verkefni	   styrktu	   af	   EUF.	   Þrjú	   þeirra	   hafa	   þar	   að	  
auki	  starfað	  á	  sviði	  frístunda-‐	  og	  æskulýðsmála	  og	  hafa	  tvö	  þeirra	  menntun	  á	  
því	   sviði.	   Til	   umfjöllunar	   í	   rannsókn	   þessari	   eru	   fjögur	   verkefni.	   Þremur	   var	  
leiðbeint	  af	  þeim	  viðmælendum	  sem	  nefndir	  eru	  hér	  að	  ofan	  en	  að	  auki	  var	  í	  
einu	   verkefni	   enginn	   eiginlegur	   leiðbeinandi	   heldur	   var	   það	   notendastýrt	   og	  
því	   er	   ekki	   um	   viðtal	   að	   ræða	   við	   leiðbeinanda	   í	   því	   verkefni	   heldur	   tvo	  
einstaklinga	   sem	   komu	   að	   verkefninu	   bæði	   sem	   leiðbeinendur	   og	  
þátttakendur.	  

Ungmennin	   sem	   tekin	   voru	   viðtöl	   við	  mynda	   fjölbreyttan	   hóp.	   Þau	   eru	   á	  
aldrinum	  17–35	  ára	  og	  tóku	  þátt	  í	  fjórum	  ólíkum	  verkefnum.	  Dagmar	  Laufdal	  
og	  Mikael	   Arnarson	   tóku	   þátt	   í	   verkefni	   sem	  miðaði	   að	   því	   að	   efla	   hinsegin	  
ungmenni	   og	   veita	   þeim	   öruggan	   vettvang	   til	   samskipta,	   náms	   og	   leiks.	  
Margrét	  Erna	  Ingibergsdóttir	  og	  Guðrún	  Elíasdóttir	  tóku	  þátt	  í	  verkefni	  ásamt	  
hópi	   sem	   hættir	   til	   að	   verða	   óvirkur	   í	   samfélagi.	   Eitt	   af	   markmiðum	  
verkefnisins	   var	   að	   virkja	   hópinn	   og	   þær	   voru	   því	   einnig	   í	   hlutverki	  
leiðbeinenda	   ásamt	   fleiri	   þátttakendum	   í	   hópnum.	   Ingibjörg	   Bergsdóttir,	  
Baldur	   Ingi	  Guðsteinsson	  og	  Karen	  Jóhannesdóttir	  eru	  meðlimir	   í	  ungmenna-‐
ráði	  og	  unnu	  verkefni	  því	  tengdu.	  Erla	  Sigurðardóttir	  og	  Inga	  Steinsdóttir	  voru	  
virkar	  í	  kirkjustarfi	  og	  tóku	  þátt	  í	  verkefni	  með	  hópi	  ungmenna	  þar	  sem	  fjallað	  
var	  um	  einelti.	  	  

3.1.1 Val	  

Hugmyndin	  að	  verkefninu	  og	  hvernig	  velja	  ætti	  viðmælendur	  byrjaði	  að	  þróast	  
á	   fundum	   með	   leiðbeinanda	   mínum	   haustið	   2013.	   Í	   kjölfarið	   kom	   Jakob,	  
leiðbeinandi	   minn,	   mér	   í	   samband	   við	   starfsfólk	   Landsskrifstofu	   EUF	   og	   í	  
samvinnu	   við	   þau	   var	   tekin	   ákvörðun	   um	   afmörkun	   verkefnisins	   og	   hverjir	  
viðmælendur	   skyldu	   vera,	   auk	   þess	   sem	   gerður	   var	   samningur	  milli	   EUF	   og	  
rannsakanda.	   Í	   samningi	   þeim	   var	   kveðið	   á	   um	   tímaramma,	   aðgengi	   að	  
gögnum	   og	   trúnað.	   Fyrstu	   rannsóknarviðtöl	   voru	   tekin	   ári	   síðar,	   í	   október	  
2014.	   Fyrstu	   sex	   viðmælendur	   mínir	   voru	   valdir	   með	   markvissu	   úrtaki.	   Það	  
hugtak	  vísar	  til	  þess	  að	  þátttakendur	  hafi	  verið	  valdir	  vegna	  þekkingar,	  reynslu	  
og	   skilnings	   þeirra	   á	   rannsóknarefninu	   (Hennink	   o.fl.,	   2011).	   Starfsfólk	  
skrifstofu	  EUF	  hefur	  einstaka	  þekkingu	  á	  áætluninni	  og	  góða	  yfirsýn	  yfir	  þau	  
verkefni	   sem	  unnin	   eru	   hér	   á	   landi.	   Þeir	   leiðbeinendur	   sem	   valdir	   voru	   sem	  
viðmælendur	   stýrðu	   öll	   verkefnum	   sem	   rannsakandi	   taldi	   að	   hefðu	   verið	  
sérstaklega	   vel	   heppnuð	   og	   falla	   vel	   að	   markmiðum	   rannsóknar	   er	   snýr	   að	  
menntandi	   reynslu.	   Ákveðið	   var	   að	   tala	   við	   tvö	   ungmenni	   úr	   hópi	   hvers	  
leiðbeinanda	   og	   reyna	   þar	   með	   að	   fá	   frekari	   innsýn	   í	   ávinning	   af	   þessum	  
fjórum	  verkefnum.	  

3.1.2 Aðgengi	  

Tveir	   fyrstu	   viðmælendurnir	   eru	   starfsmenn	   á	   landsskrifstofu	   EUF	   á	   Íslandi.	  
Aðgengi	   að	   þeim	   var	   auðvelt	   þar	   sem	   við	   höfðum	   þegar	   rætt	   saman	   um	  
undirbúning	  rannsóknarinnar	  og	  tengslin	  því	   til	   staðar	  við	   fyrsta	  viðmælanda	  
minn.	  Fyrsti	   starfsmaðurinn	  kynnti	  mig	  síðan	   fyrir	  öðrum	  á	  skrifstofunni	  sem	  
einnig	   samþykkti	  þátttöku.	  Þessi	   samskipti	   fóru	  ýmist	   fram	   í	   tölvupósti	   eða	   í	  
eigin	   persónu	   á	   fundum	  um	   verkefnið.	   Þessi	   fyrstu	   viðtöl	   fóru	   fram	   í	   byrjun	  
október	  2014.	  Að	  þeim	  viðtölum	  loknum	  fékk	  rannsakandi	  aðgang	  að	  lista	  um	  
verkefni	   sem	  hlutu	   styrki	   úr	   áætluninni.	   Af	   þeim	   lista	   voru	   valin	   verkefni	   og	  
sendur	  tölvupóstur	  á	  tengiliði	  fjögurra	  verkefna.	  Svörun	  var	  mjög	  góð	  og	  urðu	  
leiðbeinendur	   í	   þessum	   fjórum	  verkefnum	  næstu	  viðmælendur.	  Auk	  þess	  að	  
vera	  viðmælendur	   í	   rannsókninni	  eru	  þessir	   fjórir	   leiðbeinendur	   tengiliðir	   (e.	  
gatekeepers)	  en	  hlutverk	  þeirra	  sem	  slíkra	  var	  að	  aðstoða	  rannsakanda	  við	  að	  
komast	  í	  samband	  við	  unga	  fólkið	  sem	  tók	  þátt	  í	  rannsókninni	  (Creswell,	  2013,	  
bls.	  15–156).	  	  

3.2 Framkvæmd,	  úrvinnsla	  og	  gagnagreining	  	  

Eiginleg	   vinna	   við	   rannsóknina	   hófst	   haustið	   2014	   að	   undangenginni	  
forrannsókn	  og	  mótun	   í	  samráði	  við	   leiðbeinanda.	  Á	   fundi	  með	   leiðbeinanda	  
og	  fulltrúa	  EUF	  var	  ákvörðun	  um	  afmörkun	  tekin	  og	  í	  framhaldi	  hófst	  vinna	  við	  
rannsóknina.	   Gagnasöfnun	   hófst	   í	   byrjun	   október	   2014	   með	   viðtölum	   við	  
starfsmenn	   á	   skrifstofu	   EUF	   og	   var	   síðan	   haldið	   áfram	   í	   mars	   2015,	   þegar	  
viðtöl	  voru	  tekin	  við	  hvern	  hóp	  viðmælenda	  á	  hverjum	  tíma.	  Fjögur	  viðtöl	  voru	  
tekin	   við	   leiðbeinendur,	   í	   nóvember	   og	   síðan	   í	   janúar	   og	   febrúar.	   Viðtöl	   við	  
unga	  fólkið,	  sem	  tók	  þátt	  í	  verkefnunum,	  fóru	  fram	  frá	  því	  um	  miðjan	  febrúar	  
og	  fram	  í	  byrjun	  mars.	  Hljóðrituðu	  gögnin	  voru	  síðan	  afrituð	  jafnóðum	  eftir	  því	  
sem	  færi	  gafst	  og	  hófst	  gagnagreining	  samhliða	  henni.	  	  

Tekin	   voru	   hálfstöðluð	   opin	   viðtöl	   við	   níu	   ungmenni,	   fjóra	   leiðbeinendur	  
sem	   tekið	   hafa	   þátt	   í	   verkefnum	   styrktum	   af	   EUF	   auk	   tveggja	   starfsmanna	  
Landskrifstofu	   Evrópu	   unga	   fólksins	   á	   Íslandi.	   Strax	   að	   viðtölum	   loknum	  
afritaði	  rannsakandi	  viðtölin	  í	  heild	  sinni	  og	  voru	  gögnin	  alls	  529	  blaðsíður.	  	  

Við	   greiningu	   gagna	   var	   stuðst	   við	   vinnubrögð	   grundaðrar	   kenningar	   og	  
hún	  unnin	  skipulega	  samhliða	  gagnaöflun.	  Við	  hana	  var	  beitt	  opinni	  kóðun	  en	  
hún	  felur	  í	  sér	  að	  farið	  er	  vandlega	  yfir	  afrituð	  gögn	  línu	  fyrir	  línu	  og	  greind	  eru	  
þemu	  og	   flokkar	   sem	  birtast	   þar.	   Á	   því	   stigi	   þarf	   rannsakandi	   að	   vera	   opinn	  
fyrir	   öllu	   sem	   kemur	   fram	   og	   gæti	   haft	   þýðingu	   fyrir	   rannsóknina,	   jafnvel	  
flokkum	   sem	   í	   fyrstu	   virðast	   ekki	   hafa	   tengsl	   við	   rannsóknarspurningar.	   Á	  
þessu	   stigi	   eru	   engir	   fyrirfram	   ákveðnir	   flokkar	   heldur	   er	   markmiðið	   að	   sjá	  
hvað	   kemur	   fram	   í	   gögnunum.	   Þessi	   opna	   kóðun	   getur	   komið	   í	   veg	   fyrir	   að	  

rannsakandi	  missi	   af	   þemum	   sem	   leynast	   í	   gögnunum	   eins	   og	   gæti	   gerst	   ef	  
farið	  væri	  beint	  í	  að	  leita	  að	  ákveðnum	  þemum.	  Eftir	  að	  opinni	  kóðun	  er	  lokið	  
ættu	  að	  vera	  farin	  að	  birtast	   í	  gögnunum	  ákveðin	  þemu.	  Eftir	  að	  greind	  hafa	  
verið	  nokkur	  meginþemu	  sem	  koma	  skýrast	  fram	  í	  gögnunum	  er	  hafist	  handa	  
við	  markvissa	  kóðun.	  Þar	  er	  farið	  aftur	  i	  gegnum	  gögnin	  en	  í	  þetta	  skipti	  með	  
hvert	   þessara	   þema	   fyrir	   sig	   í	   huga	   og	   leitast	   við	   að	   sjá	   hvernig	   samhengi	  
þeirra	  birtist	  í	  gögnunum	  (Esterberg,	  2002,	  bls.	  66–67).	  

3.3 Siðferðileg	  álitamál	  

Rannsakandi	   sem	   beitir	   eigindlegri	   aðferð	   þarf	   ávallt	   að	   hafa	   í	   huga	   þau	  
siðferðilegu	  álitamál	  sem	  upp	  kunna	  að	  koma	  (Silverman,	  2013)	  en	  þau	  eru	  til	  
staðar	   gegnum	   allt	   rannsóknarferlið.	   Þegar	   tekin	   er	   ákvörðun	   um	   það	   hvort	  
ráðast	   skuli	   í	   rannsókn	   skyldi	   rannsakandi	   íhuga	   spurningar	   um	   gildi	  
rannsóknarinnar.	   Ekki	   skyldi	   ráðist	   í	   rannsóknir	   sem	   gætu	   haft	   slæmar	   eða	  
truflandi	   afleiðingar	   fyrir	   þátttakendur	   eða	   aðra	   umfram	   það	   gildi	   sem	   hún	  
hefur	   (Brinkman	   og	   Kvale,	   2015,	   bls.	   83–85).	   Rannsakandi	   áætlar	   að	   gildi	  
rannsóknar	  þessarar	  birtist	   í	   innsýn	   í	  það	  hvaða	  menntandi	  gildi	  getur	  hlotist	  
af	  þátttöku	   í	   verkefnum	  sem	  þessum	  og	  hvernig	  það	   rímar	  við	  þau	  markmið	  
sem	  verkefnum	  þessum	  eru	  sett.	  Þó	  að	  rannsóknin	  sé	  gerð	  á	  verkefnum	  sem	  
styrkt	  hafa	  verið	  af	  Evrópu	  unga	  fólksins	  og	  í	  samvinnu	  við	  stofnunina	  er	  henni	  
ekki	  ætlað	   að	   kanna	  hvernig	   styrkjum	  er	   varið	   eða	  hvort	  markmiðum	  þeirra	  
hafi	  verið	  framfylgt.	  Það	  er	  því	  mikilvægt	  að	  gera	  viðmælendum	  grein	  fyrir	  því	  
og	   að	   trúnaður	   rannsakanda	   sé	   fyrst	   og	   fremst	   við	   þá.	   Þannig	   leitast	  
rannsakandi	  við	  að	  koma	  í	  veg	  fyrir	  að	  þátttakendum	  finnist	  þeir	  vera	  að	  svara	  
fyrir	   verkefni	   sín	   þar	   sem	   það	   gæti	   komið	   í	   veg	   fyrir	   að	   upplifun	   þeirra	   sé	   í	  
aðalhlutverki.	   Með	   þessu	   er	   meðal	   annars	   reynt	   að	   lágmarka	   möguleg	  
óþægindi	  sem	  viðmælendur	  gætu	  orðið	  fyrir	  við	  þátttöku	  í	  rannsókninni.	  	  

Upplýst	   samþykki	   og	   trúnaður	   við	   viðmælendur	   eru	   hluti	   af	   þeim	  
siðferðilegu	  álitamálum	  sem	  vel	  þarf	  að	  huga	  að	  í	  eigindlegum	  rannsóknum.	  Í	  
upplýstu	   samþykki	   felst	  meðal	   annars	   það	   að	   gera	   viðmælendum	  grein	   fyrir	  
tilgangi	  rannsóknar,	  meginþáttum	  hennar	  auk	  þess	  að	  taka	  skýrt	  fram	  að	  þau	  
sjálf	   ráði	   þátttöku	   og	   geti	   hætt	   henni	   hvenær	   sem	   er	   meðan	   á	   rannsókn	  
stendur	  eða	  kosið	  að	  taka	  þátt	  að	  hluta.	  Einnig	  er	  mikilvægt	  að	  kynna	  vel	  fyrir	  
þátttakendum	   upplýsingar	   um	   trúnað,	   hvað	   sé	   gert	   til	   að	   tryggja	   nafnleynd	  
þeirra	   og	   hverjir	   fái	   aðgang	   að	   gögnum.	   Umfram	   það	   er	   upplýst	   samþykki	  
eitthvað	  sem	  rannsakandi	  ætti	  stöðugt	  að	  hafa	   í	  huga,	  og	  frekar	  en	  að	  reyna	  
að	  finna	  lausn	  á	  upplýstu	  samþykki	  í	  upphafi	  rannsóknar	  ætti	  rannsakandi	  að	  
vera	   opin	   fyrir	   þeim	   málum	   sem	   upp	   kunna	   að	   koma	   í	   rannsóknarferlinu.	  
Sama	  gildir	  um	  trúnað	  við	  viðmælendur,	  að	  ákveðnum	  atriðum	  þarf	  að	  huga	  í	  

upphafi	   vega	   en	   mikilvægt	   er	   að	   hafa	   trúnað	   við	   viðmælendur	   ávallt	   að	  
leiðarljósi	   og	   gæta	   þess	   að	   ekki	   séu	   birtar	   persónurekjanlegar	   upplýsingar	  
(Brinkman	  og	  Kvale,	  2015,	  bls.	  92–93).	  

Sökum	   þess	   að	   verkefnin,	   sem	   unnin	   hafa	   verið	   á	   vegum	   Evrópu	   unga	  
fólksins,	   eru	   ekki	   mörg	   en	   mjög	   fjölbreytt	   getur	   reynst	   erfitt	   að	   halda	  
rannsókninni	   að	   fullu	   nafnlausri.	   Þar	   gæti	   skinið	   í	   gegn	   hverjir	   viðmælendur	  
eru	   þó	   að	   þeim	   hafi	   verið	   gefin	   gervinöfn.	   Tvær	  mögulegar	   lausnir	   væru	   að	  
breyta	  staðarnöfnum	  og	  staðreyndum	  sem	  hugsanlega	  gætu	  verið	  rekjanleg	  til	  
verkefnanna,	   á	   þann	   hátt	   að	   þau	   þekkist	   ekki	   en	   við	   það	   geta	   tapast	   gögn.	  
Einnig	   væri	   hægt	   að	   komast	   hjá	   því	   að	   vísa	   í	   hvað	   hver	   viðmælenda	   segir	  
þannig	   að	   þó	   mögulega	   væri	   hægt	   að	   lesa	   í	   hvaða	   verkefni	   tóku	   þátt	   í	  
rannsókninni	   sé	   ómögulegt	   að	   vita	   hver	   viðmælenda	   segir	   hvað.	   Hér	   hefur	  
verið	  valið	  að	  styðjast	  við	   fyrri	   leiðina	  sem	  nefnd	  var	  og	  hefur	  því	  ákveðnum	  
upplýsingum	  verið	  breytt	  auk	  þess	  sem	   í	  einhverjum	  tilfellum	  þótti	  nauðsyn-‐
legt	   að	   sleppa	   því	   að	   segja	   frá	   ákveðnum	   atriðum	   við	   framsetningu	   á	  
niðurstöðum	  til	  þess	  að	  vernda	  og	  halda	  trúnað	  við	  þátttakendur.	  

4 Niðurstöður	  

Í	  þessum	  kafla	  er	  helstu	  niðurstöðum	  rannsóknarinnar	   lýst	  og	  skiptist	  hann	  í	  
þrjá	  meginhluta.	   Í	   fyrsta	   hluta	   er	   fjallað	   um	   umgjörð	   þess	   óformlega	   náms	  
sem	  unga	  fólkið	  tók	  þátt	  í.	  Þar	  verða	  kynnt	  markmið	  og	  hugmyndafræði	  EUF	  
eins	   og	   viðmælendur	   upplifa	   hana.	   Í	   þeim	   kafla	   eru	   raddir	   starfsfólks	  
skrifstofu	  og	   leiðbeinenda	  verkefnanna	   í	  aðalhlutverki.	   Í	  öðrum	  hluta	  verður	  
fjallað	  um	  upplifun	  og	  reynslu	  ungs	  fólks	  af	  þátttöku	  í	  verkefnum	  EUF	  út	  á	  við.	  
Þar	  verða	  skoðuð	  þau	   tækifæri	   sem	  unga	   fólkið	   fær	   í	   verkefnunum,	  hvernig	  
þau	   veita	   tækifæri	   til	   sértæks	   náms	   og	   hvernig	   unga	   fólkið	   upplifir	   þau.	   Sú	  
reynsla	  er	  þar	  miðlæg	  en	  orð	   leiðbeinenda	  þeirra	  einnig	  skoðuð	  til	  að	  varpa	  
skýrara	   ljósi	   á	   viðfangsefnið.	   Í	   síðasta	   hluta	   er	   leitast	   við	   að	   greina	   hver	  
persónulegur	   ávinningur	   ungmenna	   af	   þátttöku	   sé	   og	   eingöngu	   litið	   til	  
upplifunar	  þeirra	  sjálfra	  af	  persónulegum	  þroska	  og	  ávinningi.	  	  

Snemma	   í	   gagnasöfnuninni	   varð	   ljóst	   að	   upplifun	   ungmennanna	   af	  
verkefnunum	   var	   sterk	   og	   fjölbreytt	   eftir	   þeim	   áherslum	   sem	   lagðar	   voru	   í	  
verkefnunum.	   Eins	   og	   eigindlegar	   aðferðir	   segja	   til	   um	   voru	   því	   í	   greiningu	  
gagna	  dregin	  fram	  ráðandi	  þemu	  og	  sameiginleg	  saga	  viðmælenda.	  	  

4.1 	  Markmið	  og	  hugmyndafræði	  verkefna	  EUF	  

Í	   rannsóknargögnunum	   birtist	   ákveðin	   sýn	   á	   umgjörð	   verkefnanna	   og	   á	  
verkefnin	   sem	  umhverfi	   til	   náms.	   Starfsfólk	   skrifstofu	  og	   leiðbeinendur	  hafa	  
ákveðna	  mynd	  af	  því	  hver	  sú	  umgjörð	  eigi	  að	  vera	  og	  verður	   í	  þessum	  kafla	  
fjallað	   um	  markmið	   verkefnanna	   og	   þá	   hugmyndafræði	   sem	   liggur	   að	   baki	  
eins	  og	  viðmælendur	  lýsa	  þessum	  þáttum.	  Að	  auki	  verður	  umgjörðin	  skoðuð	  
með	   hliðsjón	   af	   orðum	   unga	   fólksins	   þar	   sem	   það	   gefur	   aukna	   innsýn	   í	  
markmið	  og	  hugmyndafræði.	  Nokkur	  þemu	  sem	  tengjast	  þessu	  komu	  fram	  í	  
gögnunum.	  Sýn	  á	  verkefnin	  sem	  óformlegt	  nám	  og	  tengsl	  þess	  við	   ígrundun	  
og	  önnur	  námsferli,	   samfella	   frá	  markmiðum	   til	   framkvæmdar,	   vægi	   virkrar	  
þátttöku	   og	   sýn	   á	   leiðbeinendur	   sem	   leiðtoga	   og	   jafningja.	   Sagt	   verður	   frá	  
þessum	  þemum	  og	  hvernig	  þau	  birtast	  í	  gögnunum	  í	  fjórum	  undirköflum	  sem	  
hér	  fara	  á	  eftir.	  

4.1.1 Óformlegt	  nám,	  námsferli	  og	  ígrundun	  

Í	   viðtölum	   við	   starfsfólk	   skrifstofu	   kom	   fram	   að	   það	   hefur	   skýra	   sýn	   á	   það	  
hvert	  markmið	  verkefnanna	  er	  og	  hvernig	  verkefnunum	  er	  best	  háttað	  til	  að	  

ná	  þeim	  markmiðum.	  Í	  grunninn	  er	  markmiðið	  að	  styrkja	  tækifæri	  ungs	  fólks	  
gegnum	  óformlegt	  nám.	  Nanna	  segir:	  „Markmiðin	  náttúrlega	  eru	  að	  efla	  eða	  
sem	   sagt	   að	   skapa	  möguleika	   fyrir	   ungt	   fólk.“	   Sú	   valdefling	   ungs	   fólks	   sem	  
starfsfólkið	   talar	   um	   á	   sér	   stað	   gegnum	   óformlegt	   nám	   en	   það	   er	   ákveðið	  
námsumhverfi	  sem	  Einar	  lýsir	  svo	  og	  er	  

...	   skilgreint	   á	   þá	   leið	   að	   vera	   sem	   sagt	   skipulagt	   nám	   í	   ...	  
óformlegu	   umhverfi	   …	   það	   er	   skipulagt,	   og	   eins	   og	   t.d	   með	  
ungmennaskipti	  ...	  það	  er	  skipulögð	  dagskrá	  og	  hún	  er	  skipulögð	  
frá	   þeim	   punkti	   að	   þátttakendur	   séu	   að	   læra	   eitthvað	   í	  
verkefninu	  en	  umhverfið	  og	  umgjörðin	  er	  óformleg.	  

Verkefnunum	  er	  ætlað	  að	  vera	  tækifæri	  til	  náms	  í	  öðru	  umhverfi	  en	  formlegu	  
skólakerfi.	  Engu	  að	  síður	  er	  áhersla	  lögð	  á	  að	  um	  nám	  sé	  að	  ræða	  og	  að	  það	  
sem	  unga	  fólkið	  tekur	  sér	  fyrir	  hendur	  meðan	  á	  verkefninu	  stendur	  sé	  miðað	  
að	  því.	  Einnig	  er	   ljóst	  á	  orðum	  starfsfólks	   skrifstofu	  að	  það	  sé	  hlutverk	  þess	  
sem	  skipuleggja	  verkefnin	  að	  sjá	  til	  þess	  að	  svo	  sé	  og	  að	  kröfur	  séu	  gerðar	  til	  
þeirra.	  Nanna	  segir:	  

Náttúrlega	   erum	   við	   að	  ætlast	   til	   ...	   ákveðinnar	   fagmennsku	   af	  
þeim	  og	  [að]	  stuðningurinn	  gagnvart	  unga	  fólkinu	  sé	  til	  staðar	  ...	  
þeirra	  hlutur	  er	  fyrst	  og	  fremst	  það.	  

Vinnubrögðin	   sem	   beitt	   er	   í	   verkefnum	   þurfa	   því	   að	   miða	   að	   því	   að	   unga	  
fólkið	  sé	  haft	  í	  öndvegi	  og	  að	  leiðbeinendur	  og	  skipuleggjendur	  séu	  færir	  um	  
að	   sinna	   þeim	   sem	   skyldi	   og	   skapa	   þeim	   menntandi	   umhverfi.	   Við	   mat	  
umsókna	  eru	  þessi	  atriði	  höfð	  í	  huga	  og	  Einar	  segir	  þau	  fljótt	  geta	  greint	  milli	  
umsókna	   þeirra	   sem	   ekki	   standast	   kröfur	   og	   þeirra	   sem	   vinna	   á	   þennan	  
faglega	   hátt.	   Sem	   dæmi	   þurfi	   dagskráin	   sem	   sett	   er	   fram	   í	   umsókninni	   að	  
endurspegla	   að	   leiðbeinendur	   skilji	   hvernig	   heppilegt	   sé	   að	   ná	   námsmark-‐
miðum	  verkefnisins.	  Einar	  segir:	  

Dagskráin	   ...	   svona	  „daily	  program“,	  ég	  meina	  hvað	  á	  að	  gera	  á	  
meðan	   á	   verkefninu	   stendur	   …	   að	   hún	   endurspegli	   allt	   annað	  
sem	  er	  í	  umsókninni,	  hvaða	  þema	  er	  á	  verkefninu,	  hvað	  verið	  er	  
að	  tækla	  eða	  verið	  er	  að	  reyna	  [að]	  læra	  	  

Hér	  kemur	  fram	  að	  sú	  krafa	  sé	  gerð	  að	  umsóknin	  sé	  vel	   ígrunduð	  og	  hugsað	  
fyrir	  námi	  unga	  fólksins	  í	  dagskrárliðum	  hennar.	  Þeir	  leiðbeinendur	  sem	  rætt	  
var	   við	   virtust	   gera	   sér	   fulla	   grein	   fyrir	   þeim	   markmiðum	   sem	   sett	   voru	   í	  

verkefnunum	  og	  þær	  leiðir	  sem	  farnar	  voru	  til	  að	  ná	  þeim	  markmiðum.	  Embla	  
var	   leiðbeinandi	   verkefnis	  þar	   sem	  markmiðið	   var	   að	   valdefla	  ungt	  hinsegin	  
fólk.	  Hún	  sagði:	  

Þetta	  er	  bara	  svolítið	  svona	  að	  veita	  þeim	  umhverfi	  þar	  sem	  að	  
þau	   þurfa	   ekki	   að	   vera	   hrædd	   við	   að	   lenda	   í	   fordómum	   vegna	  
sinnar	  kynhneigðar	  eða	  kynvitundar	  eða	  kyns	  eða	  hverju	  sem	  er	  
að	   skipta	  …	   tengjast	   og	  mynda	   vinasambönd	  og	   sömuleiðis	   var	  
líka	   smá	   svona	   fræðsla	   í	   gangi,	   bara	   alls	   konar	   svona	   vinnu-‐
smiðjur	   ...	   og	   vinnustofur	   sem	   voru	   í	   gangi	   …	   voru	   oft	   krakkar	  
sem	   að	   kannski	   voru	   að	   stíga	   sín	   fyrstu	   skref	   í	   að	   koma	   út	   úr	  
skápnum	  eða	  ...	  vildu	  bara	  einhvern	  veginn	  svona	  fræðast	  meira	  
eða	   voru	   að	   leita	   að	   meiri	   upplýsingum.	   Þannig	   að	   þetta	   var	  
svolítið	  bara	  svona,	  já,	  vettvangur	  fyrir	  hinsegin	  ungmenni.	  

Það	  nám	  sem	  falið	  er	  í	  verkefninu	  snýr	  því	  að	  miklu	  leyti	  að	  þeim	  sjálfum,	  þar	  
sem	   ungmennunum	   er	   skapaður	   vettvangur	   þar	   sem	   þau	   eru	   örugg	   til	   að	  
kynnast	  sjálfum	  sér	  og	  öðrum	  hinsegin	  ungmennum.	  Til	  að	  valdefla	  þau	  enn	  
frekar	   er	   þeim	   veitt	   fræðsla	   um	  málefni	   þeim	   tengd.	   Endurtekinn	   dagskrár-‐
liður	   í	   verkefnunum	  öllum	  var	  að	  unga	   fólkinu	  var	   gefin	   innsýn	   í	  málefni	  og	  
gefið	   færi	   á	   að	   ræða	   það	   í	   kjölfarið.	   Embla	   ræddi	   ítarlega	   um	   dagskrá	  
verkefnisins	  og	  speglaði	  hún	  vel	  þau	  markmið	  að	  valdefla	  ungmennin	  og	  veita	  
tækifæri	  til	  sjálfsnáms.	  Embla	  segir:	  

...	  sem	  fyrirlestur	  í	  byrjun	  ...	  manneskja	  var	  með	  fyrirlestur	  og	  ...	  
það	  voru	   í	   rauninni	  bara	  umræður	  meðan	   fyirlesturinn	  var,	   fólk	  
gat	   alltaf	   bara	   spurt	   spurninga	   og	   það	   mynduðust	   alls	   konar	  
umræður	  og	  gekk	  svolítið	  út	  á	  það	  að	  fólk	  ...	  myndaðar	  umræður	  
í	  gegnum	  hverja	  glæru	  og	   ...	  svo	  voru	   ...	  svona	  æfingar	  þar	  sem	  
að	  krökkunum	  voru	  gefin	  ákveðin	  ...eins	  og	  það	  væru	  svona	  pínu	  
svona	  klípusögur,	  æfing.	  

Námsferlið	   sem	   Embla	   lýsir	   þarna	   komu	   fram	   í	   máli	   allra	   leiðbeinenda	   í	  
rannsókninni.	  Þar	  er	  ákveðin	  fræðsla	  eða	  innsýn	  er	  veitt	  og	  unga	  fólkinu	  gefið	  
færi	   á	   að	   ígrunda	   upplýsingarnar	   í	   umræðu	   við	   aðra	   þátttakendur	   og	   velta	  
upp	  skoðunum	  sínum	  á	  margvíslegan	  hátt.	   Ígrundun,	  bæði	  um	  viðfangsefnin	  
sem	  fjallað	  var	  um	  og	  einnig	  um	  persónulega	  upplifun,	  var	  stór	  hluti	  af	  öllum	  
verkefnunum.	  Unnur	  leiðbeinandi	  segir:	  „...	  tókum	  við	  svona	  evaluation	  og	  þá	  
kannski	  líka	  meira	  að	  láta	  þau	  ...	  vinna	  með	  sína	  upplifun.“	  Með	  ígrunduninni	  
er	  unga	  fólkinu	  þannig	  gefið	  færi	  á	  að	  átta	  sig	  á	  því	  námi	  sem	  fram	  hefur	  farið	  

og	  hvernig	  það	  hefur	  haft	  áhrif.	  Þannig	  eru	  þau	  virk	  í	  eigin	  námi	  og	  fá	  vald	  til	  
þess	  að	  meta	  sjálf	  ávinning	  sinn	  af	  því	  sem	  þau	  hafa	  reynt.	  Leiðbeinendurnir	  
álíta	  að	  virkni	  unga	  fólksins	  hafi	  mikil	  áhrif	  á	  upplifun	  þeirra.	  Elfar	  segir:	  

Það	  væri	  langauðveldast	  fyrir	  mig	  að	  bara	  setjast	  niður	  og	  skrifa	  
umsókn	  en	  hins	  vegar	  þegar	  maður	  fer	  síðan	  í	  verkefnin	  þá	  hefur	  
maður	  bara,	  að	  því	  meira	  sem	  þau	  eru	  involveruð,	  ...	  þegar	  þau	  
sjá	   um	   skipulagningu	   þá	   er	   enginn	   sem	   segir	   á	   neinum	  
tímapunkti,	   „þetta	   er	   leiðinlegt“	   eða	   „mig	   langar	   ekki	   að	   taka	  
þátt“.	  	  

Virk	   þátttaka	   er	   því	   mikilvægur	   hluti	   námsferlisins	   því	   það	   skapar	   skuld-‐
bindingu	  við	  verkefnið	  og	  unga	  fólkið	  er	  því	   frekar	  tilbúið	  að	   læra.	  Leiðbein-‐
endurnir	   sem	  ég	   ræddi	   við	   virtust	   öll	  mjög	  meðvituð	   um	  mikilvægi	   þess	   að	  
verkefnin	  væru	  skipulögð	  út	   frá	  því	  að	  efla	  unga	   fólkið	  og	  mennta.	  Þau	   lýsa	  
því	  hver	  markmið	  verkefnanna	  eru	  og	  á	  hvern	  hátt	  þau	  unnu	  verkefnið	  til	  að	  
ná	  þeim	  markmiðum.	  Fræðsla,	   virkni	  og	   ígrundun	  eru	  þau	   lykilstef	   sem	  þau	  
segja	  hafa	  verið	  notuð	   í	  verkefnunum	  til	  að	  skapa	  menntandi	  umhverfi	   fyrir	  
unga	   fólkið	   sem	   tók	   þátt	   og	   rímar	   það	   vel	   við	   þær	   áherslur	   sem	   starfsfólk	  
skrifstofu	  hefur.	  	  

4.1.2 Samfella	  frá	  markmiðum	  til	  framkvæmdar	  

Þegar	  litið	  er	  yfir	  þá	  heildarmynd	  sem	  frásagnir	  allra	  viðmælendanna	  mynda,	  
kemur	  greinilega	  í	  ljós	  að	  nokkuð	  góð	  samfella	  er	  frá	  markmiðum	  skrifstofu	  til	  
framkvæmdar	   í	   verkefnum	   og	   að	   sú	   samfella	   endurspeglast	   í	   upplifun	   ung-‐
mennanna	  af	  náminu.	  Í	  máli	  Nönnu	  og	  Einars	  af	  skrifstofunni	  kemur	  fram	  að	  
aðalkrafa	  þeirra	  til	  verkefnanna	  er	  sú	  að	  þau	  hafi	  ákveðið	   lærdómsgildi.	  Þau	  
segja	   hluta	   námsins	   fara	   eftir	   því	   hvert	   viðfangsefnið	   sé	   en	   einnig	   að	  
verkefnin	  feli	  óhjákvæmilega	  í	  sér	  önnur	  tækifæri	  til	  náms	  og	  þroska	  sem	  séu	  
verkefnunum	  sameiginleg.	  Einar	  segir:	  	  

Það	  getur	  náttúrlega	  verið	  mjög	  margþætt	  eftir	  því	  hver	  fókusinn	  
á	   verkefninu	   er	   og	   ...	   hvort	   þau	   fái	   einhverja	   svona	   beina	  
þekkingu	   eða	   svoleiðis,	   en	   ég	   held	   að	   stærsti	   hlutinn	   af	  
ávinningnum	  og	  af	  óformlega	  náminu	  sem	  er	  að	  eiga	  sér	  stað	  sé	  í	  
alls	  konar	  félagsfærni.	  

Þarna	  kemur	   fram	  ákveðin	   tvískipting	   í	  því	  námi	  sem	  fer	   fram,	  sértækt	  nám	  
um	  viðfangsefni	  verkefnisins	  en	  einnig	  að	  verkefnin	  eigi	  það	  sameiginlegt	  að	  
þroska	   ólíka	   þætti	   í	   félagsfærni	   ungmennanna.	   Einar	   nefnir	   síðan	   ýmsa	  

félagsfærni	  sem	  hann	  telur	  geta	  hlotist	  af	  þátttöku.	  Nanna	  er	  einnig	  á	  því	  að	  
ákveðinn	   persónulegur	   ávinningur	   sé	   sameiginlegur	   verkefnunum	   sem	  
framkvæmd	  eru.	  Hún	  segir:	  

Það	   sem	   að	   maður	   getur	   sagt	   að	   sé	   kannski	   gegnumsneitt	   í	  
þessum	  verkefnum	  það	  er	  það	  að	   ...	   krakkarnir	  átti	   sig	  á	  því	  að	  
þau	   eru	   að	   læra.	   Við	   getum	   sagt	   að	   þau	   [séu]	   að	   læra	   á	   ólíka	  
menningarheima	  ...	  Þetta	  er	  svona	  að	  byggja	  upp	  einstaklinginn	  í	  
raun	  og	  veru.	  
	  

Í	   máli	   þeirra	   kemur	   fram	   að	   þegar	   á	   heildina	   er	   litið	   sé	   helsti	   ávinningur	  
verkefnanna	  þroska-‐	  og	  færniþættir	  sem	  styrkja	  ungmennin	  persónulega.	  Það	  
vegi	   í	   raun	   þyngra	   en	   það	   sértæka	   nám	   sem	   fram	   fer	   í	   verkefnunum	  þegar	  
litið	  er	  á	  heildina,	  enda	  birtist	  það	   í	  öllum	  verkefnum.	  Þetta	  endurspeglast	   í	  
lýsingum	  allra	  leiðbeinenda	  verkefnanna	  þegar	  þau	  ræða	  hvaða	  ávinning	  þau	  
telja	   ungmennin	   hafa	   haft	   af	   þátttökunni.	   Í	   lýsingum	   leiðbeinenda	   af	  
markmiðum	   verkefnanna	   og	   hverng	   þau	   náðust	   kemur	   skýrt	   fram	   að	  
persónulegur	  ávinningur	  ungmennanna	  er	  eins	  konar	  hliðarmarkmið	  en	  vegur	  
þó	  jafnvel	  þyngra	  en	  annar	  lærdómur.	  Samanber	  orð	  Elfars	  leiðbeinanda:	  

Lærdómurinn	   myndi	   vera	   um	   ...	   ungmennaráð,	   um	   þau	   sjálf,	  
ungmennalýðræði,	  hvernig	  er	  hægt	  að	  nálgast	  það	  og	  með	  því	  að	  
skoða	   það	   í	   gegnum	   kvikmyndagerð,	   að	   læra	   þá	   líka	   það	   sem	  
sagt	  að	  beita	  myndavél	  og	  klippa	  og	  þannig	  og	  það	  sem	  maður	  
sér	  náttúrlega	  er	  bara	  ...	  að	  fólk	  tekur	  líka	  bara	  út	  svona	  persónu-‐
legan	  þroska.	  

Af	   þessum	   orðum	   má	   sjá	   að	   Elfar	   gerir	   sér	   ljósa	   grein	   fyrir	   því	   að	   þó	   að	  
markmiðið	   sé	   ekki	   endilega	   að	   þroska	   ungmennin	   þá	   sé	   það	   eitthvað	   sem	  
gerist	   þegar	   verkefni	   er	   unnið.	   Í	   þessu	   dæmi	   kristallast	   samfella	   frá	  
markmiðum	   áætlunarinnar	   til	   þess	   hvernig	   leiðbeinandinn	   upplifir	   ávinning	  
ungmennanna.	   Þessi	   samfella	   birtist	   síðan	   aftur	   í	   frásögnum	   ungmennanna	  
sem	  rætt	  var	  við	  en	  umfjöllun	  um	  upplifun	  þeirra	  af	  persónulegum	  ávinningi	  
er	   að	   finna	   í	   kafla	   4.3.	   Samfellu	   sem	   þessa	   er	   að	   finna	   í	   mörgum	   þáttum	  
verkefnanna	   sem	   skoðuð	   voru	   þegar	   þau	   voru	   borin	   saman	   við	   það	   sem	  
starfsfólk	  skrifstofu	  hafði	  um	  þau	  að	  segja	  og	   í	  því	  birtist	   styrkur	  þeirra	  sem	  
námstækifæra.	  

4.1.3 Vægi	  virkrar	  þátttöku	  í	  heildarferlinu	  og	  við	  mat	  

Eitt	   þema	   sem	   kemur	   sterkt	   fram	   í	   viðtölum	   við	   starfsfólk	   skrifstofu	   og	  
leiðbeinendur	   í	   rannsókninni	   er	   hversu	   mikið	   vægi	   virk	   þátttaka	   hefur	   í	  
verkefnunum	   á	   öllum	   stigum	   þeirra.	   Í	   viðtölum	   við	   alla	   leiðbeinendur	   og	  
starfsfólk	  skrifstofu	  er	  að	  einhverju	  leyti	  fjallað	  um	  virka	  þátttöku	  og	  í	  fjórum	  
þeirra	  er	  sérstaklega	  mikil	  áhersla	  lögð	  á	  hana.	  Strax	  við	  mótun	  verkefnanna	  
er	   það	   áberandi	   og	   Einar	   segir	   það	   eitt	   einkenni	   góðrar	   umsóknar	   að	  
þátttakendur	   hafi	   tekið	   virkan	   þátt	   í	   gerð	   hennar	   þannig	   að	   þau	   séu	   ekki	  
eingöngu	  þiggjendur	  heldur	  einnig	  gerendur.	  Hann	  segir:	  

	  
Það	  er	  líka	  annað	  gæðaelement	  sem	  við	  lítum	  sérstaklega	  til.	  Það	  
er	  að	  unga	  fólkið	  sé	  virkjað	  í	  verkefninu	  á	  meðvitaðan	  hátt,	  helst	  
í	   öllum	   hlutanum,	   ekki	   bara	   í	   þessum	   sex	   daga	   ungmenna-‐
skiptum	  heldur	  í	  undirbúningnum,	  í	  eftirfylgni	  eða	  úrvinnslu	  á	  því	  
sem	  verið	  var	  að	  pæla	  í.	  

	  
Seinna	  segir	  hann:	  

Það	  er	  ...	  að	  það	  sé	  haldið	  í	  höndina	  á	  ungu	  fólki	  og	  þau	  séu	  leidd	  
svona	   í	   gegnum	   þetta	   en	   ekki	   endilega	   að	   þau	   séu	   að	   kafa	   í	  
leiðinlega	  umsóknareyðublaðið	  sjálf.	  

Þarna	  segir	  hann	  frá	  því	  að	  þeir	  sem	  leiðbeina	  ungu	  fólki	  í	  gegnum	  ferlið	  hafa	  
mikilvægu	  hlutverki	  að	  gegna	  frá	  upphafi	  í	  því	  að	  sjá	  til	  þess	  að	  unga	  fólkið	  fái	  
eins	   mikið	   út	   úr	   verkefninu	   og	   mögulegt	   er.	   Það	   fáist	   ekki	   með	   því	   að	  
framkvæma	  fyrir	  ungmennin	  og	  ekki	  endilega	  með	  því	  að	  sleppa	  takinu	  alveg,	  
heldur	  þurfi	  að	  finna	  leið	  til	  að	  virkja	  þau	  á	  þann	  hátt	  að	  þau	  séu	  virk	  í	  námi	  
sínu	  og	  verkefninu	  í	  heild.	  	  

Á	  þann	  hátt	  á	  nám	  sér	  stað	  á	  mun	  lengra	  tímabili	  en	  því	  sem	  nemur	  sjálfri	  
framkvæmd	   verkefnisins.	   Þessi	   eftirfylgni	   sem	   Einar	   talar	   um	   kemur	   fram	   í	  
orðum	   beggja	   starfsmanna	   skrifstofunnar	   sem	   rætt	   var	   við	   en	   þau	   leggja	  
bæði	   áherslu	   á	   að	  ungmennin	   séu	   virk	   í	  mati	   á	   þeim	  ávinningi	   sem	  hlýst	   af	  
verkefninu.	   Þau	   nefna	   bæði	   ungmennapassa	   (e.	   youth	   pass)	   sem	   er	   í	   senn	  
viðurkenning	   fyrir	   verkefnið	   og	   spurningalisti	   til	   að	   aðstoða	   við	   mat	   á	  
ákveðnum	  færniþáttum	  og	  náminu	  sem	  átti	   sér	   stað	   í	   verkefninu.	  Þannig	   fá	  
ungmennin	   í	   hendurnar	   verkfæri	   sem	   aðstoða	   þau	   við	   að	   meta	   sjálf	   hvert	  
nám	   þeirra	   í	   verkefninu	   er	   frekar	   en	   að	  matið	   komi	   annars	   staðar	   frá.	   Það	  
byggist	  á	  því	  að	  sú	  færni	  sem	  lærist	  í	  óformlegu	  námsumhverfi	  sé	  gjarna	  færni	  
sem	  ekki	  er	  auðvelt	  fyrir	  aðra	  að	  meta.	  Samanber	  orð	  Einars:	  

Það	   byggir	   á	   því	   að	   lærdómurinn	   í	   óformlegu	   námi	   ...	   hann	  
verður	   alltaf	   að	   koma	   frá	   þér	   sjálfum.	   Það	   segir	   þér	   enginn	  
annar,	  þú	   lærðir	  þetta,	  og	  þú	  ert	  kominn	  með	  stimpil	  upp	  á	  að	  
kunna	  þetta.	  Þannig	  að	  það	  er	  rosalega	  erfitt	  að	  segja	  það	  og	  líka	  
hvernig	  fólk	  upplifir	  það.	  

Þarna	  er	  upplifun	  unga	  fólksins	  gerð	  að	  aðalatriði	  og	  þau	  sjálf	  gerð	  að	  virkum	  
þátttakendum	   í	   námi	   sínu	  með	  því	   að	   gefa	  þeim	  það	   vald	   sem	   fylgir	   því	   að	  
meta	  námið.	  	  

Þessar	   áherslur	   starfsfólks	   skrifstofu	   endurspeglast	   í	   viðhorfum	   leiðbein-‐
enda	   verkefnanna	   og	   hvernig	   þeir	   kusu	   að	   vinna	   verkefnin.	   Í	  máli	   leiðbein-‐
enda	  tveggja	  verkefna	  kom	  fram	  að	  áhersla	  var	  lögð	  á	  að	  sækja	  ákvörðun	  um	  
viðfangsefni	   til	   ungmennanna	   og	   í	   einu	   verkefni	   voru	   ekki	   eiginlegir	  
leiðbeinendur	   heldur	   var	   því	   stýrt	   af	   unga	   fólkinu	   sjálfu	   og	   það	   því	   virkt	   í	  
ákvörðunum	   um	   viðfangsefni.	   Í	   hverju	   þessara	   þriggja	   verkefna	   voru	  
umræður	  notaðar	  til	  að	  komast	  að	  sameiginlegri	  niðurstöðu	  innan	  hópsins	  og	  
öllum	  meðlimum	  gefinn	  kostur	  á	  að	  hafa	  áhrif.	  Elfar	  Aron	  lýsir	  sérstaklega	  vel	  
því	  ferli	  þegar	  hann	  segir:	  

Já,	  þá	  byrjuðum	  við	  í	  rauninni	  bara	  almennt	  ...	  þau	  áttu	  að	  skrifa	  
svona	   væntingar,	   bara	   persónulegar,	   og	   síðan	   ...	   hvað	   langar	  
okkur	   sem	   ungmennaráð	   að	   fá	   út	   ...	   hvað	   langar	   okkur	   sem	  
hópur	  og	  hvað	  vildum	  við	  að	  ungmennaráðið	  sem	  eitthvað	  svona	  
félag	  mundi	   fá	  út	  úr	  því.	  Og	  þá	  erum	  við	  komin	  með	  einhverjar	  
svona	   þarfir	   ...	   sem	   fólk	   vill	   og	   þá	   ...	   reyndum	   við	   að	   sameina	  
þær.	  

Þarna	  lýsir	  hann	  því	  þegar	  hópurinn	  fór	   í	  sameiningu	  yfir	  það	  sem	  þau	  töldu	  
mikilvægt	   að	   fá	   út	   úr	   verkefninu	   á	   þremur	   stigum,	   sem	   einstaklingar,	   sem	  
hópur	  og	  sem	  félag.	  Þá	  hafi	  þau	  verið	  komin	  með	  ákveðinn	  grunn	  til	  að	  vinna	  
með,	  hvað	  verkefnið	  hafi	  þurft	  að	  uppfylla	  til	  að	  unga	  fólkið	  sjálft	  yrði	  ánægt.	  
Þegar	   þau	  höfðu	   lokið	   við	   að	   sameina	   væntingar	   sínar	   stóðu	  þau	  uppi	  með	  
það	  sem	  þau	  vildu	  fást	  við	  í	  verkefninu.	  Samanber	  orð	  Elfars:	  

Þemað	  var	  sem	  sagt	  alþjóðlegt	  samstarf,	  þátttaka	  ungs	   fólks	  og	  
lýðræði.	   Þannig	   einhvern	   veginn	   færðist	   það	   út	   frá	   bara	  
þörfunum	   þegar	   við	   skoðuðum	   það.	   Þannig	   að	   allir	   gátu	  
„contribjútað“	  í	  eitthvert	  svona	  „pool“.	  

Þar	   höfðu	   allir	   þátttakendur	   átt	   hlutdeild	   í	   því	   að	   skapa	   hugmynd	   að	  
verkefninu	   með	   því	   að	   leggja	   sitt	   fram	   og	   þróa	   eigin	   væntingar	   í	   virkri	  
samræðu	   við	   hópinn.	   Umræðuaðferðir	   eins	   og	   þessi	   eru	   einnig	   notaðar	   í	  
öðrum	  verkefnum	  í	  þeim	  tilgangi	  að	  þróa	  verkefnið	  hvort	  sem	  er	  við	  mótun	  
þess	  eða	  meðan	  á	  því	  stendur.	  

Fram	  kemur	  í	  viðtölum	  við	  alla	   leiðbeinendur	  að	  lögð	  hafi	  verið	  áhersla	  á	  
virkni	   ungmennanna	   í	   náminu	   sem	   fram	   fór	   í	   verkefnunum.	   Það	   kom	  einna	  
helst	  fram	  á	  tvo	  vegu:	  Unga	  fólkið	  lærði	  af	  því	  að	  framkvæma	  sjálft	  eða	  taka	  
þátt	  í	  æfingum	  eða	  verkefnum	  og	  af	  því	  að	  ræða	  saman.	  Í	  öllum	  verkefnunum	  
var	   einhvers	   konar	   fræðsla	   hluti	   af	   dagskránni	   og	   í	   kjölfar	   hennar	   eða	  
samhliða	   var	   farið	   í	   umræður	   þar	   sem	   unga	   fólkið	   ræddi	   um	   fræðsluna	   og	  
velti	  fyrir	  sér	  skoðunum	  sínum	  í	  umræðu	  við	  hópinn	  eða	  vann	  verkefni	  og	  lék	  
leiki	   tengda	   umræðuefninu	   til	   að	   ná	   betur	   utan	   um	   eigin	   upplifun	   af	   því.	  
Samanber	   dæmi	   Emblu	   um	   hvernig	   unga	   fólkið	   í	   verkefninu,	   sem	   hún	  
leiðbeindi,	  vann	  úr	  þeirri	  fræðslu	  sem	  það	  fékk	  í	  einni	  vinnustofu	  verkefnisins:	  

Æfing	  þar	   sem	  að	  þau	   fengu	  einhverjar	   svona	  aðstæður	  og	  þau	  
áttu	   að	   taka	   afstöðu	   til	   aðstæðnanna	   ...	   bara	   eitthvað	   svona	  
dæmi	   um	   það	   ...	   að	   einhver	   transmanneskja	   lendir	   í	   einhverri	  
klípu	  eða	  það	  gerist	  eitthvað	  og	  þú	  ert	  kannski	  einhvern	  veginn	  
tengd	   þessari	   transmanneskju	   ...	   hvernig	   mundir	   þú	   bregðast	  
við?	  

Ungmennin	  fá	  þarna	  að	  nálgast	  viðfangsefni	  á	  margvíslegan	  hátt	  og	  eru	  virkir	  
þátttakendur	   í	   þeirri	   niðurstöðu	   sem	   fengin	   er.	   Þau	   fá	   til	   að	   byrja	   með	  
ákveðna	   innsýn	   og	   tækifæri	   til	   að	   tala	   við	   aðila	   sem	   hefur	   þekkingu	   eða	  
reynslu	  af	  viðfangsefninu.	  Að	  auki	   fá	  þau	  að	  skoða	  eigin	  viðhorf	  með	  því	  að	  
setja	   sig	   í	   spor	   einhvers	   sem	   er	   í	   erfiðri	   eða	   flókinni	   stöðu	   og	   geta	   þannig	  
þroskað	  samkennd	  sína	  og	   færni	   til	  að	  ræða	  eigin	  afstöðu	  samhliða	  því	  sem	  
þau	  ná	  betra	  valdi	  á	  viðfangsefninu.	  Áhersla	  á	  þessa	  virku	  þátttöku	  ungs	  fólks	  
í	  eigin	  námi	  er	  eitt	  af	  lykilþemum	  sem	  fram	  koma	  í	  máli	  viðmælenda	  og	  segja	  
leiðbeinendur	   og	   starfsfólk	   skrifstofu	   frá	   því	   að	   það	   sé	   upplifun	   þeirra	   að	  
ávinningur	  ungmennanna	  af	  því	  sé	  ótvíræður.	  Einar	  segir	  

Þarna	  er	  búið	  að	  skapa	  umhverfi	  þar	  sem	  þeim	  líður	  vel	  með	  að	  
tjá	  sig	   í	  þessum	  nýja	  hópi	  sem	  var	  ókunnugur	  fyrir	  þrem	  dögum	  
en	   er	   orðinn	   kunnugur	   í	   dag	   og	   það	   er,	   held	   ég,	   svo	  mikilvæg	  
færni	   sem	  að	   fæst	  að	   litlu	  eða	  engu	   leyti	   í	   gegnum	  skólakerfið.	  
Sérstaklega	  að	  það	  er	  eitt	  ...	  sem	  ég	  held	  að	  vanti	  svolítið	  upp	  á	  

...	  að	  tjá	  sig	  og	  skoðanir	  sínar	  og	  þora	  það	  og	  gera	  það	  á	  einhvern	  
skiljanlegan	  og	  ábyrgan	  hátt.	  

Unga	   fólkinu	   er	   því	   skapað	   öruggt	   umhverfi	   þar	   sem	   það	   getur	   tekið	   þátt	   í	  
umræðu	  og	  mótað	  á	  þann	  hátt	  skoðanir	  sínar	  og	  velt	  fyrir	  sér	  upplifunum	  og	  
tilfinningum.	  Með	  þessu	  er	  ungmennunum	  veitt	  tækifæri	  sem	  ekki	  er	  sjálfsagt	  
að	   þau	   fái	   annars	   staðar	   til	   að	   þroska	   með	   sér	   þessa	   getu	   til	   ábyrgrar	   og	  
virkrar	  þátttöku.	  Það	  er	  ljóst	  af	  orðum	  tveggja	  leiðbeinenda	  og	  beggja	  starfs-‐
manna	   skrifstofunnar	  að	  þau	   telji	   unga	   fólkið	   taka	  þessa	   færni	  með	   sér	  út	   í	  
lífið	  og	  að	  hún	  gefi	  því	  sjálfstraust	  til	  að	  vera	  virkir	  þátttakendur	  í	  samfélagi.	  
Umfjöllun	   um	  upplifun	   unga	   fólksins	   af	   virkri	   þátttöku	   í	   verkefnunum	  er	   að	  
finna	  í	  kafla	  4.3.1.	  

4.1.4 Leiðbeinendur	  sem	  leiðtogar	  og	  jafningjar	  

Ekki	  var	  sérstaklega	  spurt	  út	   í	  hlutverk	   leiðbeinenda	   í	  rannsókninni	  en	   í	  máli	  
viðmælenda	   kom	  þó	   sterkt	   fram	   sú	   sýn	  að	   leiðbeinendur	   gætu	   í	   senn	   verið	  
leiðtogar	  og	  jafningjar.	  Á	  skrifstofunni	  er	  lagt	  upp	  með	  að	  leiðbeinendur	  starfi	  
í	   anda	   óformlegs	   náms.	   Viðmælendur	   af	   skrifstofunni	   leggja	   áherslu	   á	   að	  
kröfur	   séu	  gerðar	   til	   leiðbeinenda	  um	  ákveðin	   fagleg	   vinnubrögð	  og	  að	  þau	  
geri	   ungmennunum	   kleift	   að	   hámarka	   ávinning	   sinn	   af	   þátttöku	   í	   verkefn-‐
unum.	  Einar	  segir	  „að	  það	  sé	  haldið	  í	  höndina	  á	  svona	  ungu	  fólki	  og	  þau	  séu	  
leidd	   svona	   í	   gegnum	   þetta“.	   Þannig	   sé	   það	   ekki	   hlutverk	   leiðbeinenda	   að	  
stýra	   unga	   fólkinu	   heldur	   aðstoða	   það	   við	   að	   ná	   markmiðum	   sínum	   með	  
náminu.	  

Þegar	  rætt	  var	  við	  leiðbeinendurna	  sjálfa	  kom	  fram	  að	  það	  sem	  þau	  lögðu	  
upp	  með	   í	   starfi	   sínu	  væri	   að	  vera	   í	   samstarfi	   við	  unga	   fólkið	  og	  vera	  því	   til	  
aðstoðar	  í	  námi	  þess.	  Í	  verkefnunum	  er	  misjafnt	  hversu	  mikil	  áhersla	  er	  lögð	  á	  
að	   leiðbeinendur	   séu	   hluti	   af	   hópnum	   og	   jafningjar	   ungmennanna.	   Í	   einu	  
verkefni	  er	  það	  hluti	  unga	  fólksins	  sem	  tekur	  að	  sér	  að	  vera	  ákveðnir	  leiðtogar	  
en	  það	  er	  þó	   fyrst	  og	   fremst	  þátttakendur	   í	   verkefninu.	   Þetta	   kemur	   fram	   í	  
umræðu	  þeirra	  Guðrúnar	  og	  Margrétar,	   þar	   sem	   ljóst	   er	   að	  þær	  upplifa	   sig	  
sem	  hluta	  af	  hópnum.	  Guðrún	  segir:	  „Við	  vorum	  svona	  eitthvað	  að	  leita	  okkur	  
leiða	   eiginlega	   til	   þess	   að	   ...	   mynda	   tengsl	   við	   aðra	   notendahópa.“	   Þarna	  
staðsetur	   hún	   sig	   innan	   hópsins	   og	   gefur	   til	   kynna	   að	   sá	   ávinningur	   sem	  
fengist	   af	   tengslunum	   við	   aðra	   hópa	   sé	   hennar	   ávinningur	   ekki	   síður	   en	  
annarra	  í	  hópnum.	  Í	  máli	  þeirra	  leiðbeinenda	  sem	  rætt	  var	  við	  er	  áberandi	  að	  
þau	  staðsetja	  sig	  til	  skiptis	  innan	  hópsins	  og	  utan	  hans.	  Þegar	  Unnur	  talar	  um	  
lokaafurðina	  sem	  varð	  til	  í	  verkefninu	  segir	  hún,	  „enduðum	  við	  með“,	  en	  segir	  
svo	  seinna:	  	  

...	  þau	  vildu	   ...	  aðallega	  bara	  að	  vekja	  athygli	  á	  einelti	  og	   ...	  þau	  
vildu	   eiginlega	   komast	   til	   botns	   ...	   í	   því	   hvernig	   væri	   hægt	   að	  
stöðva	   það.	   Þannig	   að	   við	   reyndum	   svolítið	   líka	   að	   vinna	   með	  
það.	  

Þar	  má	  sjá	  að	  hún	  staðsetur	  sig	   í	  sumum	  tilfellum	  innan	  hópsins	  og	   í	  öðrum	  
utan	   hans.	   Í	   þessu	   er	   ákveðin	  mótsögn	   sem	   lýsir	   vel	   hversu	   flókið	   hlutverk	  
leiðbeinenda	   getur	   verið	   sem	   sambland	   þess	   að	   vera	   leiðtogi	   og	   jafningi	  
ungmennanna.	   Áberandi	   er	   einnig	   að	   leiðbeinendurnir	   vinna	   auk	   þess	   í	  
samstarfi	  við	  aðra	  leiðbeinendur	  þeirra	  verkefna	  sem	  þau	  leiddu	  og	  að	  það	  er	  
hluti	  af	  því	  að	  tryggja	  að	  vinnubrögð	  væru	  fagleg.	  Embla	  segir:	  

Já,	  það	  voru	  sem	  sagt	  alltaf	  einhverjir,	  allavega	  tvær	  manneskjur	  
eða	  ein	  manneskja	  sem	  að	  var	  yfir,	   sem	  sagt,	  þessum	  blandaða	  
hópi	   og	   hún	   sem	   sagt	   kemur	   inn	   og	   byrjar	   umræðurnar.	  
Stundum	   vorum	   við	   með	   einhverjar	   svona	   litlar	   æfingar	   ...	  
þannig	   að	   það	   var	   alltaf	   stýrt	   af	   einhverjum	   hvað	   þau	   voru	   að	  
fara	   að	   gera	   …	   þau	   [leiðbeinendurnir]	   fengu	   alltaf	   ákveðnar	  
leiðbeiningar	  ...	  þetta	  er	  það	  sem	  við	  leggjum	  til	  að	  þið	  gerið.	  

Umræðunum	  er	   því	   stýrt	   af	   leiðbeinendunum	  og	   finna	  þau	   leið	   til	   að	   virkja	  
ungmennin	   í	   henni.	   Til	   að	   tryggja	   að	   hver	   leiðbeinandi	   innan	   verkefnisins	  
vinni	   faglega	   er	   þeim	   veitt	   leiðsögn	   um	  mögulegar	   útfærslur.	   Þarna	   kemur	  
fram	  skýrt	  dæmi	  um	  hvernig	  leiðbeinendur	  unnu	  saman	  í	  verkefninu	  og	  svipar	  
því	   um	  margt	   til	   vinnubragða	   í	   öðrum	   verkefnum	  þar	   sem	   gott	   skipulag	   og	  
umræða	  voru	  notuð	  til	  að	  tryggja	  faglega	  vinnu.	  Fram	  kemur	  því	  skýr	  upplifun	  
leiðbeinendanna	   um	   hlutverk	   sitt	   og	   fagleg	   vinnubrögð	   sem	   stuðla	   að	   og	  
hvetja	  til	  náms.	  	  

Hlutverk	   leiðbeinenda	   í	   verkefnunum	   endurspeglast	   í	   viðhorfum	   ung-‐
mennanna	   til	   þeirra.	   Mikael	   tók	   þátt	   í	   þeim	   umræðum	   sem	   Embla	   lýsir	  
fyrirkomulaginu	  á	  hér	  að	  framan.	  Upplifun	  hans	  af	  leiðbeinendum	  er	  jákvæð	  
og	  fram	  kemur	  að	  hann	  álítur	  þau	  vera	  jafningja	  sína.	  Þau	  reyni	  ekki	  að	  skipa	  
sér	  skör	  hærra	  en	  unga	  fólkið.	  Hann	  segir:	  	  

Þeir	  voru	  ekki	  eitthvað	  að	  kynna	  sig	  sem	  leiðtogar	  og	  þeir	  voru	  ...	  
ekkert	   ...	   „við	  erum	  betri	  en	  þið“	  eða	  eitthvað	  svoleiðis.	  Maður	  
fékk	   ekki	   þannig	   „vibe“	   frá	   þeim	   og,	   já,	   þau	   tóku	   þátt	   í	  
samræðum	  og	  voru	  að	  kynnast	   fólki	   líka	  og,	  þú	  veist,	   í	   rauninni	  
blönduðust	  bara	  inn	  í	  hópinn	  þannig	  séð.	  

Ef	  orð	  hans	  eru	  borin	   saman	  við	  orð	  Emblu	  kristallast	  hlutverk	   leiðbeinend-‐
anna	   í	   verkefninu.	   Að	   bera	   ábyrgð	   á	   því	   að	   umræður	   eigi	   sér	   stað	   og	   að	  
ungmennin	   séu	   virk	   í	   þeim	  en	  hafa	   jafnframt	   að	   leiðarljósi	   vinnubrögð	   sem	  
leiða	  til	  þess	  að	  ungmennin	  upplifi	  þau	  sem	  jafningja	  sína	  og	  að	  leiðbeinendur	  
séu	  ekki	  í	  valdastöðu	  gagnvart	  þeim.	  Hjá	  fjórum	  viðmælendum	  kemur	  einnig	  
fram	   sú	   upplifun	   að	   skrefið	  milli	   þeirra	   og	   leiðbeinenda	   sé	  mjög	   stutt.	   Það	  
kemur	  fram	  í	  máli	  þeirra	  um	  hug	  á	  því	  að	  gegna	  sjálf	  hlutverki	   leiðbeinenda.	  
Dagmar	  segir:	  	  

Og	  einmitt	  ef	  ég	  færi	  núna	  í	  þetta,	  ég	  held	  að	  þetta	  sé	  mögulega	  
í	   sumar	   eða	   þá	   á	   næsta	   ári.	   Ef	   ég	  mundi	   sækja	   um	  þá	   gæti	   ég	  
verið	  ein	  af	  leiðbeinendunum.	  

Þessi	  orð	  spegla	  upplifun	  þriggja	  annarra	  ungmenna	  og	  fram	  kemur	  að	  
sú	   ímynd	   sem	   þau	   hafa	   af	   leiðbeinendum	   verkefnanna	   er	  mjög	   sam-‐
rýmanleg	  sjálfsmynd	  þeirra.	  Fram	  kemur	  því	  hjá	  viðmælendum	  í	  öllum	  
þremur	   hópum	   hvert	   hlutverk	   leiðbeinenda	   er	   og	   ljóst	   er	   að	   gott	  
samræmi	   er	   á	  milli	   þeirra	   væntinga	   sem	   skrifstofan	   hefur,	  markmiða	  
leiðbeinendanna	  sjálfra	  og	  þess	  hvernig	  unga	  fólkið	  upplifir	  þá.	  

4.2 Upplifun	  og	  reynsla	  ungs	  fólks	  af	  þátttöku	  í	  verkefnum	  EUF	  

Fram	   kemur	   í	   máli	   viðmælenda	   ákveðin	   sýn	   á	   gildi	   verkefnanna	   út	   á	   við.	   Í	  
þessum	  kafla	   verður	   fjallað	  um	  þá	   sýn	   í	   þremur	  undirköflum	  um	  þau	  þemu	  
sem	   henni	   tengjast.	   Fyrst	   er	   fjallað	   um	   verkefnin	   sem	   tækifæri	   til	   náms	   og	  
athafna	  út	  frá	  upplifun	  unga	  fólksins	  og	  leiðbeinenda.	  Því	  næst	  er	  skoðuð	  sýn	  
ungmennanna	  á	  verkefnin	  sem	  ögranir	  í	  nýju	  umhverfi	  og	  loks	  upplifun	  þeirra	  
af	  fjölþjóðlegri	  vídd	  verkefnanna	  í	  kafla	  sem	  nefndur	  er	  Fjölþjóðleg	  sýn	  og	  ný	  
sýn	  á	  nærumhverfi.	  	  

4.2.1 Tækifæri	  til	  náms	  og	  athafna	  	  

Í	   viðtölunum	  kom	   í	   ljós	   að	  bæði	   leiðbeinendur	  og	  unga	   fólkið	   sjálft	   upplifði	  
tækifæri	   í	   verkefnunum.	   Að	   í	   þeim	   fælist	   tækifæri	   fyrir	   unga	   fólkið	   til	   að	  
framkvæma	  en	  einnig	  að	   innan	  verkefnanna	   fengju	  þau	   tækifæri	   til	   að	   læra	  
um	  viðfangsefni	  sem	  tengdust	  þeim	  og	  þau	  hefðu	  áhuga	  á.	  Einnig	  kom	  skýrt	  
fram	   að	   verkefnin	   væru	   tækifæri	   til	   kynnast	   sjálfum	   sér	   og	   þroskast.	   Þetta	  
kemur	   fram	   í	  orðum	  allra	  þriggja	   leiðbeinendanna.	   Í	  hverju	  verkefni	   fyrir	   sig	  
var	  valið	  viðfangsefni,	  ýmist	  út	   frá	  markhópi	  verkefnisins	  eða	  að	  ungmennin	  
sjálf	  tóku	  þátt	  í	  að	  velja	  það	  viðfangsefni	  sem	  þau	  vildu	  læra	  meira	  um.	  	  

Embla	  var	   leiðbeinandi	   verkefnis	   sem	  ætlað	  var	  ungu	  hinsegin	   fólki.	  Hún	  
talar	   um	   að	   í	   verkefninu	   hafi	   gefist	   tækifæri	   til	   að	   fræða	   unga	   fólkið	   um	  
málefni	   sem	   það	   varðar	   og	   vantar	   gjarna	   fræðslu	   um	   í	   skólakerfinu	   eða	  
annars	  staðar.	  	  

Það	  var	  kynfræðsla	  líka,	  svona	  hinsegin	  kynfræðsla	  af	  því	  að	  það	  
er	  eitthvað	  sem	   [vantar]	  kannski	   stundum	  upp	  á	   í	   skólum,	  bara	  
svona	  svolítið	  hinsegin	  alhliða	  kynfræðsla.	  

Í	  þessu	  verkefni	  var	  það	  sértæka	  nám	  sem	  fram	  fór	  um	  málefni	  hinsegin	  fólks	  
og	   þannig	  miðað	   að	   þeim	  markhópi	   sem	   verkefnið	   var	   hugsað	   fyrir.	   Þannig	  
var	   sú	   fræðsla	   sem	   lögð	  var	  áhersla	  á	  miðuð	  við	  hópinn	   sem	  hana	  hlaut	  og	  
fengu	  ungmennin	   tækifæri	   til	  að	   fræðast	  um	  eitthvað	  sem	  erfitt	  getur	  verið	  
að	  sækja	  annars	  staðar.	  Þetta	  var	  einkennandi	  fyrir	  þrjú	  þeirra	  verkefna	  sem	  
skoðuð	   voru,	   en	   í	   því	   fjórða	   fékk	   unga	   fólkið	   tækifæri	   til	   að	   skoða	  og	   vekja	  
athygli	  á	  málefni	  sem	  því	  var	  hugleikið.	  	  

Auk	   þess	   sem	   verkefnin	   veita	   unga	   fólkinu	   tækifæri	   til	   þess	   að	   kynnast	  
málefnum	   sem	   það	   varðar	   kemur	   fram	   í	   máli	   leiðbeinenda	   að	   áhersla	   hafi	  
verið	  lögð	  á	  að	  hvert	  og	  eitt	  ungmennanna	  fengi	  tækifæri	  innan	  verkefnanna.	  
Gjarnan	  var	  þar	  um	  að	  ræða	  tækifæri	  til	  að	  tjá	  sig	  og	  taka	  þátt	  í	  bæði	  umræðu	  
og	   ígrundun.	  Til	  að	   tryggja	   jöfn	   tækifæri	  þátttakenda	  voru	  notaðar	  mismun-‐
andi	   leiðir.	   Elfar	   Aron	   segir	   frá	   því	   að	   ungmennin	   í	   verkefninu,	   sem	   hann	  
leiddi,	  hafi	  tekið	  þátt	  í	  ákvörðunum	  um	  markmið	  verkefnisins	  og	  einnig	  getað	  
haft	   áhrif	   á	   það	   í	   gegnum	   markvissa	   umræðu	   og	   skráningu	   á	   væntingum	  
þeirra	  til	  verkefnisins.	  	  

...	  fólk	  átti	  fyrst	  að	  skrifa	  ...	  svona	  þrjá	  hluti	  sem	  að	  það	  vonaðist	  
til	  að	  fá	  út	  frá	  þessu	  eða	  hafði	  áhyggjur	  af	  ...	  kannski	  einhver	  sem	  
bæri	  þá	  von	  eða	  væntingu	  að	  sjá	  Gullfoss	  og	  Geysi	  eða	  eitthvað	  
svona	   sem	   kannski	   var	   ekki	   beint	   í	   dagskránni	   og	   þá	   svona	  
einhvern	  veginn	  ...	  OK,	  hvernig	  getum	  við	  fundið	  eitthvað	  svona	  
hliðstætt.	  

Þannnig	  höfðu	  öll	  ungmennin	   tækifæri	   til	   að	  koma	  því	  á	   framfæri	  hvað	  þau	  
vildu	  fá	  út	  úr	  verkefninu	  og	  af	  hverju	  þau	  hefðu	  áhyggjur	   í	  upphafi	  vega.	  Að	  
auki	   fólst	   í	   þessu	   tækifæri	   til	   að	   ígrunda	   verkefnið	   þar	   sem	   unnið	   var	  með	  
reynsluna	   á	   meðvitaðan	   hátt	   þar	   sem	   mjög	   augljóst	   var	   þegar	   væntingum	  
hafði	   verið	   náð	   eða	   áhyggjuefni	   yfirstigin.	   Í	   öðru	   verkefni	   var	   mikil	   áhersla	  
lögð	  á	  að	  öll	  ungmennin	  hefðu	  tækifæri	  til	  að	  ígrunda	  upplifun	  sína	  daglega.	  
Embla	  sagði:	  

Við	  svolítið	  gengum	  út	  á	  það	  að	  við	  leyfðum	  alltaf	  ...	  fórum	  alltaf	  
...	  hring	  þannig	  að	  það	   fékk	  bara	  hver	  og	  einn	   sinn	   tíma	   ...	  það	  
fengu	  allir	  allavega	  alltaf	  tækifæri	  á	  því	  að	  tjá	  sig.	  

Þarna	  var	  ungmennunum	  skipt	  upp	  í	  smærri	  hópa	  sem	  hittust	  daglega	  undir	  
leiðsögn,	  þar	  sem	  þau	  gátu	  rætt	  um	  daginn	  og	  hvernig	  þau	  upplifðu	  hann	  og	  í	  
því	  fólst	  tækifæri	  til	  sjálfsnáms	  en	  þannig	  var	  þeim	  einnig	  fært	  að	  hafa	  áhrif	  á	  
verkefnið,	   þar	   sem	   leiðbeinendur	   gátu	   brugðist	   við	   því	   hvernig	   ungmennin	  
upplifðu	   einstaka	   þætti.	   Með	   því	   að	   gefa	   unga	   fólkinu	   tækifæri	   innan	  
verkefnanna	   til	   að	   átta	   sig	   á	   upplifun	   sinni	   og	   móta	   hana,	   er	   því	   um	   leið	  
gefinn	  kostur	  á	  að	  móta	  jákvæða	  upplifun.	  Ljóst	  er	  einnig	  að	  jákvæð	  upplifun	  
af	  verkefnum	  getur	  einnig	  veitt	  tækifæri.	  Margrét	  segir:	  

Þegar	  maður	   fer	   út	   í	   annað	   umhverfi	   þá	   er	   ótrúlegt	   hvað,	   ekki	  
þannig	  að	  það	  [erfiðleikarnir]	  hverfi	  en	  það	  er	  samt,	  það	  verður	  
auðveldara	  að	  tækla	  það	  af	  því	  að	  það	  er	  annað	  ...	  maður	  er	  svo	  
upptekin	  af	  öllu	  hinu	  og	  bara	  svona	  ...	  fólk	  græðir	  bara	  á	  þessu	  ...	  
við	   vorum	  náttúrlega	   á	   alveg	   yndislegum	   stað	   ...	   bara	   rétt	   fyrir	  
utan	  smábæ,	  með	  yndislegt	  hús	  við	  stórt	  vatn	  og	  við	  gátum	  farið	  
...	  á	  bát	  þegar	  við	  vildum	  og	  vorum	  með	  varðeld	  og	  þetta	  var	  alls	  
konar	   svona	   hlutir	   og	   þetta	   varð	   til	   þess	   að	   þjappa	   hópnum	  
saman	   og	   á	   svona	   stundum	   að	   þá	   voru	   ...	   það	   einstaklingarnir	  
sem	   að,	   þú	   veist,	   voru	   alveg	   inni	   í	   sér	   kannski	   ...	   við	   svona	  
aðstæður	  þá	  voru	  þau	  að	  taka	  [bata]skrefin.	  

Þarna	   fær	   unga	   fólkið	   tækifæri	   til	   að	   takast	   á	   við	   nýtt	   verkefni	   í	   jákvæðu	  
umhverfi	  og	  til	  tengslamyndunar.	  Með	  því	  er	  hópurinn	  að	  skapa	  sér	  vettvang	  
sem	   ekki	   var	   til	   staðar	   í	   nærumhverfi	   hans.	   Í	  máli	   þátttakenda	   og	   leiðbein-‐
enda	   þriggja	   þeirra	   verkefna	   sem	   skoðuð	   voru,	   kemur	   fram	   þessi	   sýn	   á	  
verkefnin	  sem	  tækifæri	  fyrir	  ungt	  fólk	  til	  að	  skapa	  sér	  vettvang	  sem	  ekki	  er	  til	  
staðar	  í	  nærumhverfi	  þess	  eða	  samfélagi.	  Elfar	  segir	  frá	  svipuðu	  tækifæri	  þar	  
sem	   ungmenni	   sem	   lokið	   hafa	   grunnskóla	   nýta	   sér	   verkefnið	   til	   að	   skapa	  
vettvang	   þar	   sem	   að	   þau	   geta	   haldið	   áfram	   að	   eiga	   í	   samskiptum	   í	   sínum	  
heimabæ	  þrátt	  fyrir	  að	  vera	  komin	  í	  hina	  ýmsu	  skóla	  utan	  hans,	  auk	  þess	  sem	  
þau	  hafa	  nýtt	  þann	  vettvang	  til	  að	  læra	  um	  lýðræðislega	  þátttöku	  ungmenna	  í	  
nærsamfélagi	  sínu.	  Verkefnin	  hafa	  því	  möguleika	  á	  að	  vera	  unga	  fólkinu	  sem	  
tekur	  þátt	  margþætt	  tækifæri	  til	  athafna,	  náms	  og	  að	  fóta	  sig	  í	  samfélagi.	  

4.2.2 Áskoranir	  í	  nýju	  umhverfi	  

Sumt	   af	   unga	   fólkinu	   talar	   um	   verkefnin	   eða	   tiltekna	   hluta	   þeirra	   sem	  
ákveðna	   ögrun	   og	   er	   sú	   umræða	   gjarna	   tengd	   nýju	   umhverfi.	   Ýmist	   sökum	  
þess	  að	  nýtt	  umhverfi	  sé	  áskorun	  í	  sjálfu	  sér	  eða	  áhrifa	  þess	  umhverfis	  á	  getu	  
til	   að	   takast	  á	  við	  áskoranir.	   Í	   verkefnunum	  öllum	  er	  ungmennunum	  skapað	  
ákveðið	  umhverfi	  sem	  fram	  kemur	  að	  þau	  upplifa	  öll	  sem	  öruggt.	  Mörg	  þeirra	  
unnu	  bæði	  verkefni	  hér	  á	  landi	  og	  erlendis	  og	  var	  það	  í	  sumum	  tilfellum	  mjög	  
sterk	  upplifun.	  Dagmar	  segir:	  

Það	   náttúrlega,	   Ítalíu-‐verkefnið,	   var	   miklu	   meira	   svona	  
spennandi	  út	  af	  því	  að	  ég	  náttúrlega	  hafði	  aldrei	  farið	  til	  útlanda	  
áður.	   Þá	   var	   ég,	  ætli	   ég	   hafi	   ekki	   verið	   17	   ára	   þá,	   þegar	   ég	   fór	  
fyrst,	  jú,	  það	  passar	  og	  þá	  einmitt	  fór	  maður	  út	  og	  þetta	  var	  svo	  
allt	  annar	  heimur,	  þetta	  var	  svo	  miklu,	  þegar	  maður	  var	  hérna	  á	  
Íslandi	  er	  ...	  maður	  ...	  með	  svo	  mikið	  öryggisnet	  í	  kringum	  sig.	  

Það	  var	  því	  með	  öðrum	  orðum	  áskorun	  í	  því	  fólgin	  að	  fara	  til	  útlanda	  og	  skilja	  
eftir	  það	  öryggi	   sem	  heima	  er,	  en	  um	   leið	  var	   spennandi	  að	   takast	  á	   við	  að	  
koma	  í	  nýtt	  umhverfi.	  Sum	  viðmælenda	  tala	  um	  nýtt	  umhverfi	  sem	  ákveðinn	  
lykil	  að	  þeim	  ávinningi	  sem	  þau	  upplifðu.	   Í	  þeim	  verkefnum	  sem	  unnin	  voru	  
hér	  á	   landi	  kom	  engu	  að	  síður	  einnig	  fram	  að	  ákveðin	  umgjörð	  var	  um	  unga	  
fólkið	  sem	  veitti	  því	  öryggi	  en	  var	   jafnframt	  annað	  umhverfi	  en	  hið	  daglega.	  
Fjögur	  viðmælenda	  sögðu	  frá	  atvikum	  sem	  lýstu	  gífurlegu	  trausti	   í	  hópunum	  
sem	  þau	  voru	  hluti	  af	  og	  í	  þeim	  kristallaðist	  hversu	  vel	  þetta	  nýja	  en	  jafnframt	  
örugga	   umhverfi	   gerði	   unga	   fólkinu	   kleift	   að	   takast	   á	   við	   áskoranir.	   Vegna	  
þess	  hve	  persónuleg	  og	  auðþekkjanleg	  atvikin	  eru	  verður	  ekki	  greint	  frá	  þeim	  
frekar.	  	  

Jafnframt	   þessu	   kom	   fram	   í	   orðum	   flestra	   ungmennanna	   að	   þau	   sóttust	  
eftir	  því	  að	  takast	  á	  við	  nýjar	  áskoranir	  í	  verkefnunum	  og	  að	  þau	  upplifðu	  það	  
sem	  mikilvægan	   hluta	   verkefnanna.	   Dagmar	   segir	   skemmtilegast	   hafa	   verið	  
að	  prófa	  eitthvað	  nýtt:	  

Jú,	   örugglega	   dansinn,	   því	   að	   ég	   ákvað	   einmitt	   að	   prófa	   bara	  
aðeins	   svona	   nýtt	   og	   nýtti	   mér	   það	   þegar	   ég	   tók	   þátt	   í	  
draggkeppni	  hérna	  heima,	  þá	  gat	  maður	  nýtt	  reynsluna.	  Þetta	  er	  
út	  af	  því	  að	  ég	  hef	  farið	  þetta	  áður	  ...	  þá	  náttúrlega	  svona,	  maður	  
veit	  svona	  sirka	  hvað	  er	  að	  fara	  að	  koma	  og	  það	  er	  mjög	  fínt	  að	  
prófa	  eitthvað	  nýtt.	  

Það	  hafi	  því	  verið	  skemmtilegra	  að	  velja	  eitthvað	  nýtt	  og	  krefjandi	  heldur	  en	  
að	   fara	   í	   eitthvað	   fyrirsjáanlegt.	   Í	   hinum	   ýmsu	   athöfnum,	   sem	   unga	   fólkið	  
segir	  að	  hafi	  verið	  hluti	  þeirra	  verkefna	  sem	  það	  tók	  þátt	  í,	  kemur	  fram	  svipuð	  
upplifun	  þar	  sem	  umhverfi	  og	  áskoranir	  eru	  nátengd.	  

4.2.3 Fjölþjóðleg	  sýn	  og	  ný	  sýn	  á	  nærumhverfi	  

Fjölþjóðleg	  vídd	  verkefnanna	  hafði	  mikil	  áhrif	  á	  þátttakendur.	  Þau	  tala	  öll	  um	  
að	  það	  hafi	  gefið	  þeim	  víðari	  sýn	  að	  kynnast	  fólki	  frá	  öðrum	  löndum.	  Þau	  hafi	  
kynnst	  fólki	  með	  annan	  bakgrunn	  en	  þau	  sjálf	  og	  séð	  hjá	  því	  nýja	  möguleika.	  
Sjö	  þeirra	  sem	  rætt	  var	  við	  höfðu	  bæði	  tekið	  þátt	  í	  verkefnum	  hér	  á	  landi	  og	  
erlendis	   og	   var	   það	   upplifun	   þeirra	   að	   ferðin	   til	   útlanda	   hefði	   gefið	   þeim	  
annan	   skilning	   á	   staðháttum	   en	   ef	   þau	   hefðu	   ekki	   haft	   félagsskap	   unga	  
fólksins	  sem	  þar	  bjó.	  Baldur	  segir:	  

Ég	   held	   að	   það	   hafi	   líka	   svona	   opnað	   augun	   hjá	   mörgum.	  
Einhvern	   veginn	   þannig	   og,	   þú	   veist	   líka,	   ef	   að	   maður	   fer	   til	  
útlanda	   og	   maður	   kannski,	   þú	   veist,	   maður	   er	   ekkert	   oft	   að	  
umgangast	  þá	   ...	  ef	  maður	  fer	  til	  Noregs	   ...	  maður	  er	  ekki	  mikið	  
kannski	  með	  Norðmönnum	  þá	   ...	  og	  þarna	  gaman	  að	  vera	  bara	  
með,	  þú	  veist,	  og	  sjá	  hérna	  Noreg	  í	  gegnum	  þau.	  

Ungmennin	   töldu	   sig	   ekki	   aðeins	   hafa	   öðlast	   víðari	   sjóndeildarhring	   heldur	  
hefðu	  þau	  þarna	  fengið	  tækifæri	  til	  að	  skoða	  sitt	  eigið	  samfélag	  í	  nýju	  ljósi.	  Í	  
því	  skyni	  að	  breyta	  sínu	  eigin	  nærumhverfi	  og	  bæta	  það	  tala	  þau	  um	  að	  rýna	  í	  
það	   í	   ljósi	   þeirrar	   fjölþjóðlegu	  þekkingar	   sem	  þau	  öðluðust,	   en	   einnig	   færði	  
hin	  fjölþjóðlega	  reynsla	  þeim	  þakklæti	  fyrir	  það	  sem	  þau	  töldu	  jákvætt	  í	  eigin	  
samfélagi.	  Karen	  segir:	  

...	  það	  er	  allt	  svo	  auðvelt	  hérna,	  því	  það	  er	  búið	  að	  vinna	  að	  því	  
en	  það	  er	  svo	  margt	  sem	  er	  hægt	  að	  breyta	  og	  bæta	  og	  það	  er	  
það	  sem	  við	  fundum	  með	  Noreg	  og	  þess	  vegna	  erum	  við	  að	  spá	  í	  
að	  fara	  í	  annað	  verkefni,	  þú	  veist,	  að	  sjá	  hversu	  miklu	  meira	  við	  
gætum	   gert	   af	   því	   að	   ef	   við	   förum	   ekki	   eitthvert	   og	   sjáum	  
eitthvað	  annað	  þá	  mun	  sýn	  okkar	  ekki	  stækka	  ...	  

Hún	   upplifir	   þvi	   að	   það	   geti	   veitt	   þeim	   sem	   hópi	  mikil	   tækifæri	   að	   kynnast	  
meiri	   fjölbreytni.	  Þetta	  rímar	  vel	  við	  reynslu	  annarra	  viðmælenda	  og	  að	  auki	  
segja	   sum	   frá	   þeirri	   upplifun	   að	   hafa	   fengið	   nýja	   sýn	   á	   stöðu	   sína	   í	  
samfélaginu.	  Við	  að	  kynnast	   fólki	   af	  öðru	  þjóðerni	   gætu	  þau	   séð	  hindranir	   í	  
sínu	  eigin	  samfélagi	  sem	  þau	  annars	  hefðu	  ef	  til	  vill	  ekki	  komið	  auga	  á.	  

...	  það	  að	  vera	  þarna,	  það	  hjálpaði	  mér	  rosalega	  mikið	  ...	  ég	  vissi	  
það	  að	  þetta	  tímabil	  sem	  að	  ég	  sem	  sagt	  [var]	  „gender	  fluid“	   ...	  
að	  það	  yrði	  ekki	  lengi.	  Þú	  veist,	  ég	  myndi	  annaðhvort	  fara	  aftur	  á	  
bak	  eða	  áfram	  þannig	  að	  það	  svona	  [er]	  náttúrlega	  ekki	  auðvelt	  á	  
Íslandi	   að	   vera	   ...	   hvorki	   þetta	   né	   þetta	   eða	   bæði,	   við	   höfum	   í	  
rauninni	  [ekki]	  tungumálið	  til	  þess.	  

Mikael	  fær	  því	  víðari	  sýn	  á	  eigið	  tungumál	  og	  hvernig	  það	  hefði	  áhrif	  á	  hann	  
með	  því	  að	  kynnast	  öðrum	  málum	  en	  hann	  sagði	  að	  sums	  staðar	  á	  Norður-‐
löndum	   til	   dæmis	   og	   meðal	   enskumælandi	   þjóða	   væri	   málið	   hliðhollara	  
„gender	   fluid“	   fólki.	   Ungmennin	   virtust	   öll	  mjög	   fær	   um	  að	   skoða	   samfélag	  
sitt	  og	  eigin	  stöðu	  innan	  þess	  í	  því	  nýja	  ljósi	  sem	  sú	  fjölþjóðlega	  þekking	  sem	  
þau	  öðluðust	  í	  verkefninu	  gaf	  þeim.	  

4.3 Persónulegur	  ávinningur	  ungmenna	  af	  þátttöku	  

Sú	   upplifun	   var	   áberandi	   í	   máli	   allra	   14	   þátttakenda	   í	   rannsókninni	   að	  
verkefnin	   gætu	   gefið	   af	   sér	   persónulegan	   ávinning	   fyrir	   þátttakendur.	  
Umræða	  um	  þennan	  ávinning	  var	  þó	  að	  nokkru	   leyti	  öðruvísi	  háttað	  en	  um	  
aðra	   þætti	   verkefnanna.	   Starfsfólk	   skrifstofu	   virðist	   einna	   helst	   tala	   um	  
þennan	   ávinnning	   sem	   aðalávinning	   eða	   lærdóm	   verkefnanna	   og	   leiðbein-‐
endur	  einnig	  að	  einhverju	  leyti.	   Í	  svörum	  unga	  fólksins	  við	  beinum	  spurning-‐
um	  um	  ávinning	  eða	  nám	  bar	  aftur	  á	  móti	  minna	  á	  umræðu	  um	  persónulegan	  
ávinning.	  Þannig	  er	  þetta	  þema	  fundið	  í	  orðum	  unga	  fólksins	  þó	  að	  þau	  sjálf	  
virðist	   ekki	   í	   öllum	   tilvikum	   gera	   sér	   grein	   fyrir	   því	   sem	   hluta	   náms	   eða	  
ávinnings.	   Í	   þessum	   kafla	   verður	   þessi	   persónulegi	   ávinningur	   tíundaður	   í	  
fjórum	  undirköflum	  út	   frá	  upplifun	  unga	   fólksins.	   Fyrst	  er	   fjallað	  um	  þemað	  
virk	   þátttaka	   og	   yfirfæranleg	   færni	   eins	   og	   það	   kemur	   fram	   í	   máli	   unga	  
fólksins.	   Þá	   upplifun	   ungmennanna	   af	   aukinni	   samskipta-‐	   og	   félagsfærni.	  
Vinátta	   og	   félagstengsl	   birtust	   einnig	   sem	   sterkt	   þema	   í	   upplifunum	   unga	  
fólksins	  af	  ávinningi	  sínum	  og	  í	  loks	  fjallar	  síðasti	  undirkaflinn	  um	  sjálfsöryggi,	  
valdeflingu	  og	  sjálfsnám.	  

4.3.1 	  Virk	  þátttaka	  og	  yfirfæranleg	  færni	  

Ungmennin	  upplifðu	  sterkt	  að	  þau	  hefðu	  verið	  virkir	  þátttakendur	   í	  verkefn-‐
unum	   sem	  þau	   tóku	   þátt	   í.	  Orð	   allra	   viðmælendanna	   gefa	   til	   kynna	   að	   þau	  
telji	  það	  mikinn	  ávinning	  að	  hafa	  verið	  virk	  í	  verkefninu	  og	  sum	  hver	  eru	  mjög	  
meðvituð	   um	   það	   hver	   ávinningur	   þeirra	   er	   af	   virkni	   í	   einstaka	   þáttum	  
verkefnisins.	  Allt	  unga	  fólkið	  tók	  þátt	  í	  hópleikjum	  sem	  hluta	  af	  dagskránni	  og	  
töluðu	  þau	  gjarna	  um	  þá	  sem	  leið	  inn	  í	  hópinn.	  Dagmar	  segir:	  „Það	  er	  hópefli	  

og	  hann	  þarf	  að	  kynna	  sig,	  þá	  allt	   í	  einu	  veit	  ég	  hver	  hann	  er	  og	   svona	  þori	  
aðeins	  að	  tengja	  og	  svona	  án	  þess	  að	  spyrja	  hann.“	  Af	  þessum	  orðum	  má	  sjá	  
að	  leikurinn	  getur	  kveikt	  öryggi	  til	  að	  nálgast	  aðra	  þátttakendur	  í	  verkefninu.	  
Þetta	  fannst	  Dagmar	  hjálpa	  við	  að	  geta	  síðan	  tekið	  þátt	  í	  virku	  námi	  saman.	  	  

Það	  nám	  sem	  fram	  fór	  í	  verkefnunum	  fjórum	  var	  að	  mati	  unga	  fólksins	  að	  
mestu	   leyti	   í	   gegnum	   virk	   ferli	   þar	   sem	   að	   þau	   tóku	   þátt.	   Að	   framkvæma	  
eitthvað	   og	   ná	   tökum	   á	   því	   þannig	   eða	   með	   því	   að	   ræða	   við	   aðra	   þátt-‐
takendur	  og	  skoða	  á	  þann	  hátt	  hug	  sinn	  og	  kynnast	  reynslu	  annarra.	  

Mörg	  dæmi	  komu	  fram	  í	  máli	  viðmælenda	  þar	  sem	  þau	   lýsa	  framkvæmd	  
einhvers	  sem	  þau	  gerðu	  sjálf	  og	  var	  upplifun	  þeirra	  af	  því	  ávallt	  góð.	  Mikael	  
segir:	  	  

Þegar	   að	   við	   gerðum	   „workshop“,	   það	   var	   rosalega	   fínt.	   Við	  
vorum	  með	   sem	   sagt,	   minn	   hópur	   gerði	   þarna	   taktu	   skrefið,	  
þekkirðu	   þann	   leik?	   ...	   og	   það	   heppnaðist	   mjög	   vel,	   fólk	   var	  
mjög	  sátt	  með	  þetta,	  og	  það	  var	  alveg	  frekar	  góð	  tilfinning	  bara	  
að	  sjá	  að	  maður	  gerði	  eitthvað	  sem	  að	  fólk	  hafði	  gaman	  af.	  	  
	  

Þarna	   lýsir	   hann	   tækifæri	   sínu	   til	   að	   skipuleggja	   og	   stýra	   leik	   fyrir	   aðra	  
þátttakendur	  verkefnisins.	  Þannig	  blandast	  hlutverk	   leiðbeinandi	  og	  þátttak-‐
andi	  saman	  og	  hann	  verður	  gerandi	  í	  eigin	  námi.	  Mikael	  virtist	  gera	  sér	  góða	  
grein	   fyrir	  því	   að	  verkefnið	  ætti	   að	   færa	  þeim	  ávinning	   sem	  að	  því	  unnu	  og	  
taldi	  það	  gera	  þeim	  ljóst	  að	  þau	  væru	  ekki	  eingöngu	  þiggjendur	  í	  verkefninu.	  
Hann	  sagði:	  „Ég	  held	  að	  það	  hafi	  verið	  svona	  að	  reyna	  að	  fá	  okkur	  til	  að	  skilja	  
það	   að	   það	   væru	   engir	   „leaders“	   í	   þessu.	   Þú	   veist,	   við	   gætum	   í	   rauninni	  
stjórnað	  einhverju.”	  	  

Ungmennin	  upplifa	  einnig	  að	  þau	  séu	  virk	  í	  þeirri	  fræðslu	  sem	  þau	  fengu	  í	  
verkefninu	   og	   að	   þátttaka	   þeirra	   skipti	  máli.	   Erla	   segir	   að	   þau	   hafi	   lært	   „af	  
hvort	   öðru,	   eiginlega	   aðallega	   svoleiðis“	   í	   umræðum	   um	   viðfangsefni	  
verkefnisins	  vegna	  þeirrar	  mismunandi	  reynslu	  sem	  unga	  fólkið	  sem	  tók	  þátt	  
hafði	  af	  viðfangsefninu.	  Mörg	  þeirra	  töluðu	  einnig	  um	  gildi	  þess	  að	  vera	  virk	  í	  
eigin	   lífi	   eða	   samfélagi	   og	   að	   þau	   gætu	   tekið	   þá	   færni	   sem	   þau	   æfðu	   í	  
verkefninu	  með	  sér	  út	  í	  lífið.	  Samanber	  orð	  Mikaels:	  

	  
Það	   er	   náttúrlega,	  mér	   finnst	   það	  mjög	  mikilvægt,	   eins	   og	   fólk	  
sem	   tekur	   ekki	   sínar	   eigin	   ákvarðanir,	   það	   er	   ekki	   að	   fara	   sína	  
eigin	  leið	  í	  lífinu	  og	  ...	  Ég	  myndi	  segja	  að	  þetta	  hjálpi	  mikið	  að,	  þú	  
veist,	  taka	  þínar	  eigin	  ákvarðanir	  og	  svona.	  Mynda	  þér	  skoðanir.	  

Æfingin	   í	   að	   vera	   virkur	   í	   umræðu	   og	   ræða	   eigin	   upplifun	   sem	   fengin	   er	   í	  
verkefnunum	  sé	  þannig	  færni	  sem	  þau	  geta	  tekið	  með	  sér	  og	  haft	  sjálfsöryggi	  
til	   að	   halda	   því	   áfram	   þegar	   úr	   þessu	   verndaða	   umhverfi	   er	   komið.	   Þessi	  
áhersla	  kom	  sérstaklega	  fram	  í	  þremur	  af	  þeim	  verkefnum	  sem	  skoðuð	  voru	  
og	   í	   einu	   þeirra	   var	   þetta	   kannski	   sérstaklega	   sterkt	   þar	   sem	   hópurinn	   var	  
ungt	  fólk	  sem	  hafði	  glímt	  við	  óvirkni.	  Margrét	  var	  hluti	  af	  þeim	  hópi	  og	  sagði:	  

...	   að	   ólíklegustu	   einstaklingarnir,	   þú	   veist,	   fóru	   að	   taka	   bara	  
risavaxin	   bataskref	   og	   hérna,	   og	   að	   geta	   boðið	   bara	   fólki	   þann	  
möguleika	  að	  geta	  farið	  að	  taka	  þátt	   í	  einhverju	  svona	  ...	  samt	  í	  
þannig	   séð	  öruggu	  umhverfi.	   Einhverjir	   sem	  að	  höfðu	  bara	  ekki	  
...	  bara	  ekki	  treyst	  sér	  í	  að	  gera	  neitt,	  bara	  í	  mörg	  ár.	  	  

Úr	  þessum	  orðum	  má	   lesa	  hversu	  mikið	   tækifæri	   felst	   í	   því	   fyrir	  þetta	  unga	  
fólk	   að	   fá	   að	   taka	   þátt	   og	   vera	   virkt.	   Fyrir	   einstaklinga	   sem	   glímt	   hafa	   við	  
óvirkni	  er	  mikill	  ávinningur	  fólginn	  í	  þeirri	  tilfinningu	  (e.	  sense	  of	  accomplish-‐
ment)	  að	  hafa	  leyst	  af	  höndum	  verkefni	  og	  tekist	  á	  við	  áskorun.	  Virkni	  innan	  
hópsins	   skiptir	  því	  miklu	  máli	   fyrir	  alla	  viðmælendur	  og	   í	  henni	   felst	  að	  sem	  
gerendur	   frekar	   en	   þiggjendur	   geta	   þátttakendur	   hlotið	   þann	   ávinning	   af	  
verkefnunum	  sem	  þau	  helst	  kjósa.	  

Fimm	  þeirra	   tóku	   þátt	   í	   verkefnum	   sem	  þau	   upplifðu	   að	   þau	   sjálf	   hefðu	  
mótað	  og	  er	  það	  áberandi	  í	  orðum	  þeirra	  þegar	  þau	  tala	  um	  aðkomu	  sína	  að	  
verkefninu.	  Þau	   tala	  um	  verkefnið	   sem	  þeirra	  eign	  og	   sköpun	  auk	  þess	   sem	  
þau	  hafi	  verið	  þátttakendur.	  Karen	  segir	  	  

Við	   skipulögðum	  allt	   ...	   við	  ákváðum	  allt	   sem	  að	  átti	   að	  gera	   ...	  
Elfar	  hjálpaði	  okkur	  að	  sjálfsögðu	  mjög	  mikið	  með	  umsóknina	  en	  
eins	  og	  núna	  vorum	  við	  að,	  þú	  veist,	  vildum	  fá	  annað	  verkefni	  og	  
þá	   var	   bara	   fundur	   og	   við	   bara	   tókum	   þann	   fund	   í	   bara,	   hvað	  
viljum	  við	  gera	  ...	  þetta	  var	  bara	  svona	  líka	  af	  því	  við	  erum	  búin	  
að	  gera	  þetta	  áður,	  þá	  erum	  við	  búin	  að	   læra	  af	  reynslunni,	  en,	  
já,	  það	  er	  það	  skemmtilegasta,	  sko,	  því	  að	  þetta	  er	  okkar.	  

Í	  þessum	  orðum	  birtist	  sterkt	  sannfæring	  hennar	  um	  eigin	  getu.	  Að	  hún	  hafi	  
tekið	   virkan	   þátt	   í	   að	   skipuleggja	   og	   framkvæma	   þetta	   verkefni	   og	   að	  
hópurinn	  búi	  að	  þeirri	  reynslu.	   Í	   framhaldinu	  hafi	  þau	  haft	  kunnáttu	  og	  getu	  
til	  að	  ráðast	   í	  skipulag	  annars	  verkefnis	  á	  auðveldan	  hátt.	  Elfar,	   leiðbeinandi	  
þeirra,	   hafi	   því	   haft	   það	  hlutverk	   að	   aðstoða	  þau	   við	  umsóknina	  en	  ekki	   að	  
stýra	   þeim	   í	   því	   sem	   þau	   tóku	   sér	   fyrir	   hendur,	   þar	   hafi	   þau	   sjálf	   verið	  
gerendur.	   Upplifun	   hennar	   af	   því	   leynir	   sér	   ekki	   þegar	   hún	   segir	   það	   vera	  

skemmtilegasta	   hlutann.	   Hún	   er	   einnig	   sér	  meðvituð	   um	   hvað	   fylgir	   því	   að	  
unga	  fólkið	  sjálft	  hafi	  svo	  virkt	  hlutverk	  í	  verkefninu.	  Hún	  segir:	  „Það	  var	  bara	  
svo	  mikil	  reynsla	  ...	  þú	  veist,	  við	  fengum	  svo	  mikið	  frelsi	  að	  gera	  það	  sem	  við	  
vildum	  ...	  mikla	  ábyrgð.”	  	  

Öllum	   þeim	   ungmennum	   sem	   rætt	   var	   við	   þótti	   þau	   hafa	   verið	   virkir	  
þátttakendur	  í	  verkefninu	  og	  að	  ávinningur	  þess	  væri	  margvíslegur.	  Tenging	  
við	  önnur	  ungmenni	  í	  verkefninu,	  tækifæri	  til	  að	  læra	  hvert	  af	  öðru	  og	  æfing	  
í	   að	   vera	   virk	   í	   eigin	   lífi	   lita	   umræðu	  þeirra	  um	  virkni	   sína	   í	   verkefninu.	  Að	  
auki	   fylgi	   því	   ákveðin	   skuldbinding	   við	   verkefnið	   í	   þeim	   tilfellum	   sem	  
ungmennin	  upplifa	  sterkt	  að	  þau	  hafi	  skapað	  verkefnið.	  

4.3.2 Aukin	  samskipta-‐	  og	  félagsfærni	  

Unga	  fólkinu	  var	  tíðrætt	  um	  samskipti	   innan	  verkefnanna	  og	  fram	  kemur	  að	  
verkefnin	  hafi	  verið	  vettvangur	  til	  að	  auka	  bæði	  samskipta-‐	  og	  félagsfærni.	  Öll	  
ungmennin	  nefna	  að	  tungumálið	  hafi	  verið	  ákveðin	  áskorun	  í	  verkefninu.	  Sum	  
segja	  að	  þau	  sjálf	  hefðu	  gjarna	  viljað	  vera	  betri	  í	  ensku	  til	  að	  geta	  lagt	  meira	  af	  
mörkum	  til	  verkefnisins.	  Ingunn	  segir:	  „Kannski	  var	  eitthvað	  sem	  mig	  langaði	  
að	   segja	   en	   ég	   einhvern	   veginn	   svona	   kom	  því	   ekki	   að	   af	   því	   að	   ég	   var	   svo	  
hrædd	  um	  að	  ég	  myndi	  klúðra	  því.“	  Hún	  tekur	  þó	  fram	  að	  hún	  hafi	  engu	  að	  
síður	  lært	  mikið	  í	  ensku	  í	  verkefninu.	  Mörg	  tala	  um	  að	  önnur	  ungmenni	  sem	  
tóku	  þátt	  með	  þeim	  hafi	  lent	  í	  vandræðum	  með	  að	  tala	  ensku	  og	  þá	  hafi	  þau	  
og	  hópurinn	  þurft	  að	  taka	  tillit	  til	  þess	  og	  sjá	  til	  þess	  að	  allir	  fengju	  tækifæri	  til	  
að	  vera	  með	  þrátt	  fyrir	  tungumálaörðugleika.	  Baldur	  segir:	  

Það	   voru	   kannski	   nokkrir	   sem	   fannst	   leiðinlegt	   hvað	   þau	   voru	  
kannski	  ekki	  góð	  í	  ensku	  og	  náðu	  ekki	  að	  tjá	  sig	  mikið	  en	  þá	  bara	  
hjálpuðust	  allir	  að,	  skilurðu,	  að	  ...	  gera	  þau	  skiljanleg.	  

Hér	   kemur	   fram	   að	   hann	   upplifir	   tungumálaörðugleika	   sem	   áskorun	   sem	  
hópurinn	  vinnur	   í	  að	  yfirstíga	  saman.	  Það	  er	  þvi	  tækifæri	  fyrir	  þau	  í	  hópnum	  
sem	   eru	   færari	   í	   ensku	   en	   önnur	   að	   læra	   að	   taka	   tillit	   og	   auka	   eigin	  
samskiptafærni	  með	  því	  að	   taka	  að	   sér	  það	  hlutverk	  að	  vera	  milliliðir.	   Fram	  
kom	   að	   allt	   unga	   fólkið	   áleit	   sig	   hafa	   öðlast	   ákveðna	   félagsfærni	   við	   að	  
umgangast	  hóp	  svo	  náið	  í	  alllangan	  tíma.	  Guðrún	  segir:	  

Ég	  lærði	  meira	  umburðarlyndi	  og	  ég	  lærði	  það	  ...	  að	  ég	  get	  alveg	  
verið	   innan	   um	   fólk	   sem	   að	   kannski	   mér	   líkar	   ekki	   við	   svona	  
venjulega,	   dagsdaglega.	   Ég	   get	   látið	  mér	   lynda	   við	   það	   og	   það	  
getur	  bara	  verið	  fínt	  ...	  

Hér	  segir	  hún	   frá	  því	  að	  hún	  hafi	  öðlast	  þá	   færni	   í	   samskiptum	  að	  ekki	  væri	  
aðalatriði	   að	  henni	   tækist	   alla	   jafna	   að	   lynda	   við	   fólkið	   í	   hópnum.	  Hún	   sjálf	  
hafði	  lært	  að	  taka	  tillit	  til	  þess	  og	  eiga	  með	  því	  jákvæða	  upplifun.	  Áður	  hafði	  
hún	  talað	  um	  hópinn	  sem	  mjög	  náinn	  og	  skemmtilegan	  og	  sýnir	  samanburður	  
þeirra	  orða	  fram	  á	  hæfni	  hennar	  til	  að	  eiga	  í	  jákvæðum	  samskiptum	  við	  fólkið	  
sem	   var	   með	   henni.	   Þegar	   þessi	   mótsögn	   er	   skoðuð	   í	   orðum	   annarra	  
viðmælenda	  kemur	   í	   ljós	  að	  ekki	  er	  óalgengt	  að	  þau	   líti	   jákvæðum	  augum	  á	  
hópinn	   sinn	   og	   samskipti	   við	   hann,	   en	   einnig	   kom	   fram	   að	   samskipti	   við	  
einstaka	  aðila	  hefðu	  reynt	  á	  þolinmæðina.	  	  

Samskipti	   unga	   fólksins	   við	   jafningja	   sína	   þroskuðu	   að	   þeirra	   sögn	   ekki	  
aðeins	  samskipta-‐	  og	  félagsfærni	  þeirra.	  Þátttakendur	  kunnu	  frá	  því	  að	  segja	  
að	  þau	  hefðu	   farið	   í	   leiki,	   umræður	  eða	  æfingar	   sem	  beinlínis	   var	  ætlað	   að	  
þjálfa	  þessa	  færniþætti.	  Baldur	  segir:	  

Sem	   var	   hérna	   með	   svona,	   alveg	   rosalega	   svona	   hópvinnuleiki	  
sko.	  Þannig	  að	  við	  leystum	  það	  vel	  sko,	  það	  var	  hérna,	  það	  og	  svo	  
líka.	  Já,	  það	  var	  eiginlega	  bara	  með	  svona	  flestallt,	  það	  var	  alveg,	  
það	  var	  mjög	  góð	  hópvinna	  þarna.	  

Leikir	  sem	  byggðust	  upp	  á	  samvinnu	  voru	  hluti	  af	  öllum	  verkefnunum	  og	  gáfu	  
ungmennunum	   tilfinningu	   fyrir	   því	   hversu	   vel	   hópurinn	   gat	   leyst	   hlutina	   í	  
sameiningu.	   Einnig	   sögðu	   þátttakendur	   í	   þremur	   af	   þeim	   verkefnum	   sem	  
skoðuð	   voru	   frá	   því	   að	   í	   verkefnavinnunni	   hefðu	   þau	   fengið	   tækifæri	   til	   að	  
deila	   tilfinningum	   sínum,	   skoðunum	   og	   upplifun	   með	   hópnum	   í	   öruggu	  
umhverfi.	  Í	  frásögnum	  þeirra	  kemur	  skýrt	  fram	  að	  þau	  skynjuðu	  mikið	  traust	  
gagnvart	  samferðafólki	  sínu.	  Baldur	  segir:	  

Þá	  tókum	  við	  svona	  „circle	  of	  trust“	  hérna	  og	  varðeldur	  og	  sátum	  
í	  hring	  og	  voða	  kósí,	  og	  þá	  voru	  allir	  bara	  að	  segja	  frá,	  þú	  veist,	  
sinni	  upplifun	  af	  verkefninu	  og,	  þú	  veist,	  það	  fóru	  voða	  margir	  að	  
gráta	  og	  þetta	  var	  alveg	  voða	  ...	  

Einhver	  ungmennanna	   tengja	  æfinguna	   sem	  þau	   fengu	   í	   að	   tjá	   sig	  beint	   við	  
getu	  sína	  til	  samskipta	  í	  því	  sem	  þau	  eru	  að	  fást	  við	  núna.	  Dagmar	  segir:	  

Ég	  er	  miklu	  meira	  undirbúin	  fyrir	  þetta	  [starf	  sem	  fræðslufulltúi]	  
frekar	  en	  þegar	  maður	  fór	  fyrst	  í	  þetta	  og	  var	  bara	  að	  lesa	  þetta	  
af	   einhverjum	   glærum	   og	   eitthvað	   svona.	   Þegar	   maður	   getur	  
komið	   með	   svo	   mikið	   af	   dæmum	   sjálfur,	   úr	   sínu	   eigin	   lífi,	   og	  
talað	  miklu	  svona	  meira	  um	  þetta,	  því	  að	  það	  er	  ekkert	  gaman	  að	  

fylgjast	   með	   einhverjum	   sem	   að	   horfir	   bara	   á	   glærur	   og	   er	   að	  
lesa	  beint	  þannig.	  

Hér	  talar	  Dagmar	  um	  þekkingu	  sem	  er	  að	  verða	  svo	  töm	  að	  auðvelt	  er	  
að	   tala	   um	   viðfangsefnið.	   Þekkingin	   er	   sprottin	   af	   eigin	   reynslu	   þess	  
sem	   hana	   hefur	   og	   skilningur	   viðkomandi	   er	   því	   hans	   eigin	   en	  
takmarkast	  ekki	  við	  það	  efni	  sem	  er	  á	  glærum	  eða	  í	  öðru	  fræðsluefni.	  	  

4.3.3 Vinátta	  og	  félagatengsl	  

Allt	   unga	   fólkið	   sem	   rætt	   var	   við	   kom	   inn	   á	   mikilvægi	   verkefnanna	   sem	  
vettvang	   til	   að	   mynda	   félagatengsl	   og	   styrkja	   vináttubönd.	   Þetta	   þema	   er	  
nátengt	  því	   sem	  á	  undan	   fer	  en	  á	  þeim	  er	  þó	  nægur	  blæbrigðamunur	   til	  að	  
gera	  hér	  greinarmun.	  Í	  kaflanum	  að	  framan	  er	  fjallað	  um	  færni	  unga	  fólksins	  
en	  hér	  verður	  sjónum	  beint	  að	  mannlegum	  tengslum	  og	  þannig	   í	   raun	  verið	  
að	  lýsa	  þeim	  félagsauði	  sem	  ungmennin	  eignast	  með	  þátttöku	  í	  verkefnunum.	  
Þegar	   spurt	   var	   um	   þær	   væntingar	   sem	   þau	   höfðu	   til	   verkefnisins	   töluðu	  
mörg	  hver	  um	  vinatengsl.	  Það	  var	  sérstaklega	  áberandi	   í	   svörum	  þeirra	  sem	  
höfðu	  áður	  tekið	  þátt	  í	  svipuðum	  verkefnum	  eða	  verkefnum	  með	  sama	  hópi.	  
Erla	  segir	  að	  hún	  hafi	  

...	   lítið	   hugsað	   um	   verkefnið.	   Ég	   var	   svo	   spennt	   að	   hitta	   gömlu	  
vinina	   frá	   Noregi	   og	   svona,	   og	   líka	   af	   því	   að,	   þú	   veist,	   ég	   bý	   í	  
Borgarnesi	   og	   allir	   krakkarnir	   sem	   voru	   með	   mér	   í	   þessu	   þá	  
bjuggu	   annars	   staðar,	   þú	   veist,	   þannig	   að	   þetta	   var	   svona	   tíu	  
daga	  hittingur	  með	  þeim	  líka.	  

Í	  hennar	  huga	  eru	  endurfundirnir	  við	  vinina,	  sem	  hún	  hafði	  kynnst	   í	  verkefni	  
sem	  þau	  unnu	  árið	  á	  undan	  með	  sama	  hópi,	  aðaltilhlökkunarefni	  þess	  að	  taka	  
aftur	   þátt	   í	   verkefninu.	   Henni	   verður	   tíðrætt	   um	   mikilvægi	   vináttubanda	   í	  
verkefninu	   og	   setur	   í	   orð	   það	   sem	  mörg	   hinna	   ungmennanna	   tjá	   óbeinum	  
orðum.	  Unga	  fólkið	  talar	  margt	  um	  tengslin	  við	  samferðafólk	  sitt	  sem	  eitt	  af	  
því	  sem	  minnistæðast	  sé	  við	  verkefnin.	  Guðrún	  segir:	  „Það	  sem	  var	  best	  við	  
þennan	  tíma	  var	  að	  hvað	  hópurinn	  var	  góður	  og	  samheldinn	  ...“	  Í	  þeim	  orðum	  
kristallast	   hversu	  mikið	   vægi	   tengslin	   við	   hópinn	   hefur	   og	   endurspegla	   þau	  
það	  viðhorf	  unga	   fólksins	  að	   tengslin	  eru	   stór	  hluti	  af	  því	  að	  gera	   reynsluna	  
jákvæða.	  Áhrif	  vinatengslanna	  hafa	  greinilega	  mikil	  áhrif	  á	  unga	  fólkið	  og	  gerir	  
lífsreynsluna	  skemmtilegri.	  Erla	  segir:	  „Þetta	  var	  bara	  ógeðslega	  gaman.	  Það	  
var	  svo,	  allir	  búnir	  að	  kynnast	  svo	  vel.”	  Sum	  ungmennanna	  nefndu	  einnig	  að	  
félagatengslin	  hefðu	  veitt	  tækifæri	  til	  náms.	  Karen	  segir:	  

Já,	   þetta	   er	   ótrúlega	   gefandi	   og	   hérna,	   fá	   að	   kynnast,	   þú	   veist,	  
fólki	  frá	  öðrum	  löndum	  ...	  sem	  ég	  tala	  við	  reglulega,	  skilurðu,	  af	  
því	  að,	  þú	  veist,	  þetta	  er	  bara	  svona,	  það	  er	  ótrúlega	  flott	  og	  það	  
er	   ótrúlega	   gaman	   að	   fá	   að	   kynnast	   nýjum	   skoðunum	   og	   nýju	  
fólki.	  

Þarna	  segir	  hún	  að	  það	  sem	  hún	  geti	  lært	  af	  samskiptum	  við	  vinina	  sem	  hún	  
kynnist	   sé	   ástæða	   til	   þess	   að	   halda	   samskiptunum	   áfram.	   Að	   tengslin	   geti	  
víkkað	   sjóndeildarhring	   hennar.	   Þetta	   kom	   einnig	   fram	   í	   máli	   þeirra	   sem	  
kynntust	   í	  þeim	  verkefnum	  sem	  þau	  tóku	  þátt	   í	  með	  einhverjum	  sem	  voru	   í	  
sömu	  stöðu	  og	  þau.	  Mikael	  segir:	  

Til	  dæmis	  af	  því	  að	  ég	  var	  að	  velta	  fyrir	  mér,	  þú	  veist,	  þessu	  ferli,	  
transferli.	  ég	  kynntist	  rosalega	  mikið	  af,	  kynntist	  ...	  Svía	  og	  Finna,	  
þeir	  voru	  með	  mér	  í	  herbergi,	  og	  þeir	  voru	  báðir	  transmenn	  sem	  
að	   ég	   hafði	   ekki	   hugmynd	   um	   fyrr	   en	   við	   fórum	   eitthvað	   að	  
spjalla	  meira	  saman	  um	  það.	  Og	  maður	  einhvern	  veginn	  sér	  bara	  
fleiri	  möguleika	  í	  rauninni.	  

Tengslin	   við	   þessa	   stráka	   eru	   honum	   því	   ákveðinn	   félagsauður	   sem	   hann	  
getur	  nýtt	  sér	  til	  að	  öðlast	  innsýn	  í	  reynslu	  annarra	  sem	  hafa	  upplifað	  svipaða	  
hluti	  og	  hann	  er	  að	  gera	  og	  öðlast	  þannig	  þekkingu	  sem	  erfitt	  getur	  verið	  að	  
sækja.	   Þarna	   lýsir	   hann	  því	   að	  hann	  upplifir	   ákveðna	   valdeflingu	   við	  það	  að	  
mynda	  tengsl	  og	  sjá	  möguleika.	  Það	  er	  því	  ljóst	  að	  vináttu-‐	  og	  félagatengsl	  eru	  
unga	   fólkinu	   mjög	   mikilvægur	   hluti	   verkefnanna	   og	   að	   hægt	   er	   að	   hafa	  
margvíslegan	  ávinning	  af	  slíkum	  tengslum.	  Aukin	  ánægja	  er	  ofarlega	  í	  hugum	  
allra	   ungmennanna	   þegar	   þau	   ræða	   um	   vináttu	   í	   verkefninu	   auk	   þess	   sem	  
sum	   hver	   sjá	   tækifæri	   sín	   til	   náms	   aukast	   við	   tengslin	   sem	   þau	   mynda	   í	  
verkefnunum.	  

4.3.4 Sjálfsöryggi,	  valdefling	  og	  sjálfsnám	  

Fram	  kemur	  í	  máli	  sjö	  þeirra	  ungmenna	  sem	  ég	  ræddi	  við	  að	  þau	  hafi	  kynnst	  
sjálfum	   sér	   betur	   í	   verkefninu	   og	   gefa	   það	   til	   kynna	   að	   verkefnin	   styrki	  
sjálfstraust.	   Ungmennin	   tala	   bæði	   beinum	   og	   óbeinum	   orðum	   um	   það	  
sjálfstraust	  sem	  þau	  hafa	  öðlast	  með	  þátttökunni	  og	  telja	  það	  stafa	  af	  hinum	  
ýmsu	  þáttum	  verkefnanna.	  Karen	  segir:	  

...	  þetta	  er	  mjög	  mikið	  svona	  búst	  fyrir	  sjálfstraustið.	  Þú	  veist	   ...	  
ég	  mun	  aldrei	  örugglega	  segja	  þetta	  nógu	  oft.	  Bara	  að	   fá	  þessa	  
ábyrgð	   í	   hendurnar	   og	   einhver	   treysti	   manni	   fyrir	   að	   gera	  

eitthvað	  og	  að	  það	  er	  leyft	  manni	  að	  svona	  kanna	  skoðanir	  sínar	  
á	  svona	  ýmsum	  hlutum	  er	  bara	  svo	  ótrúlega	  mikilvægt.	  

Hún	  tók	  þátt	  í	  verkefni	  sem	  var	  að	  miklu	  leyti	  þróað	  af	  ungmennunum	  sjálfum	  
og	  upplifði	  mikið	  traust	  í	  því	  að	  verkefninu	  væru	  úthlutaðir	  fjarmunir	  og	  þau	  
fengju	   að	   stýra	   námi	   sínu.	   Að	   standa	   undir	   slíkum	   væntingum	   finnst	   henni	  
gefa	  sér	  mikið.	  Einnig	  upplifir	  hún	  tækifæri	  til	  að	  kynnast	  sjálfri	  sér	  og	  kanna	  
hug	  sinn	  sem	  styrkjandi	   reynslu.	  Þessi	  orð	  Karenar	  spegla	  mjög	  vel	  umræðu	  
annarra	  viðmælenda	  þar	  sem	  þeim	  verður	  tíðrætt	  um	  tækifæri	  til	  að	  kynnast	  
sjálfum	  sér	  betur	  og	  að	  átta	  sig	  betur	  á	  því	  hver	  þau	  eru	  og	  hvað	  þau	  geta.	  
Kjarni	  þessarar	  umræðu	  ungmennanna	  er	  að	  þau	  upplifa	  það	  sem	  valdeflandi	  
reynslu	  að	  taka	  þátt	  í	  verkefnunum	  og	  sú	  valdefling	  á	  sér	  einna	  helst	  rætur	  í	  
auknu	  sjálfsöryggi	  og	  sjálfsþekkingu.	  

Tæplega	   helmingur	   ungmennanna	   sem	   rætt	   var	   við	   tilheyrir	  minnihluta-‐
hópum	  og	  ljóst	  var	  á	  umræðu	  þeirra	  að	  verkefnin,	  sem	  þau	  tóku	  þátt	  í,	  voru	  
valdeflandi	   upplifun	   þar	   sem	   þau	   fengu	   tækifæri	   til	   að	   kynnast	   málefnum	  
þess	  hóps	  sem	  þau	  tilheyra	  og	  að	  kynnast	  sjálfum	  sér	  í	  öruggum	  aðstæðum.	  
Dagmar	  segir:	  

...	   að	   fara	  á	  þetta,	  það	  hjálpar	  manni	   rosalega	  að	   finna	  bara	  út	  
hver	   maður	   er	   sjálfur.	   Því	   að	   eins	   og	   maður,	   það	   er	   þessi	  
hugmynd	   um	   að	   það	   sé	   bara	   karlkyn	   og	   kvenkyn,	   að	   það	   sé	  
ekkert	   neitt	   á	   milli,	   og	   síðan	   eru	   kannski	   svona	   fleiri	  
valmöguleikar.	  

Hér	  er	  Dagmar	  að	  lýsa	  þeirri	  reynslu	  að	  verkefnið	  geti	  auðveldað	  einstaklingn-‐
um	   að	   átta	   sig	   á	   sjálfum	   sér	   ef	   sú	   upplifun	   samræmist	   ekki	   hefðbundnu	  
gildismati.	  Að	  vitneskjan	  um	  fleiri	  valmöguleika	  geri	  manni	  kleift	  að	  átta	  sig	  á	  
eigin	   kynverund	   og	   gefi	   vald	   til	   þess	   að	   staðsetja	   sig.	   Verkefnin	   eru	   einnig	  
talin	  valdeflandi	  fyrir	  unga	  fólkið	  að	  því	  leyti	  að	  þar	  finna	  þau	  styrk	  til	  að	  vekja	  
máls	  á	  þeim	  málefnum	  sem	  eru	  þeim	  hugleikin.	  Margrét	  segir:	  	  

Það	   fannst	   okkur	   náttúrlega	   alveg	   ótrúlega	   spennandi,	   að	   við	  
værum	   líka	   dálítið	   að	   brjóta	   niður	   einhverja	  múra	   ...	   þá	   fannst	  
okkur	  þetta	  vera	  bara	  tilvalið	  tækifæri	  til	  þess	  þá	  að	  nota	  ...	  þetta	  
tækifæri	  til	  þess	  að	  vekja	  máls	  á	  ...	  stöðu	  hópsins.	  Þetta	  er	  mjög	  
falinn	  hópur	  þannig.	  

Þarna	   fjallar	   Margrét	   um	   valdeflingu	   hópsins	   sem	   hún	   tilheyrir	   og	  
hvernig	   þau	   upplifðu	   að	   verkefnið	   gæti	   verið	   tækifæri	   til	   þess	   að	  

valdefla	   hópinn	   sem	   heild	   í	   samfélaginu.	   Valdefling	   þess	   hóps	   kemur	  
einnig	   fram	   í	   þeim	   tækifærum	   sem	  önnur	   verkefni	   veittu.	   Ungt	   fólk	   í	  
samfélaginu	  er	  ekki	  valdamikill	  hópur	  og	  ungmennin	  fá	  í	  verkefnunum	  
tækifæri	  til	  valdeflingar.	  Karen	  segir:	  

...	  ógeðslega	  gaman,	  þetta	  er	  svo	  gefandi,	  þetta	  er	  bara.	  Ohh,	  ég	  
veit	   ekki	   hvernig	   ég	   á	   að	   lýsa	   því,	   en	   þetta	   eru	   bara	   svo	  mikil	  
forréttindi,	   finnst	   mér,	   af	   því	   að	   við,	   það	   er	   ekki	   oft	   sem	   að	  
ungmenni	  fá	  svona	  mikla	  stjórn	  og	  ábyrgð.	  

Hér	  er	  Karen	  að	  lýsa	  því	  mikla	  tækifæri	  sem	  felst	  í	  verkefninu	  og	  að	  það	  
sé	   ekki	   sjálfsagt	   mál	   að	   hópurinn	   sem	   hún	   tilheyrir	   fái	   slík	   tækifæri.	  
Verkefnið	   hafi	   því	   möguleika	   á	   að	   vera	   valdeflandi	   fyrir	   hópinn	   sem	  
heild	   en	   einnig	   fannst	   henni	   hún	   persónulega	   „læra	   um	   ...	   svo	  margt	  
svona,	   hvernig	   þú	   getur	   tekið	   ábyrgð	   og	   látið	   rödd	   þína	   heyrast“.	   Í	  
orðum	   hennar	   kemur	   fram	   hve	   vel	   hún	   telur	   verkefnið	   geta	   verið	  
valdeflandi.	   Niðurstöðurnar	   sýna	   að	   upplifun	   allra	   viðmælenda	   er	   lík	  
þeirri	   sem	   Karen	   setur	   þarna	   í	   orð.	   Þátttakan	   gefur	   þeim	   tækifæri	   til	  
sjálfsnáms	  og	  að	  afla	  sér	  þekkingar	  sem	  þau	  geta	  nýtt	  áfram	  í	  daglegu	  
lífi.	  Upplifunin	  er	  á	  þann	  hátt	  valdeflandi	  fyrir	  unga	  fólkið	  og	  í	  því	  birtist	  
sá	  styrkur	  sem	  verkefnin	  búa	  yfir.	  	  

4.4 Samantekt	  niðurstaðna	  

Fyrsta	   rannsóknarspurningin	   var:	   Hverjar	   eru	   áherslur	   í	   verkefnum	   EUF	  
samkvæmt	   starfsfólki	   skrifstofu	   Evrópu	   unga	   fólksins?	   Fram	   kom	   í	   máli	  
starfsfólksins	  sem	  rætt	  var	  við	  að	  það	  hafði	  skýra	  sameiginlega	  sýn	  á	  markmið	  
verkefnanna	  og	  hvernig	  það	   taldi	   að	  best	  mætti	  ná	  þeim	  markmiðum.	   Lögð	  
var	   áhersla	   á	   að	   verkefnin	  ættu	   að	   efla	   ungmennin	  og	   veita	   þeim	   tækifæri.	  
Þau	   tækifæri	   sem	   kynnu	   að	   felast	   í	   verkefninu	   gætu	   verið	   margbreytileg	  
tækifæri	   til	   sértæks	  náms	  og	  einnig	   til	   almenns	  þroska.	  Tækifærin	  ættu	  það	  
þó	  sameiginlegt	  að	  vera	  nám	   í	  óformlegu	  umhverfi.	  Starfsfólkið	  hafði	   skýrar	  
hugmyndir	  um	  óformlegt	  nám	  og	  mjög	  jákvæða	  sýn	  á	  það	  sem	  námsaðferð.	  	  

Hlutverk	  starfsfólksins	  er	  að	  meta	  þær	  umsóknir	  sem	  berast	  og	  gerir	  það	  
ákveðnar	  kröfur	  til	  þess	  að	  umsóknir	  séu	  góðar.	  Sú	  ábyrgð	  er	  fyrst	  og	  fremst	  
lögð	  á	  herðar	  þeim	   sem	  sækja	  um	  og	   vilja	   leiðbeina	  ungu	   fólki	   í	   verkefnum	  
styrktum	  af	  EUF.	  Krafa	  er	  gerð	  um	  fagleg	  vinnubrögð	  og	  getu	  til	  að	  leiðbeina	  á	  
þann	  hátt	  að	  unga	  fólkið	  taki	  virkan	  þátt	  í	  ferlinu	  en	  fái	  þá	  leiðsögn	  sem	  það	  
þarf	   til	   að	   framkvæma	   verkefnin.	   Einar	   talar	   til	   dæmis	   um	   ákveðin	  milliveg	  
þegar	  hann	  segir	  ekki	  æskilegt	  að	  ungmennin	  geri	  umsóknina	  alla	  sjálf	  en	  að	  

þau	   séu	   þátttakendur	   í	   að	   ákveða	   hvað	   sé	   gert.	   Það	   endurspeglar	   þá	   sýn	  
þeirra	   að	   verkefnin	   eigi	   fyrst	   og	   fremst	   að	   taka	   mið	   af	   ungmennunum	   og	  
miðast	   við	   óskir	   þeirra	   og	   þarfir.	   Starfsfólkið	   leggur	   áherslu	   á	   að	   dagskrá	  
verkefnanna	  eigi	  að	  vera	  menntandi	  og	  að	  ákveðin	  samfella	  þurfi	  að	  vera	  milli	  
dagskrárliða	   og	   þeirra	   markmiða	   sem	   sett	   eru.	   Á	   heildina	   litið	   er	   það	   sýn	  
starfsfólksins	  að	  um	  sé	  að	  ræða	  fjölbreytt	  tækifæri	  til	  menntunar	  og	  þroska	  í	  
óformlegu	  umhverfi.	  Áætlunin	  bjóði	  ákveðið	  umhverfi	  til	  þess	  og	  því	  er	  gerð	  
rík	  krafa	  um	  það	  að	  þeir	  sem	  sækja	  um	  að	   leiðbeina	  ungu	   fólki	   í	  verkefnum	  
vinni	  faglega	  og	  hafi	  getu	  til	  að	  leiðbeina	  því	  í	  óformlegu	  námsumhverfi.	  	  

Önnur	  rannsóknarspurning	  var:	  Hverjar	  eru	  áherslur	  leiðbeinenda	  verkefna	  
EUF	  í	  samvinnu	  við	  ungt	  fólk.	  Þegar	  þessari	  spurningu	  er	  svarað	  er	  mikilvægt	  
að	  hafa	  í	  huga	  að	  hér	  er	  um	  eigindlega	  rannsókn	  að	  ræða	  og	  niðurstöður	  því	  
ekki	   hægt	   að	   yfirfæra	   á	   aðra	   leiðbeinendur	   en	   þá	   sem	   þátt	   tóku	   í	   rann-‐
sókninni.	   Þau	   verkefni	   sem	   valin	   voru	   í	   rannsóknina	   voru	   talin	   sérstaklega	  
heppileg	  til	  að	  skoða	  þann	  ávinning	  sem	  hlotist	  getur	  af	  þátttöku	  í	  verkefnum	  
sem	   þessum.	   Svör	   leiðbeinendanna	   spegluðu	   áherslur	   starfsfólks	   skrifstofu	  
nokkuð	   vel.	   Verkefnin	   sem	   fjallað	   var	   um	  voru	  þó	  ólík	   og	   áherslur	   leiðbein-‐
enda	  því	  einnig.	   Í	  einu	  verkefni	  var	  umfjöllunarefnið	  virk	  þátttaka	  ungs	  fólks	  
og	  í	  öðru	  var	  unnið	  með	  hóp	  einstaklinga	  sem	  átti	  á	  hættu	  að	  vera	  félagslega	  
óvirkur.	  Áhersla	   leiðbeinenda	  á	  virkni	  unga	   fólksins	  var	  því	   sérstaklega	  mikil	  
svo	  og	  á	   tækifæri	  verkefnisins	   til	  að	  kynna	  markmið	  hópsins	  út	  á	  við.	   Í	  öðru	  
verkefni	  var	  unnið	  með	  ungu	  hinsegin	  fólki	  og	  því	  var	   lögð	  sérstök	  áhersla	  á	  
að	  skapa	  öruggt	  umhverfi	  þar	  sem	  ungmennin	  gátu	  verið	  þau	  sjálf	  og	  að	  veita	  
þeim	  aðgang	  að	   fræðslu	   sem	  varðaði	  þau	  og	  erfitt	   getur	   verið	  að	   fá	  annars	  
staðar.	  Í	  þessu	  birtist	  þó	  sameiginleg	  áhersla	  á	  að	  sníða	  verkefnin	  og	  það	  nám	  
sem	  þar	  fór	  fram	  að	  þeim	  hópum	  sem	  leiðbeinendur	  unnu	  með.	  	  

Í	  máli	  allra	  leiðbeinenda	  kom	  fram	  vilji	  þeirra	  til	  að	  gefa	  unga	  fólkinu	  fullan	  
kost	   á	   að	   tjá	   sig	   og	   ígrunda	   reynslu	   sína	   í	   samræðu	   við	   aðra	   í	   hópunum.	   Í	  
sumum	  tilfellum	  var	  áherslan	  einkum	  á	  tækifæri	  unga	  fólksins	  til	  að	  tjá	  sig	  um	  
og	   hafa	   áhrif	   á	   verkefnið	   sjálft	   en	   í	   öðrum	   tilvikum	   var	   frekar	   um	   að	   ræða	  
tækifæri	   til	   að	   tjá	   sig	   um	   eigin	   líðan	   og	  melta	   þá	   persónulegu	   reynslu	   sem	  
unga	   fólkið	   hafði	   upplifað	   hvert	   fyrir	   sig	   eða	   sem	   hluti	   af	   hópi.	   Í	   tveimur	  
verkefnum	   ræddu	  þau	   sem	   leiðbeindu	   sérstaklega	   um	  það	   að	   hafa	   fyrst	   og	  
fremst	  verið	  hluti	  af	  hópnum	  þó	  að	  vissulega	  hefðu	  þau	  borið	  nokkra	  ábyrgð	  
umfram	   unga	   fólkið	   sem	   þátt	   tók	   í	   viðkomandi	   verkefnum.	   Í	   öðrum	   verk-‐
efnum	  kemur	  þessi	  áhersla	  þó	  einnig	  fram	  í	  óbeinu	  máli	  leiðbeinenda	  og	  máli	  
ungmenna	  þegar	  þau	  tala	  um	  leiðbeinendur	  en	  þó	  í	  mismiklum	  mæli.	  	  

Segja	  má	  að	  þriðja	   rannsóknarspurningin	   sé	   sú	   sem	  vegur	  einna	  þyngst	   í	  
þessari	   rannsókn.	  Hún	   kallar	   á	   svar	   við	   því	   hver	   sé	   ávinningur	   ungs	   fólks	   af	  

þátttöku	   í	   æskulýðsverkefnum	   styrktum	   af	   Evrópu	   unga	   fólksins	   eins	   og	  
viðmælendur	   rannsóknarinnar	   lýsa	   því.	   Til	   að	   ná	   betur	   utan	   um	   svör	   við	  
þessari	   víðtæku	   spurningu	   voru	   settar	   fram	   þrjár	   undirspurningar.	   Í	   þeirri	  
fyrstu	  var	  spurt	  hvert	  sé	  menntandi	  gildi	  þátttökunnar.	  Síðan	  var	  spurt	  hver	  
sé	   persónulegur	   ávinningur	   ungmennanna	   af	   þátttökunni	   og	   loks	   hvaða	  
ávinning	  viðmælendur	  telji	  vera	  af	  fjölþjóðlegri	  vídd	  verkefnisins.	  

Menntandi	  gildi	  þátttökunnar	  skiptist	  í	  tvo	  þætti.	  Það	  sértæka	  nám	  sem	  á	  
sér	   stað	   í	   verkefnunum	   fer	   eftir	   því	   hvert	   viðfangsefni	   þeirra	   er	   og	   þeim	  
persónulega	   þroska	   sem	   unga	   fólkið	   upplifir	   og	   er	   um	  margt	   sameiginlegur	  
milli	   verkefna.	   Verkefnin	   fjölluðu	   um	   einelti,	   málefni	   tveggja	   mismunandi	  
minnihlutahópa	   og	   virka	   þátttöku	   ungs	   fólks.	   Ungmennin	   sögðu	   flest	   á	  
greinargóðan	  hátt	  og	  af	  áhuga	   frá	  því	  um	  hvað	  verkefni	  þeirra	   fjölluðu.	  Þau	  
sýndu	  þannig	  töluverða	  þekkingu	  á	  efninu	  og	  töldu	  flest	  að	  þau	  hefðu	  öðlast	  
aukna	   þekkingu	   á	   viðfangsefninu	   með	   þátttöku	   sinni.	   Í	   máli	   þeirra	   flestra	  
kemur	  þó	  fram	  að	  persónulegur	  ávinningur	  vegi	  þyngra.	  	  

Það	  er	  því	  upplifun	  ungmennanna	  allra	  að	  persónulegur	  ávinningur	  þeirra	  
af	   þátttökunni	   hafi	   verið	   töluverður.	   Þau	   tala	   öll	   um	   að	   tengsl	   við	   nýja	   og	  
gamla	   félaga	   sé	   einn	   helsti	   kosturinn	   við	   verkefnin.	   Þau	   telja	   sig	   hafa	   aukið	  
samskiptahæfni	   sína,	   sum	   tala	   um	   aukna	   færni	   til	   að	  miðla	   eigin	   reynslu	   til	  
annarra,	  önnur	  um	  að	  í	  verkefninu	  hafi	  þau	  lært	  að	  taka	  tillit	  til	  annarra	  eða	  
lært	  að	  þau	  geta	  tekið	   tillit.	  Samvinna	   í	  hópi	  var	  ofarlega	   í	  hugum	  sumra	  og	  
var	  gott	  gengi	  í	  samvinnu	  og	  samvistir	  við	  hin	  ungmennin	  eitt	  af	  því	  sem	  þau	  
nefna	   sem	   skemmtilegast	   við	   verkefnin.	   Ljóst	   er	   af	   niðurstöðum	   að	   aukin	  
valdefling	   unga	   fólksins	   er	   meðal	   þess	   ávinnings	   sem	   þau	   upplifa.	   Þau	   fá	   í	  
verkefnunum	  bæði	   tækifæri	   til	   að	   valdefla	   þann	  hóp	   sem	  þau	   tilheyra	  með	  
því	   að	   veita	  honum	   rödd	  eða	   vinna	   á	   vettvangi	   sem	  eflir	   hópinn	   í	   heild.	  Að	  
auki	  nefna	  ungmennin	  dæmi	  sem	  sýna	  aukið	  sjálfstraust	  og	  aukna	  þekkingu	  á	  
eigin	   persónu	   sem	   síðan	   eflir	   þau	   sem	   einstaklinga.	   Sum	   tala	   um	   að	   hafa	  
kynnst	  sjálfum	  sér	  betur	  og	  áttað	  sig	  á	  hvers	  megnug	  þau	  eru,	  þau	  sem	  ekki	  
upplifa	  sig	  innan	  hefðbundinna	  skilgreininga	  á	  kyni	  tala	  um	  að	  verkefnið	  hafi	  
hjálpað	   þeim	   til	   að	   finna	   sig.	   Þau	   sem	   tekið	   höfðu	   virkan	   þátt	   í	   að	   móta	  
verkefni	   sitt	   töldu	   það	   hafa	   kennt	   þeim	   mikið	   og	   ljóst	   var	   að	   þau	   höfðu	  
jákvæða	  upplifun	  af	  því	  að	  hafa	  sjálf	  lagt	  svo	  margt	  til	  málanna	  og	  hafa	  fengið	  
tækifæri	  til	  að	  axla	  ábyrgð.	  	  

Að	  auki	   töluðu	  þau	  um	  persónulegan	  ávinning	  og	  að	  hópurinn	  sem	  heild	  
hefði	  grætt	  á	   fjölþjóðlegri	  vídd	  verkefnisins.	  Þau	   ræddu	  það	  að	  samvistirnar	  
við	   ungt	   fólk	   annars	   staðar	   frá	   eða	   það	   að	   dveljast	   í	   öðrum	   löndum	   hefði	  
víkkað	  sýn	  þeirra.	  Sum	  telja	  ávinning	  sinn	  eða	  hópsins	  sem	  þau	  tilheyra	  af	  því	  
hafa	   verið	   mjög	   mikinn.	   Mörg	   ungmennanna	   virðast	   nýta	   sér	   nýja	   sýn	   og	  

þekkingu	  á	  aðstæðum	  annars	  staðar	  í	  Evrópu	  til	  að	  velta	  fyrir	  sér	  eigin	  stöðu	  í	  
samfélaginu,	  meta	  hvað	  sé	  gott	  og	  hvað	  mætti	  bæta.	  	  

Á	   heildina	   litið	   sýna	   niðurstöður	   að	   ungmennin	   álíta	   ávinning	   sinn	   tölu-‐
verðan.	   Persónuleg	   valdefling,	   þroski	   og	   sjálfsþekking	   vega	   þar	   ef	   til	   vill	  
þyngst	  en	  einnig	  leggja	  ungmennin	  áherslu	  á	  þau	  tækifæri	  sem	  verkefnin	  geta	  
veitt	  þeim	  til	  að	  öðlast	  nýja	  þekkingu	  á	  einhverju	  sem	  þau	  sjálf	  kjósa	  og	  taka	  
virkan	  þátt	  í	  að	  móta.	  	  

5 Umræða	  

Í	   þessum	   kafla	   verða	   niðurstöður	   rannsóknarinnar	   ræddar	   og	   þær	   settar	   í	  
samhengi	   við	   fræðilegan	   bakgrunn.	   Fjallað	   verður	   um	   þætti	   sem	   vöktu	  
sérstaka	   athygli	   eða	   eru	   nýlunda	   sem	  mikilvægt	   er	   að	   taka	   til	   umræðu	   og	  
tengsl	   þessara	   þátta	   við	   kenningar	   og	   niðurstöður	   annarra	   rannsókna.	  
Umræðan	  skiptist	   í	   fjóra	  kafla.	  Fyrsti	  kaflinn	  fjallar	  um	  þá	  umgjörð	  sem	  vera	  
þarf	   til	   staðar	   í	  óformlegu	  námsumhverfi.	  Annar	  kafli	   fjallar	  um	  þátttöku	  og	  
mikilvægi	  hennar	   í	  verkefnunum.	  Sú	  valdefling	  sem	  unga	   fólkið	  upplifir	  með	  
þátttöku	   í	   verkefnunum	   er	   sett	   í	   fræðilegt	   samhengi	   í	   þriðja	   kafla	   og	   loka-‐
kaflinn	  fjallar	  um	  það	  hve	  flókið	  getur	  reynst	  að	  setja	  í	  orð	  það	  mikla	  nám	  sem	  
getur	  átt	  sér	  stað	  í	  verkefnum	  sem	  þessum.	  Í	  hverjum	  kafla	  verður	  leitast	  við	  
að	   draga	   fram	   það	   sem	   er	   nýlunda	   í	   þessari	   rannsókn	   og	   spyrja	   þeirra	  
spurninga	  er	  kunna	  að	  vakna	  út	  frá	  niðurstöðum	  rannsóknarinnar.	  

5.1 Umgjörð	  um	  óformlegt	  nám	  

Í	  fræðilegri	  umræðu	  um	  óformlegt	  nám	  er	  áhersla	  meðal	  annars	  lögð	  á	  að	  um	  
sé	  að	  ræða	  skipulagt	  nám	  sem	  á	  sér	  stað	  í	  óformlegu	  umhverfi	  sem	  felur	  í	  sér	  
notkun	  aðferða	  eins	  og	  virka	  þátttöku	  og	  ígrundun	  til	  að	  ná	  fram	  námsmark-‐
miðum	  (Dewey,	  2000,	  bls.	  100;	  Framkvæmdastjórn	  Evrópusambandsins,	  e.d.;	  
Jakob	   Frímann	   Þorsteinsson,	   2011).	   Í	   þessu	   felst	  mikilvægi	   óformlegs	   náms	  
sem	  meðvitaðrar	   námsaðferðar	   þar	   sem	  markmið	   og	   hugsun	   liggja	   að	   baki	  
(Jakob	   Frímann	   Þorsteinsson,	   2011).	   Þessi	   sama	   áhersla	   kemur	   fram	   í	   máli	  
starfsfólks	   skrifstofu	   þegar	   það	   talar	   um	  mikilvægi	   þess	   að	   umsóknir	   og	   sú	  
dagskrá	  sem	  þar	  er	  kynnt	  endurspegli	  það	  nám	  sem	  skipuleggjendur	  vilja	  að	  
eigi	  sér	  stað.	  Krafan	  er	  sú	  að	  verkefnið	  í	  heild	  skapi	  ákveðna	  umgjörð	  um	  þau	  
sem	  þátt	  taka.	  En	  ljóst	  er	  að	  bæði	  starfsmenn	  skrifstofu	  og	  leiðbeinendur	  sem	  
talað	  var	  við	  álíta	  þetta	  grundvöll	  þess	  að	  verkefnin	  geti	  stuðlað	  að	  námi	  unga	  
fólksins	   sem	   tekur	   þátt	   og	   valdeflingu	   þess.	   Sum	   viðmælenda	   nefna	   einnig	  
mikilvægi	  þess	  að	  sú	  umgjörð	  sem	  er	  um	  verkið	  afmarki	  það	  að	  einhverju	  leyti	  
frá	  annríki	  dagsins	  og	  því	  sem	  á	  okkur	  leitar	  dags	  daglega.	  Þannig	  sé	  mikilvægt	  
að	   fá	   að	   stíga	   út	   úr	   hversdeginum	   til	   að	   einbeita	   sér	   að	   námi	   og	   þroska.	  
Margrét	  sagði	  til	  dæmis:	  „Þegar	  maður	  fer	  út	  í	  annað	  umhverfi	  þá	  er	  ótrúlegt	  
hvað,	  ekki	  þannig	  að	  það	   [erfiðleikarnir]	  hverfi,	   en	  það	  er	   samt,	  það	  verður	  
auðveldara	  að	  tækla	  það.“	  

Hér	  hefur	  verið	  rætt	  um	  ábyrgð	  leiðbeinenda	  á	  skipulagi	  og	  námsumhverfi	  
og	   það	   kom	   fram	   í	   orðum	   Nönnu	   um	   hlutverk	   þeirra	   að	   „ætlast	   [er]	   til	   ...	  

ákveðinnar	  fagmennsku	  af	  þeim	  og	  [að]	  stuðningurinn	  gagnvart	  unga	  fólkinu	  
sé	   til	   staðar“.	   Umfram	   það	   er	   litið	   svo	   á	   að	   það	   sé	   hlutverk	   leiðbeinenda	   í	  
óformlegu	  námi	   að	   vinna	  með	   fólki	   þar	   sem	  áherslan	   er	   á	   samvinnu.	   Til	   að	  
geta	  gert	  slíkt	  er	  mikilvægt	  að	  leiðbeinandi	  vinni	  með	  eigin	  viðhorf	  til	  að	  geta	  
veitt	   unga	   fólkinu	   frelsi	   til	   að	   vinna	   með	   reynslu	   sína	   og	   skoðanir	   á	   eigin	  
forsendum	   (Crosby,	   2005,	   bls.	   96–101).	   Leiðbeinandinn	   sjálfur	   er	   því	   stór	  
hluti	   af	   þeirri	   umgjörð	   verkefnis	   sem	   hér	   er	   til	   umræðu.	   Hlutverk	  
leiðbeinenda	   og	   geta	   til	   að	   vinna	   „með“	   unga	   fólkinu	   endurspeglast	   í	   sýn	  
ungmennanna	  sem	  rætt	  var	  við	  í	  rannsókninni.	  Öll	  líta	  þau	  leiðbeinendur	  sína	  
jákvæðum	  augum	  í	  þeim	  verkefnum	  sem	  þau	  tóku	  þátt	  í	  og	  mörg	  tala	  einnig	  
um	   leiðbeinendurna	   sem	   jafningja	   en	   líta	   ekki	   svo	   á	   að	   þau	   hafi	   verið	   í	  
valdastöðu	   gagnvart	   hópnum.	   Mikael	   segir	   til	   dæmis	   að	   leiðbeinendur	  
„blönduðust	  bara	   inn	   í	  hópinn	  þannig	  séð“.	  Hluti	  unga	  fólksins	  talar	   fyrst	  og	  
fremst	   um	   leiðbeinendurna	   sem	   stuðning	   við	   það	   sem	   unga	   fólkið	   var	   að	  
gera.	  	  

Svo	  virðist	  því	  sem	  þessum	  leiðbeinendum	  takist	  að	  leiða	  verkefnin	  á	  þann	  
hátt	   að	   námið	   spretti	   upp	   í	   upplifun	   unga	   fólksins	   sjálfs	   og	   skapa	   þannig	  
æskilegt	   námsumhverfi,	   en	   það	   er	   álitin	   mikilvæg	   forsenda	   þess	   að	   um	  
óformlegt	  nám	  sé	  að	   ræða	   (Crosby,	  2005,	  bls.	  95;	  Dewey,	  2000,	  bls.	  35–36;	  
Jakob	  Frímann	  Þorsteinsson,	  2011,	  bls.	  71).	  Velta	  má	  fyrir	  sér	  hvort	  í	  þessu	  sé	  
falið	  svarið	  við	  því	  hvers	  vegna	  þessi	  verkefni	  heppnuðust	  eins	  vel	  og	  raun	  bar	  
vitni.	  	  

Vangaveltur	  um	  það	  hvað	  helst	  megi	  læra	  af	  því	  að	  skoða	  þá	  umgjörð	  sem	  
er	  um	  verkefnin	  leiða	  til	  skoðunar	  á	  því	  hve	  mikilvægur	  leiðbeinandinn	  er	  og	  
þau	  ólíku	  hlutverk	  sem	  hann	  gegnir	  í	  verkefnum	  sem	  þessum.	  Ef	  til	  vill	  getur	  
það	   verið	   fyrir	   tilstilli	   góðs	   leiðbeinanda	   að	   ungt	   fólk	   geti	   í	   óformlegu	   námi	  
öðlast	   samskipta-‐	  og	   félagsfærni	   ásamt	  annarri	   lýðræðislegri	   getu	   sem	  ef	   til	  
vill	  er	  ekki	  auðvelt	  að	  öðlast	  í	  öðru	  námi.	  

Lýðræði	  er	  eitt	  af	  gildum	  samfélags	  okkar	  (Sigrún	  Aðalbjarnardóttir,	  2007,	  
bls.	  36–37)	  og	  er	   jafnvel	  álitið	  hornsteinn	  þess.	  En	  Dewey	   telur	   lýðræðið	  ná	  
lengra	   en	   til	   gerðar	   þjóðfélaga	   og	   stofnanaskipulags.	  Hann	   telur	   rætur	   þess	  
liggja	   í	   einstaklingseðli	   hverrar	   persónu.	   Lýðræðið	   sé	   því	   fóstrað	   í	   ákveðnu	  
samvistarformi	  (Jennings	  o.fl.,	  2006,	  bls.	  32	  og	  40).	  Hið	  formlega	  menntakerfi	  
hefur	  verið	  gagnrýnt	  fyrir	  að	  veita	  ekki	  nægilega	  vel	  þá	  umgjörð	  sem	  þarf	  til	  
að	   fóstra	   einstaklinga	   sem	   til	   hafa	   að	   bera	   lýðræðislega	   færni	   (Ólafur	   Páll	  
Jónsson,	   2011,	   bls.	   19).	   Því	   má	   velta	   fyrir	   sér	   hvort	   slíkt	   finnist	   frekar	   í	  
óformlegu	   námsumhverfi	   en	   innan	   hins	   formlega	   menntakerfis.	   Liggur	   þá	  
styrkur	  óformlegrar	  menntunar	  að	  miklu	  leyti	  í	  getu	  leiðbeinenda	  til	  að	  skapa	  
umgjörð	  og	  samvistarform	  sem	  nærir	  þá	  þætti	  sem	  unga	  fólkið	  tileinkar	  sér	  í	  

náminu?	  Ástæða	  er	  til	  að	   leita	  svara	  við	  þessari	  og	   fleiri	  spurningum.	  Hvaða	  
þættir	   í	   hlutverkum	   leiðbeinanda	   skipta	   helst	   máli	   og	   hvaða	   álitamál	   gætu	  
verið	   til	   staðar	   í	   slíku,	   til	   dæmis	   varðandi	   mörk	   milli	   vináttu	   og	   faglegs	  
sambands?	  Ábyrgð	  leiðbeinenda	  og	  hvernig	  má	  sem	  best	  gera	  leiðbeinendum	  
kleift	  að	  deila	  henni	  og	  áhrifaríkum	  aðferðum.	  Einnig	  væri	  áhugavert	  að	  vita	  
nánar	   um	   hvaða	   forsendur	   leiðbeinendur	   í	   ólíkum	   æskulýðsverkefnum	   á	  
Íslandi	   hafa	   til	   að	   mæta	   þessum	   kröfum.	   Rík	   ástæða	   er	   því	   til	   að	   skoða	  
hlutverk	  leiðbeinenda	  betur	  í	  óformlegu	  námi.	  

5.2 Virk	  þátttaka	  í	  verkefnum	  

Fjallað	  hefur	  verið	  um	  rannsóknir	  sem	  benda	  til	  þess	  að	  þátttaka	  í	  æskulýðs-‐
starfi	  hafi	   víðtæk	   jákvæð	  áhrif	   á	   líf	   ungs	   fólks	   (Gardner	  o.fl.,	   2008,	  bls.	  826;	  
Larson,	  2011,	  bls.	  321;	  Wood	  o.fl.,	  2009,	  bls.	  306).	  Til	  að	  þátttakan	  geti	  haft	  
þessi	   áhrif	   er	  mikilvægt	   að	   hún	   sé	  merkingarbær	   og	   bent	   hefur	   verið	   á	   að	  
valdalaus	   þátttaka	   geti	   verið	  mjög	   ófullnægjandi	   (Arnstein,	   1969,	   bls.	   238–
250).	   Gildi	   þess	   að	   taka	   þátt	   í	   verkefnum	   sem	   þessum	  má	   að	   nokkru	   leyti	  
finna	  í	  orðum	  Harts	  (1992,	  bls.	  5)	  um	  að	  það	  sé	  undirbúningur	  barna	  fyrir	  að	  
verða	  virkir	  borgarar	  í	  samfélagi,	  ekki	  sé	  hægt	  að	  ætlast	  til	  þess	  að	  þau	  verði	  
tilbúin	   til	   þess	   við	   það	   eitt	   að	   fullorðnast,	   þjálfun	   í	   slíku	   sé	   nauðsynleg.	  
Umfram	  það	  að	  fá	  æfingu	  í	  virkri	  þátttöku	  í	  verkefnum,	  samfélagi	  og	  eigin	  lífi	  
gefa	   verkefnin	   unga	   fólkinu	   færi	   á	   að	   vera	   virkir	   borgarar.	   Ekki	   er	   hægt	   að	  
segja	   annað	   en	   að	   hópur	   ungs	   fólks	   sem	   ferðast	   til	   annarra	   landa,	   til	   að	  
fræðast	   og	   fræða	   um	   málefni	   sem	   þau	   varðar,	   séu	   virkir	   borgarar.	   Þannig	  
fengu	   þau	   bæði	   æfingu	   fyrir	   framtíð	   sína	   og	   einnig	   tækifæri	   til	   virkrar	  
þátttöku	  á	  líðandi	  stund.	  	  

Til	  að	  auka	  skilning	  á	  því	  hvers	  eðlis	  þátttaka	  ungmenna	  í	  verkefnum	  getur	  
verið,	   hafa	   fræðimenn	   smíðað	   myndræn	   líkön.	   Einhver	   munur	   er	   á	   slíkum	  
líkönum	  en	  þau	  sýna	  þó	  öll	  að	  aukin	  samábyrgð	  ungmenna	  og	  fullorðinna	  sé	  
ákjósanlegust.	   Verkefnin	   geta	   þannig	   ýmist	   verið	   að	   frumkvæði	   fullorðinna	  
eða	  ungmennanna	  og	  misjöfn	  eftir	  því	  hvor	  hópurinn	  stýrir	  verkefninu	  (Hart,	  
1992;	  Wong	   o.fl.,	   2010).	   Í	   líkani	   frá	   2010	   er	   bent	   á	   að	   báðar	   tegundir	   geti	  
borið	  með	  sér	  mikinn	  styrkleika	  og	  að	  ekki	  sé	  hægt	  að	  ákveða	  að	  eitt	  sé	  ávallt	  
betra	   en	   annað	   (Wong	  o.fl.,	   2010,	   bls.	   103).	   Þegar	   verkefnin	   sem	  hér	  hefur	  
verið	  fjallað	  um	  eru	  skoðuð	  í	  ljósi	  líkana	  eins	  og	  þessara	  má	  sjá	  að	  þau	  eru	  af	  
misjöfnum	   toga.	   Segja	  má	   að	   tveimur	   verkefnum	  hafi	   einkum	   verið	   stýrt	   af	  
fullorðnum,	  einu	  verkefni	  aðallega	  af	  unga	  fólkinu	  og	  í	  því	  fjórða	  hafi	  stjórnin	  
verið	   sameiginleg.	   Ávinningur	   ungmennanna	   í	   öllum	   verkefnum	  er	  mikill	   og	  
ekki	   var	   í	   þessum	   tilfellum	   hægt	   að	   gera	   þann	   greinarmun	   að	   ein	   tegund	  
verkefnis	  beri	  með	  sér	  meiri	  ávinning	  eða	  valdefli	  unga	  fólkið	  meira	  en	  önnur.	  

Að	   því	   leyti	   falla	   verkefnin	   frekar	   að	   líkani	   Wong,	   Zimmerman	   og	   Parker	  
(2010)	   sem	   álíta	   sameiginlega	   stjórn	   ákjósanlega	   hvort	   sem	   frumkvæði	   eða	  
skipulag	   sé	   barna	   eða	   fullorðinna.	   Velta	   má	   fyrir	   sér	   hvort	   vinsældir	   þess	  
líkans	  sem	  Hart	  setur	   fram	  geri	  að	  verkum	  að	   litið	  sé	   fram	  hjá	  þeim	  kostum	  
sem	  verkefni	  skipulögð	  af	  fullorðnum	  geta	  haft.	  

5.3 Valdefling	  	  

Fram	  kemur	  í	  máli	  starfsfólks	  skrifstofu	  að	  eitt	  aðalmarkmið	  áætlunar	  EUF	  sé	  
að	  efla	  ungt	  fólk	  og	  dæmi	  um	  valdeflingu	  má	  sjá	  víða	  í	  umfjöllun	  unga	  fólksins	  
sem	   rætt	   var	   við	   í	   rannsókn	   þessari.	   Samkvæmt	   gagnrýninni	   kenningu	   um	  
valdeflingu	  ungs	  fólks	  felst	  hún	  í	  athöfnum	  þar	  sem	  ungt	  fólk	  fær	  tækifæri	  til	  
að	  kalla	  fram	  breytingar	   í	  umhverfi	  sínu	  (Jennings	  o.fl.,	  2006,	  bls.	  32).	   Í	  raun	  
er	  þar	  fjallað	  um	  að	  ungt	  fólk	  fái	  lýðræðislegt	  vald	  yfir	  eigin	  lífi	  og	  umhverfi.	  Í	  
verkefnum	  þessum	  má	   því	   velta	   fyrir	   sér	   hvort	   birting	   valdeflingar	   sé	   á	   tvo	  
vegu	  í	  þeim	  verkefnum	  sem	  hér	  hafa	  verið	  skoðuð.	  Annars	  vegar	  með	  því	  að	  
kalla	   fram	   raunverulegar	   breytingar	   með	   því	   að	   vekja	   athygli	   út	   á	   við	   á	  
málefni	   sem	  ungmennin	   varðar,	   skapa	   þeim	   vettvang	   í	   sínu	   samfélagi.	   Hins	  
vegar	  með	  því	  að	  kalla	  fram	  innri	  breytingar	  því	  að	  ungmennin	  töluðu	  um	  að	  
þroska	   eigin	   sjálfskilning,	   auka	   samskiptafærni	   og	   sjá	   hvers	   megnug	   þau	  
væru.	   Sá	   sameiginlegi	  þroski	   sem	   fram	  kemur	   í	  máli	   unga	   fólksins	   snýst	  um	  
það	   að	   þroska	   færni	   sem	   segja	   má	   að	   sé	   lýðræðisleg	   færni	   og	   tengd	  
hugtakinu	   borgaravitund.	   Ákveðnir	   samskipta-‐	   og	   samveruhættir	   sem	  
byggjast	   á	   virkni	   eru	   lykillinn	   að	   því	   að	   vera	   lýðræðislegur	   borgari	   og	   njóta	  
þess	   sem	   lýðræðislegt	   samfélag	   hefur	   upp	   á	   að	   bjóða	   samkvæmt	   Dewey	  
(Ólafur	   Páll	   Jónsson,	   2011,	   bls.	   21–23).	   Í	   rannsókninni	   lýsir	   starfsfólk	  
skrifstofu,	   leiðbeinendur	   og	   unga	   fólkið,	   sem	   þátt	   tók	   í	   verkefnunum,	   ferli	  
sem	  einkennist	  af	  virkri	  þátttöku,	  umræðum	  og	  sameiginlegri	  ákvarðanatöku.	  
Ef	  unga	  fólkinu	  tekst	  að	  yfirfæra	  þekkingu	  sína	  ætti	  sú	  æfing	  í	  lýðræðislegum	  
vinnubrögðum	  sem	  hér	  um	  ræðir	  að	  geta	  nýst	  því	  í	  lýðræðissamfélagi.	  	  

Í	   frásögnum	   unga	   fólksins	   komu	   fram	  margvíslegir	   þættir	   sem	   bentu	   til	  
þess	  að	  í	  náminu	  hefðu	  þau	  öðlast	  færni	  eða	  þekkingu	  sem	  valdefldi	  þau	  sem	  
persónur.	  Sérstaklega	  má	  nefna	  getu	  þeirra	  til	  að	  skoða	  eigin	  aðstæður	  í	  ljósi	  
þess	   sem	  þau	   lærðu	   í	   verkefnunum.	   Sem	  dæmi	  má	   nefna	   að	   hinsegin	   ung-‐
mennin	  gerðu	  sér	  vel	  grein	  fyrir	  stöðu	  hinsegin	  fólks	  á	  Íslandi,	  að	  hvaða	  leyti	  
staðan	   væri	   betri	   og	   hvað	  mætti	   bæta.	  Mikael	   segir	   að	   það	   sé	   „náttúrlega	  
ekki	  auðvelt	  á	  Íslandi	  að	  vera	  ...	  hvorki	  þetta	  né	  þetta	  eða	  bæði,	  við	  höfum	  í	  
rauninni	   [ekki]	   tungumálið	   til	   þess”.	   Þar	   lýsir	   hann	   þeirri	   upplifun	   að	   vera	  
hvorki	  karlkyns	  né	  kvennkyns	  og	  hvaða	  áhrif	   tungumálið	  hefur	  á	  þá	  reynslu.	  
Hann	  hefur	  þannig	  ekki	  bara	   kynnst	  öðru	   tungumáli	   heldur	  einnig	  notað	  þá	  

þekkingu	  til	  að	  skoða	  sitt	  eigið.	  Ljóst	  er	  á	  þessu	  dæmi	  og	  mörgum	  öðrum	  að	  
unga	   fólkið	   hefur	   ígrundað	  upplifanir	   sínar	  og	  þekkingu	  úr	   verkefnum	   til	   að	  
efla	  sjálft	  sig.	  

5.4 Að	  setja	  námið	  í	  orð	  

Að	  ígrunda	  reynslu	  færir	  mönnum	  getu	  til	  að	  greina	  merkingu	  í	  reynslunni	  og	  
möguleika	  á	  að	  yfirfæra	  þá	  þekkingu	  þannig	  að	  hún	  nýtist	  í	  öðrum	  aðstæðum.	  
Sú	   geta	   verður	   til	   þegar	   einstaklingur	   hefur	   náð	   svo	   góðum	   tökum	  á	   færni,	  
þekkingu	   eða	   öðru	   að	   hann	   getur	   einnig	   nýtt	   hana	   annars	   staðar	   (Jakob	  
Frímann	   Þorsteinsson,	   2011,	   bls.	   74).	   Hluti	   unga	   fólksins	   talar	   um	   að	   hafa	  
eignast	  færni	  sem	  það	  getur	  nýtt	  sér	  annars	  staðar.	  Dagmar	  nefnir	  sem	  dæmi	  
að	   getan	   til	   að	   tala	   út	   frá	   sjálfri	   sér	   sé	   eitthvað	   sem	   nýtist	   í	   starfi	   sem	  
fræðslufulltrúi.	  Aðrir	  viðmælendur	  tala	  ekki	  um	  að	  nýta	  sér	  þá	  færni	  sem	  þau	  
hafi	   öðlast	   í	   verkefninu	   utan	   þess	   þó	   að	   þau	   telji	   sig	   hafa	   lært	   mikið.	   En	  
ástæða	  er	   til	   að	   staldra	   hér	   sérstaklega	   við.	   Í	   raun	   kemur	   sú	   yfirfærsla	   sem	  
stefnt	  er	  að	  í	  óformlegu	  námi	  ekki	  skýrt	  fram	  í	  viðtölum	  við	  unga	  fólkið.	  Því	  er	  
vert	  að	  spyrja	  hvort	  sá	  ávinningur	  sem	  unga	  fólkið	  upplifir	  flytjist	  í	  raun	  yfir	  á	  
aðra	  þætti	   í	   lífi	  þess.	  Er	  raunhæft	  að	  ætla	  að	  það	  taki	  með	  sér	  þá	  félags-‐	  og	  
samskiptafærni	  sem	  talað	  er	  um	  að	  myndast	  hafi	   innan	  hópsins?	  Stafar	  hún	  
ef	  til	  vill	  að	  einhverju	   leyti	  af	  einhverri	  dýnamík	  sem	  myndast	   innan	  hópsins	  
og	  er	   föst	  þar?	  Eða	  á	  þessi	   yfirfærsla	   sér	   stað	  en	  er	  ef	   til	   vill	  of	   flókin	   til	   að	  
hægt	  sé	  að	  ætlast	  til	  þess	  að	  svo	  ungt	  fólk	  geti	  auðveldlega	  áttað	  sig	  á	  henni	  
og	  sett	  í	  orð?	  Þetta	  eru	  spurningar	  sem	  mikilvægt	  er	  að	  leita	  svara	  við	  og	  gefa	  
ástæðu	  til	  frekari	  rannsókna.	  

Í	  raun	  er	  ástæða	  til	  að	  skoða	  sérstaklega	  getu	  ungs	  fólks	  og	  leiðbeinenda	  
til	  að	  færa	  í	  orð	  það	  sem	  á	  sér	  stað	  í	  óformlegu	  námi.	  Því	  hefur	  verið	  haldið	  
fram	  að	  æskulýðsstarf	  og	  það	  óformlega	  nám	  sem	  þar	  fer	   fram	  sé	  hentugur	  
vettvangur	  til	  að	  læra	  færni	  og	  tileinka	  sér	  annað	  sem	  mikilvægt	  er	  talið	  til	  að	  
fóta	  sig	  í	  samfélagsgerð	  dagsins	  í	  dag	  (Larson,	  2011,	  bls.	  317).	  Samskipta-‐	  og	  
félagsfærni,	   sjálfsþekking	   og	   önnur	   persónuleg	   færni	   er	   talin	   hafa	   fengið	  
aukið	  mikilvægi	  á	  seinni	  árum	  þar	  sem	  það	  er	  í	  auknum	  mæli	  á	  ábyrgð	  hvers	  
einstaklings	  að	  viðhalda	  félagslegum	  tengslum	  og	  velja	  sér	  braut	  í	  lífinu	  (Beck,	  
1992,	  bls.	  92–95;	  Beck	  og	  Beck-‐Gernsheim,	  2002,	  bls.	  2;	  Gestur	  Guðmunds-‐
son,	   2012,	   bls.	   115–122).	   Í	   ljósi	   þessa	   er	   ástæða	   til	   að	   velta	   fyrir	   sér	   hvort	  
mikilvægt	  sé	  að	  ungt	  fólk,	  og	  þeir	  sem	  leiðbeina	  því	  í	  óformlegu	  námi,	  geri	  sér	  
fulla	   grein	   fyrir	  mikilvægi	   þessara	   þátta	   og	   að	   hve	  miklu	   eða	   litlu	   leyti	   þeir	  
vinnast	  með	  þátttöku	  í	  slíku	  námi.	  

Í	   viðtölum	   kom	   ljóslega	   fram	   að	   dýpra	   var	   á	   svörum	   um	   persónulegan	  
ávinning	   svo	   sem	   aukið	   sjálfstraust,	   aukna	   félags-‐	   og	   samskiptafærni.	  

Leiðbeinendur	  voru	  líklegri	  til	  að	  nefna	  þessi	  atriði	  í	  umræðu	  um	  ávinning	  og	  
nám	  en	  þó	  bar	  á	  því	  að	  það	  væri	   talið	  aukaatriði	  og	   talið	  upp	  á	  eftir	  öðrum	  
ávinningi.	  Unga	  fólkið	  átti	  gjarna	  erfitt	  með	  að	  orða	  þennan	  ávinning	  og	  virtist	  
ekki	  í	  öllum	  tilfellum	  átta	  sig	  á	  að	  um	  nám	  væri	  að	  ræða.	  Svo	  virðist	  sem	  það	  
að	   tileinka	   sér	   þekkingu	   á	   málefni	   eða	   færni	   til	   að	   framkvæma	   afmörkuð	  
verkefni	   sé	   skipað	   skör	   hærra	   í	   huga	   viðmælenda	   en	   það	   að	   tileinka	   sér	  
persónulega	  færni	  eða	  annað	  sem	  snýr	  meira	  inn	  á	  við.	  Því	  er	  vert	  að	  spyrja	  
hvort	   ekki	   sé	   ástæða	   til	   að	   leggja	  meiri	   áherslu	   á	  mikilvægi	   þessa	   ávinnings	  
sem	   óformlegt	   nám	   hefur	   fram	   að	   færa	   og	   skiptir	   svo	   miklu	   í	   samfélagi	  
dagsins	  í	  dag.	  	  

6 Lokaorð	  

Í	   verki	   þessu	  hefur	   verið	   leitast	   við	   að	  gefa	  mynd	  af	  því	   hvaða	  þættir	   ein-‐
kenna	   fyrirmyndarverkefni,	   styrkt	   af	   Evrópu	   unga	   fólksins,	   hver	   upplifun	  
þeirra	   sem	   taka	   þátt	   í	   þeim	   er	   og	   hvað	   ávinnist	   með	   þátttökunni.	   Niður-‐
stöður	  rannsóknarinnar	  gefa	  því	  bæði	  mynd	  af	  umgjörð	  verkefnanna	  og	  því	  
hvað	   unga	   fólkinu	   sem	   tók	   þátt	   fannst	   mikilvægast	   við	   þessa	   reynslu.	  
Verkefni	   sem	   styrkt	   eru	   af	   EUF	   hafa	   ákveðna	   sérstöðu	   í	   fjölbreytileika	  
sínum.	   Verkefnin	   sem	   hér	   voru	   skoðuð	   eru	   úr	   frítímastarfi	   á	   vegum	  
sveitarfélags,	   kirkjustarfi	   og	   æskulýðsstarfi	   minnihlutahópa	   í	   samfélaginu	  
auk	  þess	  að	  vera	  ýmist	  skipulögð	  af	   leiðbeinendum,	  unga	   fólkinu	  eða	  með	  
samvinnu	  beggja.	  Styrkirnir	   sem	  EUF	  býður	  upp	  á	  virðast	  því	   spanna	  mörg	  
svið	  þar	  sem	  vilji	  er	  til	  að	  starfa	  með	  ungu	  fólki	  í	  óformlegu	  námi.	  

Niðurstöður	  gefa	  til	  kynna	  að	  verkefni	  sem	  er	  vel	  skipulagt	  og	  veiti	  ung-‐
mennunum	  góða	  umgjörð	  um	  nám	  sitt	  geti	  haft	  í	  för	  með	  sér	  umtalsverðan	  
ávinning	  fyrir	  þau	  sem	  taka	  þátt	  í	  þeim.	  Þeirri	  spurningu	  hefur	  verið	  varpað	  
fram	  hvort	   leiðbeinendur	  séu	  ákveðinn	   lykill	  að	  þeirri	  umgjörð	  sem	  mynda	  
þarf	  um	  vel	  heppnað	  óformlegt	  nám.	  Unga	  fólkið	  sem	  rætt	  var	  við	  hafði	  allt	  
mjög	   jákvæða	  mynd	   af	   þeim	   sem	   leiðbeindu	   því	   og	   upplifði	   bæði	   að	   það	  
hefði	  þann	  stuðning	  sem	  það	  þurfti	  en	  að	  það	  væri	  jafnframt	  sjálft	  að	  stýra	  
námi	   sínu.	   Þessir	   þættir	   eru	  mikilvægir	   til	   að	   skapa	   umhverfi	   sem	   fóstrar	  
nám,	  valdeflingu	  og	  þroska.	  Unga	  fólkið	  upplifði	  verkefnin	  sem	  tækifæri	   til	  
náms	   og	   til	   að	   framkvæma	   verkefni	   sem	   því	   eru	   hugleikin.	   Stærsti	   ávinn-‐
ingur	   ungmennanna,	   og	   sá	   sem	  öllum	   verkefnunum	  er	   sameiginlegur,	   eru	  
þó	  innri	  persónulegir	  þættir.	   Í	  tækifærum	  til	  að	  læra	  með	  virkri	  þáttöku	  og	  
að	  fá	  að	  framkvæma	  verkefni	  sem	  skiptir	  það	  máli	  geta	  ungmennin	  upplifað	  
valdeflingu	  og	  mörg	  þeirra	  sem	  talað	  var	  við	  lýsa	  þeirri	  tilfinningu	  í	  frásögn	  
sinni.	   Að	   auki	   finnst	   þeim	   þau	   hafa	   fengið	  æfingu	   í	   samskiptum	   og	   aukið	  
félagsfærni	   sína	  með	   þátttökunni.	   Umhugsunarvert	   er	   þó	   hve	   djúpt	   var	   á	  
svörum	   unga	   fólksins	   og	   leiðbeinenda	   jafnvel	   einnig	   um	   þennan	   persónu-‐
lega	  ávinning.	  Ljóst	  var	  að	  samvinna	  og	  samábyrgð	  með	  leiðbeinendum	  og	  
öðrum	  þátttakendum	  hafði	  mikil	   áhrif	  á	  upplifun	  unga	   fólksins	  en	  ekki	   var	  
hægt	  að	  greina	  meiri	  eða	  minni	  ávinning	  meðal	  þátttakenda	  eftir	  því	  hvort	  
verkefni	   voru	   skipulögð	   af	   unga	   fólkinu	   eða	   leiðbeinendum	   og	   öðrum	  
fullorðnum.	  	  

Niðurstöður	  rannsókna	  kveikja	  iðulega	  einhverjar	  spurningar	  og	  í	  vinnslu	  
þessarar	   rannsóknar	   hafa	   sannarlega	   kviknað	   margar	   spurningar	   sem	  
áhugavert	   væri	   að	   leita	   svara	   við	   með	   frekari	   rannsóknum.	   Mikilvægi	  
hlutverks	   leiðbeinenda	  varpar	   ljósi	  á	  hve	  nauðsynlegt	  er	  að	  kanna	  hlutverk	  
hans	   betur.	   Hvaða	   viðhorf	   þurfa	   leiðbeinendur	   að	   hafa	   til	   að	   skapa	   ungu	  
fólki	   óformlegt	   námsumhverfi?	   Auk	   þess	   væri	   áhugavert	   að	   vita	   hvaða	  
stuðning,	  þjálfun	  og	  verkfæri	   leiðbeinendur	  á	   Íslandi	  hafa	   til	  að	  skapa	  slíkt	  
umhverfi.	   Þá	   vakna	   þær	   spurningar	   hvort	   það	   reynist	   ungmennum	   og	  
jafnvel	   leiðbeinendum	   alla	   jafna	   erfitt	   að	   færa	   í	   orð	   þann	   persónulega	  
ávinning	  sem	  ungmennin	  hafa	  af	  þátttöku	  í	  æskulýðsstarfi	  og	  hvaða	  áhrif,	  ef	  
einhver,	  það	  hafi	  á	  námið.	  Vangaveltur	  um	  það	  hvort	  ástæða	  sé	  til	  að	  skoða	  
hvort	   verkefni	   sem	   stýrt	   er	   af	   ungmennum	   hafi	   hærri	   stöðu	   innan	  
æskulýðsstarfs	  á	  Íslandi	  leita	  einnig	  á	  mann	  eftir	  að	  hafa	  skoðað	  líkan	  Harts	  
sem	  setur	  þau	  verkefni	  í	  hæsta	  þrep	  þátttöku	  stiga	  síns.	  

Mikilvægt	   er	   að	   frekari	   rannsóknir	   fari	   fram	  á	  æskulýðsstarfi	   hérlendis.	  
Bæði	   afmörkuðum	   verkefnum	   eins	   og	   þeim	   sem	   EUF	   styrkir	   og	   einnig	   á	  
almennu	  starfi	  sem	  víða	  finnst	  í	  samfélaginu.	  Þessi	  rannsókn	  er	  eigindleg	  og	  
er	  því	  mikilvægt	  að	  hafa	   í	   huga	  að	  ekki	  er	  hægt	  að	  alhæfa	  um	  niðustöður	  
hennar.	   Niðurstöður	   eiga	   einungis	   við	   um	   leiðbeinendur,	   starfsfólk	   skrif-‐
stofu	  og	  níu	  ungmenni	  sem	  þátt	  tóku.	  Umfangsmeiri	  rannsóknir	  þyrfti	  til	  að	  
skyggnast	   inn	   í	   reynslu	   ungs	   fólks	   almennt	   af	   þátttöku	   í	   verkefnum	   sem	  
þessum.	   Þessi	   rannsókn	   getur	   því	   vonandi	   orðið	   kveikja	   að	   frekari	  
rannsóknum	  á	  efninu.	  

Vonir	  mínar	  standa	  til	  að	  auk	  þess	  að	  vekja	  áhuga	  á	  frekari	  rannsóknum	  
á	  efninu	  verði	  þessi	  rannsókn	  til	  að	  gefa	  ákveðna	  innsýn	  í	  verkefni	  sem	  hafa	  
heppnast	   sérstaklega	   vel.	   Þeir	   sem	   starfa	   á	   vettvangi	   æskulýðsmála	   eða	  
hverjir	   þeir	   sem	   hafa	   hug	   á	   að	   vinna	  með	   fólki	   í	   óformlegu	   námi	   geta	   þá	  
jafnvel	   nýtt	   sér	   umfjöllun	   þessa	   sem	   ákveðinn	   leiðarvísi	   til	   að	   vinna	   vel	  
heppnað	  verkefni	  byggt	  á	  óformlegu	  námi.	  Jafnframt	  vona	  ég	  að	  rannsókn	  
þessi	   varpi	   nokkru	   ljósi	   á	   mikilvægi	   þess	   að	   ungt	   fólk	   hafi	   aðgang	   að	  
óformlegu	  námi	  jafnt	  og	  formlegu	  enda	  mikinn	  ávinning	  í	  það	  að	  sækja.	  

Viðauki	  1	  

Sæl/sæll	  
	  
Værirðu	  til	  í	  að	  byrja	  á	  að	  segja	  mér	  bara	  aðeins	  frá	  Evrópu	  unga	  
fólksins?	  	  

• Fyrir	  hvað	  áætlunin	  stendur?	  
• Hver	  eru	  markmið	  hennar?	  
	  

Hvert	  er	  ykkar	  hlutverk	  í	  því	  hér	  á	  Íslandsskrifstofunni?	  
	  

Hversu	  mörg	  verkefni	  eruð	  þið	  alla	  jafna	  að	  styrkja	  á	  ári?	  
	  
Hvaða	  gildi	  telurðu	  það	  hafa	  fyrir	  ungt	  fólk	  að	  fá	  tækifæri	  til	  að	  framkvæma	  
verkefni	  eins	  og	  þau	  sem	  þið	  styrkið?	  

• Hvers	  vegna?	  
	  

Hvað	  telurðu	  að	  þau	  læri	  eða	  tileinki	  sér	  í	  þessu	  ferli?	  
	  

Ef	   það	   væri	   eitthvað	   eitt	   sem	   þú	   vildir	   helst	   að	   styrkþegar	   fengju	   út	   úr	  
ferlinu,	  hvað	  myndi	  það	  vera?	  

• Hvers	  vegna	  telurðu	  það	  mikilvægt?	  
• Hvað	  í	  ferli	  ykkar	  finnst	  þér	  ýta	  undir	  það?	  
	  

Telurðu	  áhrifin	  ná	  lengra	  en	  til	  þeirra	  sem	  þið	  eruð	  í	  beinu	  sambandi	  við?	  
• Hvernig	  telurðu	  að	  þessi	  áhrif	  flytjist	  áfram?	  

Viðauki	  2	  

Forsaga	  og	  aðdragandi	  /	  undirbúningur	  
	  

Ertu	   til	   í	   að	  byrja	   kannski	   aðeins	   á	   að	   segja	  mér	  bara	   frá	  þér,	   hvað	  þú	  ert	  
gömul/gamall,	  hvað	  þú	  gerir	  og	  svona?	  
	  

Hvað	   var	   það	   sem	   varð	   til	   þess	   að	   þið	   ákváðuð	   að	   fara	   af	   stað	   í	   þetta	  
verkefni?	  

• Hvaða	  markmið	  settuð	  þið	  ykkur?	  
	  

Hvernig	  þróuðust	  þau	  markmið	  áfram?	  Fannstu	  að	  eitthvað	  bætist	  við	  eða	  
dytti	  út?	  

	  
Hvernig	  kom	  til	  að	  þú	  byrjaðir	  í	  verkefninu?	  

	  
Þegar	  þú	  byrjaðir,	  geturðu	  lýst	  fyrir	  mer	  hvernig	  þú	  vonaðir	  að	  þetta	  yrði?	  

	  
Varst	  þú	  með	  í	  að	  skipuleggja	  verkefnið	  þegar	  það	  var	  að	  byrja?	  

• Hvað	  voruð	  þið	  þá	  að	  gera?	  
	  

Ef	  þú	  mundir	  bara	  hitta	  einhvern	  félaga	  þinn/vinkonu	  einhverstaðar	  úti	  bara	  
og	  hann/hún	  væri	  að	  spyrja	  hvað	  þú	  varst	  að	  gera	  í	  þessu	  verkefni,	  hvernig	  
mundirðu	  segja	  frá	  því?	  

	  
Dagskrá	  verkefnis	  

Ertu	  til	  í	  að	  segja	  mér	  kannski	  líka	  svona	  ca.	  hvernig	  dagskráin	  var	  hjá	  ykkur	  
þessa	  viku	  sem	  þau	  komu	  til	  ykkar?	  

	  

Geturðu	   lýst	   fyrir	   mér	   einhverju	   í	   dagskránni	   sem	   þér	   finnst	   núna	  
sérstaklega	  eftirminnilegt?	  

• Af	  hverju	  var	  það	  eftirminnilegt?	  
• En	  einhverju	  þar	  sem	  þér	  fannst	  þú	  læra	  eitthvað?	  

Hópurinn	  
Hvernig	  var	  íslenski	  hópurinn?	  

• Vinir?	  
• Þekkist	  þið	  mikið?	  
• Stemmningin	  í	  hópnum?	  
• Þekktust	  þið	  áður	  en	  verkefnið	  byrjaði	  …	  pæla	  í	  tengslum	  á	  milli	  

þeirra.	  Hver	  eru	  eða	  voru	  þau?	  
	  

Hvernig	  leið	  þér	  með	  þessum	  hópi?	  
	  

En	  hvernig	  var	  svo	  þegar	  útlendi	  hópurinn	  bættist	  við?	  
• Leið	  þér	  eins	  með	  þeim?	  

	  
Breyttist	  margt	  þegar	  hóparnir	  komu	  saman?	  

	  

Heldurðu	  að	  það	  breyti	  miklu	  að	  vera	  svona	  með	  hópi	  frá	  öðru	  landi	  miðað	  
við	  ef	  þetta	  væru	  t.d.	  tveir	  hópar	  frá	  Íslandi?	  	  

	  
Hvernig	  fannst	  þér	  að	  vera	  í	  svona	  leikjum?	  	  

• Fannst	  þér	  það	  krefjandi?	  
• Fannst	  þér	  þú	  læra	  eitthvað	  af	  því	  að	  vera	  í	  einhverjum	  af	  

þessum	  leikjum?	  
	  

Hvernig	  upplifðir	  þú	  hópinn?	  

	  
Manstu	  eftir	  einhverju	  þar	  sem	  þér	  fannst	  vera	  traust	  í	  hópnum?	  Atviki	  þar	  
sem	  þér	  fannst	  vera	  mikið	  traust	  í	  hópnum?	  
	  
En	  manstu	  eftir	  atviki	  þar	  sem	  þér	  fannst	  vera	  lítið	  traust	  í	  hópnum?	  

o Hvernig	  þá??	  
	  

Manstu	  eftir	  atviki	  þar	  sem	  þér	  fannst	  vera	  góð	  samvinna	  í	  hópnum?	  
• En	  manstu	  eftir	  atviki	  þar	  sem	  þér	  fannst	  ekki	  vera	  samvinna	  í	  

hópnum?	  
o Hvernig	  þá?	  

Þegar	   þig	   voruð	   að	   ákveða	   eitthvað	   í	   sambandi	   við	   verkefnið,	   hvernig	  
gerðuð	  þið	  það?	  

• Útskýra	  ef	  þarf,	  t.d.	  ef	  að	  ...	  taka	  dæmi	  úr	  hverju	  verkefni	  fyrir	  sig.	  
	  
Upplifun	  þeirra	  innan	  hópsins	  
	  
Fannst	  þér	  að	  þú	  fengir	  að	  taka	  þátt	  í	  því?	  

• Hefðurðu	  getað	  gert	  meira?	  
• Eða	  viljað	  gera	  meira?	  

	  
Fannst	  þér	  þú	  alltaf	  geta	  sagt	  það	  sem	  þig	  langaði	  til	  að	  segja?	  

• Var	  hlustað	  á	  það	  sem	  þú	  hafðir	  að	  segja?	  
	  

Hefurðu	   oft	   tekið	   þátt	   í	   einhverju	   svona	   þar	   sem	   er	   lögð	   áhersla	   á	   að	  
unglingarnir	  taki	  þátt	  í	  að	  ráða	  hvað	  er	  verið	  að	  gera	  eða	  tala	  um?	  

• Hvar	  var	  það?	  Finnst	  þér	  ætti	  að	  vera	  meira	  svoleiðis?	  
• Hvernig	  finnst	  þér	  það?	  

	  
Hvaða	  áhrif	  hafði	  það	  á	  þig	  að	  tala	  ensku	  í	  verkefninu?	  
	  

Og	  svo	  bara	  kannski	  í	  lokin	  langar	  mig	  til	  að	  vita	  hvað	  þér	  finnist	  að	  þú	  hafir	  
lært	  af	  þessu	  verkefni.	  
	  

En	  hvað	  finnst	  þér	  kannski	  svona	  meira	  almennt	  að	  þú	  hafir	  grætt	  á	  að	  taka	  
þátt	  í	  þessu	  verkefni?	  
	  
Upplifðirðu	  að	  þú	  þroskaðist	  eitthvað	  við	  að	  taka	  þátt	  í	  þessu	  verkefni?	  

• Hvernig?	  
	  

Hvernig	  áhrif	  heldurðu	  að	  þetta	  verkefni	  hafi	  haft	  á	  t.d.	  félagsfærni	  hjá	  þér?	  
	  

Hvernig	   áhrif	   heldurðu	   að	   þetta	   verkefni	   hafi	   haft	   á	   getu	   til	   að	   tala	   við	  
ókunnuga?	  

Hvaða	   áhrif	   heldurðu	   að	   þetta	   verkefni	   hafi	   haft	   á	   færni	   þína	   í	   að	  
skipuleggja	  eða	  framkvæma	  verkefni?	  

Viðauki	  3	  

Samningur	  um	  framvindu	  og	  trúnað	  í	  MA-‐rannsókn	  um	  
borgaramennt	  í	  hópnámi:	  Samstarfsverkefni	  við	  Evrópu	  

unga	  fólksins.	  

Rannsóknin	  verður	  tilviksrannsókn	  á	  verkefnum	  sem	  fengu	  styrk	  frá	  Evrópu	  
unga	  fólksins	  árið	  2012	  til	  að	  vinna	  með	  hópi	  ungmenna	  að	  fjölmenningu	  og	  
borgaravitund	  eða	  að	  evrópskri	  borgaravitund.	  	  
	  

Markmiðið	  er	  að	  kanna	  hvernig	  verkefnið	  var	  unnið	  og	  upplifun	  þeirra	  sem	  
hlutu	  styrkinn	  og	  framkvæmdu	  verkefnið.	  Farið	  verður	  yfir	  ferlið	  frá	  upphafi	  
til	   enda	   með	   þátttakendum	   rannsóknarinnar	   og	   m.a.	   kannað	   hver	   var	  
kveikjan	   að	   verkefninu,	   hvernig	   það	   þróaðist	   og	   hvernig	   þátttakendum	  
fannst	   til	   takast.	   Einnig	   verður	   litið	   til	   upplifunar	   þátttakenda	   af	   vinnu	   við	  
verkefnið	  og	  hvaða	  augum	  þau	  líta	  verkefnið	  og	  einstaka	  þætti	  þess	  eftir	  á.	  
	  
Framvinda	  

Á	   vorönn	   2014	   verður	   unnin	   pilot-‐rannsókn	   þar	   sem	   eitt	   tilvik	   verður	  
kannað.	  Á	  haustönn	  2014	  hefst	  svo	  vinna	  við	  aðalrannsókn	  og	  rannsóknar-‐
vinnu	   líkur	   fyrir	   lok	   árs	   2014.	   Úrvinnsla	   gagna	   og	   frágangur	   yrðu	   unnin	   á	  
seinni	  hluta	  haustannar	  2014	  og	  vorið	  2015.	  Verkinu	  lokið	  og	  það	  tilbúið	  til	  
kynningar	  í	  lok	  apríl	  2015.	  

	  
Trúnaður	  

Rannsakandi	   fær	   í	   gegnum	   EUF	   aðgang	   að	   þátttakendum	   og	   gögnum	  
tengdum	  verkefnum	  sem	  valin	  eru.	  Rannsakandi	  heitir	  fullum	  trúnaði	  bæði	  
við	  EUF	  og	  við	  viðmælendur.	  Öll	  gögn	  frá	  EUF	  verða	  skoðuð	  á	  skrifstofu	  og	  
ekki	  farið	  með	  þau	  út	  úr	  húsi	  auk	  þess	  sem	  rannsakandi	  heitir	  að	  ræða	  ekki	  
gögn	  þaðan	  við	  aðra	  en	  leiðbeinendur	  verkefnisins.	  Rannsakandi	  veitir	  EUF	  
ekki	   upplýsingar	   um	   nákvæmlega	   hverjir	   þátttakendur	   eru	   og	   tekur	   út	   úr	  
viðtalsgögnum	  allt	  sem	  gæti	  veit	  upplýsingar	  um	  hverjir	  þátttakendur	  eru.	  	  

Birting	  verkefnisins	  

Meistararitgerðin	   í	   heild	   verður	   vistuð	   inni	   á	   www.skemman.is	   og	   verður	  
þar	  ólæst.	  Evrópa	  unga	  fólksins	  fær	  aðgang	  að	  ritgerðinni	  og	  hefur	  heimild	  
til	  þess	  að	  nýta	  niðurstöður	  hennar	  þar	  sem	  það	  getur	  komið	  að	  gagni	  fyrir	  
EUF,	  t.d.	  á	  vefmiðlum.	  	  

	  
Undirskrift	  og	  dagsetning	  

	  
Benedikta	  Valtýsdóttir	  	  
______________________________________________________________	  
	  
Fyrir	  hönd	  EUF	  	  

______________________________________________________________	  
	  
	  


